
THE CHAIRMAN (Onor. Jason Azzopardi):  Ninforma lill-Kumitat li hemm talba minn diversi entitajiet tal-media sabiex jiffilmjaw l-ewwel ftit minuti tas-seduta.  Hawn oġġezzjonijiet?  (Onor. Membri:  No)  

Il-permess ingħata.  

MINUTI

THE CHAIRMAN:  Hawn xi korrezzjonijiet għall-Minuti? (Onor. Membri:  No) Min-naħa tiegħi, se nagħmel żewġ kjarifiki iktar minn qualsiasi ħaġa oħra.  Għar-rigward tat-tieni faċċata, ir-raba’ paragrafu minn isfel, fejn hemm “Peress illi l‑Onor. Claudio Grech, Membru tal‑Kumitat dwar il‑Kontijiet Pubbliċi, jidher fil‑lista ta’ xhieda proposti mill‑Gvern, intlaħaq qbil illi dan il‑Membru jiġi sostitut matul il‑laqgħat li fihom jiġi diskuss dan ir‑rapport.” Il-korrezzjoni li nixtieq nagħmel hija li kien hu stess u mhux il-Kumitat li talbu jew kif jagħti x’jifhem dan il-kliem, kien hu stess minn jeddu li qal li għandu jirrikuża ruħu għax se jkun xhud.  Hawnhekk hawn it-transcript, u min irid jista’ jikkonferma.  

It-tieni punt huwa x-xhieda li għalkemm, biex inkun fair, tinftiehem impliċitament, mhijiex ċara biżżejjed.  L-aħħar paragrafu tat-tieni paġna, li mbagħad ikompli fit-tielet faċċata, qed jingħad li “Jekk l‑Awditur Ġenerali jidhirlu li membri tal‑Uffiċċju tiegħu għandhom jirrispondu direttament lill‑Kumitat, dan jagħmluh taħt ġurament.”  Għall-preċiżjoni irrid ngħid li fil-laqgħa preċedenti – nerġa’ ngħid li hemm it-transcript u wieħed jista’ jikkonferma – kien hemm interventi tal-Onor. Claudio Grech, l-Onor. Carmelo Abela u l-Onor. Bonnici fejn intqal b’mod ċar ħafna li l-Kumitat kien qed jaqbel li l-Awditur Ġenerali u d-Deputat Awditur Ġenerali jixhdu mingħajr ġurament, imma jekk il-Kumitat iħoss li għandu bżonn jisma’ x-xiehda ta’ staff tal-Uffiċċju tal-Awditur Ġenerali, dan jismagħhom bil-ġurament.  Dan joħroġ mit-transcript, u hawn Ms. Brincat li tista’ tiċċirkolah jekk issibu diffikultà bix tikkonfermaw dan.  

L-Onor. Bonnici.  

ONOR. OWEN BONNICI (Segretarju Parlamentari għall-Ġustizzja):  Mr Chairman, hawn qbil; però b’dan li din ir-riżoluzzjoni li mmorru għall-istaff tal-Awditur Ġenerali tkun, jekk tiftakar sew dak li qal l-Onor. Abela, the last resort, jiġifieri jekk verament ma jkollniex triq oħra, imbagħad immorru għall-istaff.  Jiġifieri qed naqblu, però b’din il-kundizzjoni.

THE CHAIRMAN:  Grazzi.  Mill-bqija kulħadd jaqbel?  

ONOR. MEMBRI:  Iva.  

THE CHAIRMAN:  Tajjeb. Mela l-minuti kif emendati jitressqu għall-konferma fis-seduta li jmiss.  

Ngħaddu issa għall-item li għandna fuq l-aġenda.

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT

THE CHAIRMAN:  Nistieden lis-Sur Mifsud, Awditur Ġenerali, sabiex jieħu postu mal-mejda u jibda l-preżentazzjoni  tiegħu.  Kopja ta’ din il-preżentazzjoni diġà ġiet ċirkolata lill-Membri tal-Kumitat.  Infakkar ukoll li s-seduta qed tiġi streamed live.

L-Onor. Bonnici.
ONOR. OWEN BONNICI:  Mr Chairman, xtaqt lill-Awditur Ġenerali jindikalna l-persuni li qegħdin jakkumpanjawh fuq il-mejda.  

THE CHAIRMAN:  Sur Mifsud, forsi tista’ tintroduċi s-Sinjuri li għandek viċin tiegħek, u l-kelma f’idejk.  

IS-SUR ANTHONY C. MIFSUD (Awditur Ġenerali):  Mr Chairman, qabel xejn nintroduċi lid-Deputat Awditur Ġenerali, is-Sur Charles Deguara, u l-Manager li ħadem fuq din l-audit, li huwa s-Sur Keith Mercieca, li kien assistit minn żewġ awdituri oħrajn.  

Xtaqt għal ftit nirriflettu x’inhi l-Enemalta.  L-Enemalta hija l-qalb ta’ Malta; jekk tieqaf l-Enemalta, tieqaf Malta.  Sfortunatament, xahar u nofs ilu kelli x-xorti ħażina li nara żewġ impjegati tal-Enemalta ħerġin jaqbdu minn substation f’Tas-Sliema li żviluppat il-ħsara.  Minbarra hekk, fuq nota pożittiva, ngħid li l-inġiniera tal-Enemalta jagħmlu l-mirakli meta jiġu biex isewwu tagħmir antikwat.  

Imma ħalli niġu għall-exercise li għandna llum.  Qabel xejn nixtieq li naraw l-organisation chart ta’ kif jaħdem l-Ufiċċju Nazzjonali tal-Verifika (NAO).  Aħna, bejn wieħed u ieħor, maqsumin f’ħames taqsimiet.  L-ewwel waħda hija l-Financial and Compliance Audit.  L-audits li jsiru minn din it-taqsima jkunu riprodotti fl-Annual Audit Report.  In-nies tagħna jduru d-Dipartimenti kollha u jagħmlu annual report fuq kull Dipartiment.  

Taqsima oħra hija l-Ispecial Audits and Investigations.  Normalment, dawn l-investigazzjonijiet jiġu mitluba jew mill-Ministru tal-Finanzi jew minn tliet Membri ta’ dan il-Kumitat, kif, fil-fatt, dan l-aħħar, kemm min-naħa tal-Oppożizzjoni kif ukoll min-naħa tal-Gvern talbuna biex nagħmlu żewġ investigazzjonijiet.  

Niġu issa għat-taqsima li ħadmet fuq dan ir-rapport, magħrufa bħala Performance or Value for Money Audit.  Hawnhekk, id-differenza minn inkjesta jew investigazzjoni hija l-metodoloġija.  Hawnhekk, aħna sa mir-radd tas-salib naħdmu flimkien mal-auditee permezz li nibdew with an entry conference, u meta nispiċċaw ix-xogħol, nagħtuhom ir-rapport u nagħmlu exit conference fuqha, u naraw x’rakkomandazzjonijiet jieħdu on board u x’rakkomandazzjonijiet ma jkunux qegħdin jaqblu fuqhom.  Hawnhekk, nagħmlu enfasi fuq l-effiċjenza, l-effettività u l-ekonomija, u bl-ebda mod ma jkun hemm xi sorpriża min-naħa tagħna fuq l-auditee.  

Fuq IT audits, dawn nagħmluhom fuq diversi Dipartimenti li ħafna minnhom illum għandhom is-sistemi tagħhom kompletament komputerizzati.  Imbagħad, l-aħħar taqsima, l-Corporate Services, fejn għandna l-HR, recruitment, accounts u affarijiet bħal dawn.  

X’wassal għal dan l-eżerċizzju ta’ verifika?  Kif tiftakru, l-Onor. Leo Brincat kien għamel diskors fil-Parlament fis-Seduta Nru. 373 fis-27 ta’ Ġunju 2011, fejn kien indika lill-Awditur Ġenerali possibilità li jsir stħarriġ dwar ix-xiri taż-żejt  mill-Korporazzjoni Enemalta fl-ewwel parti tal-leġiżlatura, jiġifieri 2008-2011.  L-objettivi ta’ dan il-proċess ta’ verifika nqassmuhom f’żewġ affarijiet.  Kellna  l-overall objective, li kien stħarriġ dwar l-effettività tax-xiri taż-żejt mill-Korporazzjoni.  Imbagħad, kellna objettivi sussidjarji, fosthom il-verifikazzjoni dwar jekk il-funzjoni tal-ippjanar tal-Enemalta tiżgurax koordinazzjoni xierqa tal-fuel li tirċievi, reviżjoni tal-proċess intenzjonat biex jiżgura li l-fuel mixtri qed ikun imqabbel mal-ammont kif fil-fatt jasal Malta u li tirċievi l-Enemalta – jiġifieri, hawnhekk għandna checks kemm fuq il-kwantità u anke fuq il-kwalità.  It-tielet fattur kien l-immaniġġjar ta’ proċess, skrutinju tal-mod kif l-Enemalta tassigura trasparenza, responsabilità u, b’mod ġenerali, kontroll tajjeb.  L-aħħar aspett, l-analiżi  tal-użu tal-mekkaniżmi alternattivi ta’ xiri hawn miftiehem li qed jirreferi għall-hedging.  Hawnhekk ,wieħed jista’ jżid li l-Ministru tal-Finanzi ta’ dak iż-żmien ukoll kien talab clarifications fuq il-hedging.  

Se ngħaddi issa għall-parametri ta’ dan il-proċess ta’ verifika, jiġifieri x’għamilna, x’rajna u x’ma rajniex: ħarsa komprensiva lejn il-proċess ta’ xiri ta’ żejt.  L-ewwel kellna analiżi tat-tenders maħruġa mill-Korporazzjoni u l-aġġudikazzjoni tagħhom, kellna analiżi assoċjata maż-żejt li attwalment wasal hawn Malta, u verifika tal-pagamenti f’dan ir-rigward.  Ma ħarisniex lejn dawn l-aspetti li se nsemmi bħala parti mill-audit: kif il-costs tal-Enemalta jiġu riflessi fil-prezzijiet mgħoddija lill-konsumatur, il-prezzijiet mogħtija lill-konsumatur – li hija l-funzjoni tal-Malta Resources Authority (MRA) bħala r-regolatur – u stock control u stock management wara li l-fuel jasal Malta.  Dawn ma dħalniex fihom.  

THE CHAIRMAN:  Sur Mifsud, tista’ jekk jogħġbok terġa’ tirrepeti l-ewwel punt dwar lejn xiex ma ħaristux, jew iddurhom ftit aktar bil-mod?  

IS-SUR ANTHONY C. MIFSUD:  L-ewwel punt kien kif il-costs tal-Enemalta jiġu riflessi fil-prezzijiet tal-konsumatur. Imbagħad, il-prezzijiet mogħtija lill-konsumatur li hija funzjoni tal-MRA bħala regolatur, u stock control wara li l-fuel jasal Malta.  

Wieħed irid iżomm quddiem għajnejh li dan l-eżerċizzju, kif diġà għedna, beda b’entry meeting mal-Enemalta fit-3 ta’ Ottubru 2011.  Kellna team ta’ tlieta min-nies, audit manager u żewġ awdituri, li matul dan il-perijodu jkollhom rapporti oħra x’jippreparaw.  Wara li nbeda l-eżerċizzju, irrealizzajna li l-istaff tagħna, u anke aħna stess, kellna bżonn xi taħriġ speċjalizzat fuq dak li għandu x’jaqsam ma’ oil and foreign exchange hedging, u dan sar fi Frar 2012 fl-uffiċċju tagħna stess.  Laqgħat mal-Korporazzjoni Enemalta saru regolarment bejn nofs l-2011 u nofs l-2012; imbagħad inbeda l-kitba tar-rapport f’nofs tal-2012 li ħa sa nofs l-2013.  

Kellna exit meeting fid-9 ta’ Lulju, wara li konna bgħatna r-rapport lill-Enemalta, u ngħataw ġimgħatejn biex jagħtuna r-reazzjonijiet tagħhom.  Fl-exit meeting, nistgħu ngħidu li dawn qablu mar-rakkomandazzjonijiet kollha tagħna, b’eċċezzjoni ta’ waħda, u din kienet ir-rakkomandazzjoni li t-telefonati meta jsir in-negozjar fuq il-hedging jiġu recorded.  Għal raġunijiet tagħhom, in-nies tal-Enemalta qed iħossuhom skomdi jekk tiġi mdaħħla din il-prassi.  

THE CHAIRMAN:  Sur Mifsud, ippermettili żewġ domandi fuq dan li għadek kemm għedt biex nifhem aħjar.  Meta qed tgħid li l-Enemalta aċċettat fl-intier tagħhom r-rakkomandazzjonijiet tal-Uffiċċju tiegħek, bl-eċċezzjoni ta’ dan il-punt partikolari tar-recording u mhux recording tan-negozjati fuq it-telephone, din ir-rimarka jew din l-eċċezzjoni jew oġġezzjoni, sejħilha li trid, min-naħa tal-Enemalta lill-Uffiċċju tiegħek meta saret?  

IS-SUR ANTHONY C. MIFSUD:  Fl-exit meeting tad-9 ta’ Lulju 2013.  

THE CHAIRMAN:  Jiġifieri, fl-exit meeting, għeluq dan il-proċess ta’ audit, li sar fid-9 ta’ Lulju 2013, l-Enemalta esprimiet l-oġġezzjoni tagħha jew baqgħet tesprimi l-oġġezzjoni tagħha għal dik ir-rakkomandazzjoni.  

ONOR. OWEN BONNICI:  Sur Mifsud, jekk qed nifhem sew, intom mortu hemmhekk b’lista ta’ rakkomandazzjonijiet.  

IS-SUR ANTHONY C. MIFSUD:  Morna bir-rapport.

ONOR. OWEN BONNICI:  Bir-rapport biss jew b’lista ta’ rakkomandazzjonijiet?  

IS-SUR ANTHONY C. MIFSUD:  Morna bir-rapport li fih ir-rakkomandazzjonijiet.  

ONOR. OWEN BONNICI:  U għandi nifhem li r-rapport wasal għandhom qabel, għax ma jistax ikun li …

IS-SUR ANTHONY C. MIFSUD:  Tajnihom xi ħmistax, tliet ġimgħat żmien.  

ONOR. OWEN BONNICI:  U meta raw ir-rapport, għamlu lista ta’ rakkomandazzjonijiet u qablu ma’ kollha għajr dik tar-recording.  Hux hekk?

IS-SUR ANTHONY C. MIFSUD:  Fil-fatt, mhux talli kienu qablu, talli xi wħud minnhom mar-radd tas-salib ta’ dan l-eżerċizzju bdew jimplimentawhom, ħassew li fil-bidu, nofs l-2012, ċerti rakkomandazzjonijiet jeħduhom on board.  

THE CHAIRMAN:  Dwar it-taħriġ speċjalizzat li semmejt, tista’ tispjegali x’tifhem b’”taħriġ speċjalizzat”?

IS-SUR ANTHONY C. MIFSUD:  Iva, tlabna – u fil-fatt inzertaw l-awdituri esterni tal-Enemalta li kienu familjari sew ma’ dan il-proċess – biex jitħarrġu n-nies tagħna fuq il-hedging kemm tax-xiri taż-żejt kif ukoll tal-foreign exchange.  Għax dan huwa xi ftit speċjalizzat.  

ONOR. OWEN BONNICI:  La qbadna fuq din il-kwestjoni ta’ taħriġ speċjalizzat, jiena u nistudja qabel ġejt għas-seduta stajt nifhem iktar għaliex hemm bżonn taħriġ speċjalizzat.  Minn min sar?  M’hemmx għalfejn tindikali l-ismijiet, imma jekk hijiex entità lokali jew entità barranija.  

IS-SUR ANTHONY C. MIFSUD:  Entità lokali, l-awdituri esterni tal-Enemalta, PricewaterhouseCoopers (PwC).  

ONOR. OWEN BONNICI:  Jiġifieri PwC tawkom it-taħriġ speċjalizzat.  Meta ngħidu taħriġ speċjalizzat, jiġifieri xiex?  Għax taħriġ jista’ jfisser li jgħinek biex tirrediġi xi parti mir-rapport jew sempliċement …

IS-SUR ANTHONY C. MIFSUD:  Biex wieħed jifhem iktar il-proċess tal-hedging li huwa ftit ikkumplikat.  

ONOR. OWEN BONNICI:  Biex nifhem iktar, jiġifieri forex hedging.

IS-SUR ANTHONY C. MIFSUD:  Fuq foreign exchange.  Irrid ngħid li l-impjegati tagħna, il-parti l-kbira tagħhom, huma qualified accountants u awdituri, u ma tantx ikunu familjari ma’ dan ix-xogħol, jekk ma jkunux ħadmu fuqu diġà.  

ONOR. JUSTYNE CARUANA:  Meta qed tgħid li tkellimtu mal-Enemalta, ma’ min tkellimtu?  

IS-SUR ANTHONY C. MIFSUD:  Fl-entry meeting tat-3 ta’ Ottubru 2011, tkellimna maċ-Chief Financial Officer (CFO), maċ-Chief Commercial Officer (CCO) u mal-Financial Risk Manager tal-Enemalta, three very senior officers.  

ONOR. JUSTYNE CARUANA:  U fl-exit meeting ma’ min tkellimtu?  

IS-SUR ANTHONY C. MIFSUD:  Fl-exit meeting iltqajna masċ-CFO u mal-Financial Risk Manager.   

ONOR. BEPPE FENECH ADAMI:  Naturalment, id-deċiżjoni li ma jaddottawx il-proposta li l-meetings jiġu recorded ħaduha huma, jew ikkomunikaw id-deċiżjoni tal-Bord tal-Enemalta fejn qalulkom li din id-deċiżjoni they cannot take it on board?  

IS-SUR ANTHONY C. MIFSUD:  Nippreċiża li mhux il-meetings, imma t-telefonati meta jsir in-negozjar għax-xiri taż-żejt.

ONOR. BEPPE FENECH ADAMI:  Kien hemm proposta li t-telefonati meta jkun qed isir in-negozjar jiġu kollha recorded.  Saret il-proposta lill-Enemalta, u l-Enemalta, f’Lulju 2013, xahar u nofs ilu, qaltilkom li din mhux qed jaqblu magħha.  Din id-deċiżjoni tal-Enemalta ġiet ikkomunikata miċ-Chief Financial Officer u mill-persuna li semmejt, imma d-deċiżjoni li ma tiġix addottata ttieħdet mill-Bord tal-Enemalta?  

IS-SUR ANTHONY C. MIFSUD:  Ma nafx ngħidlek.  Lilna kkomunikahielna ċ-Chief Financial Officer, u esprima r-raġunijiet, u aħna, min-naħa l-oħra, kellna parir li fix-xena internazzjonali hija prassi li dawn it-tip ta’ telefonati jiġu recorded.  

ONOR. BEPPE FENECH ADAMI:  Jiġifieri nonostante li għedtulhom li l-prassi internazzjonali hija li jiġu recorded, xahar ilu l-Enemalta informatkom li mhijiex lesta li taċċetta din il-prassi internazzjonali.  
IS-SUR ANTHONY C. MIFSUD:  Ma qalulniex li dik hija tassattiva, imma at that point in time dehrilhom hekk.  

ONOR. BEPPE FENECH ADAMI:  Naturalment, ir-rakkomandazzjoni li t-telefonati jiġu recorded qamet għax ir-rapport kien esprima dubju dwar kif qed isiru dawn in-negozjati, mhux hekk?

IS-SUR ANTHONY C. MIFSUD:  Ma nixtieqekx tpoġġili kliem f’ħalqi, imma r-raġuni hija li t-telefonati ma kienux qed jiġu recorded, u aħna rrakkomandajna li jekk jista’ jkun għandhom ikunu recorded.  

ONOR. LUCIANO BUSUTTIL:  Fuq din il-kwestjoni tar-recordings tat-telefonati, qed ngħid sew li dawn it-telefonati qatt ma kienu jiġu recorded, anke fiż-żmien li sar l-audit min-naħa tiegħek, jiġifieri fl-2008, 2009, 2010, 2011 – qatt – u baqgħu xorta llum il-ġurnata jkun hemm din id-diskrepanza minħabba raġunijiet tal-Enemalta stess?  

IS-SUR ANTHONY C. MIFSUD:  Le, dawn mhumiex recorded.  Irridu ngħidu wkoll li f’dan in-negozjar li jsir irid ikun hemm ftit bluff meta tkun qed tinnegozja.   Ma rridx ngħid li tigdeb, imma xi ħadd li jkun irid jixtri jipprova kemm jista’ jkun iwaqqa’ l-prezz, u hawn min iħossu skomdu li jkun recorded waqt li qed jagħmel il-bluff.  Dik hija r-raġuni li għandhom l-Enemalta għal din l-istand tagħhom, u wieħed jifhimha wkoll.  

ONOR. LUCIANO BUSUTTILL:  Din ir-raġuni kienet dejjem l-istess raġuni, anke fiż-żmien li sar l-audit?

IS-SUR ANTHONY C. MIFSUD:  Hekk hu.  

ONOR. BEPPE FENECH ADAMI:  U l-prattika, biex nuża kliemek, li tagħmel bluff, hija waħda aċċettabbli għall-Awditur Ġenerali jew le?  

IS-SUR ANTHONY C. MIFSUD:  Aċċettabbli fis-sens li dawn, meta qed jagħmlu bluffing, ikunu qed jippruvaw jiffrankaw flus u spejjeż lill-Enemalta li, fl-aħħar mill-aħħar, ibatihom il-pajjiż, u allura minn dak l-angolu huwa aċċettabbli.  Imma aħna nħossu li t-trasparenza tiżdied jekk dawn jiġu recorded.  

THE CHAIRMAN:  Meta rajt ir-rapport jien fhimt, Sur Mifsud, li l-Uffiċċju tiegħek esprima tħassib sostanzjali fuq dan il-punt partikolari.  Ħalli nagħmel riferenza, ħalli nkun leali miegħek, għal paragrafu 2.8.12 f’paġna 174, fejn hemm hekk:  

“The lack in terms of systems that allow for the recording of such conversations is an area of significant concern to NAO, as the lack of verifiable data in this respect draws attention towards possible weaknesses in terms of accountability, transparency and good governance.” 

Kif qed jistaqsi l-Onor. Fenech Adami, kien hemm raġuni għala l-Uffiċċju tiegħek, raġuni mhux kapriċċjuża żgur, li għandu jkun hemm dan ir-recording; imma minkejja dan, sa xahar u nofs ilu, kien hemm dan ir-rifjut min-naħa tal-Enemalta.  

ONOR. OWEN BONNICI:  Mr Chairman, dan huwa punt importantissimu bħalma  huma l-punti l-oħrajn kollha, imma nissuġġerixxi, anke biex il-proċess ikun iktar mexxej, li l-ewwel l-Awditur jagħmel il-preżentazzjoni tiegħu, imbagħad ħalli nagħmlu domandi fuq il-preżentazzjoni, għax naturalment fuq dan jien nista’ nistaqsi x’kienu r-rakkomandazzjonijiet waħda waħda, u noqgħod nidħol fihom, u hekk indumu iktar. Jien tal-idea li jagħmel il-preżentazzjoni mingħajr disturb, imbagħad wara nkunu nistgħu nistaqsu d-domandi.
  
THE CHAIRMAN:  Ma nsibx diffikultà.  Kompli, Sur Mifsud.

IS-SUR ANTHONY C. MIFSUD:  Nirringrazzjakom, Mr Chairman.  Ħalli niġu għall-analiżi ffokata fuq iż-żewġ aspetti prinċipali, il-proċess użat biex jinxtara ż-żejt u l-funzjoni tal-hedging.  Dawn fil-fatt setgħu kienu żewġ rapporti, iżda aħna nkorporajnihom f’rapport wieħed.  Nibdew bix-xiri taż-żejt, u naraw il-punti prinċipali.  

L-operat tal-Kumitat inkarigat mix-xiri taż-żejt, il-Fuel Procurement Committee (FPC), l-analiżi tal-kwalità taż-żejt u t-trasferimenti tad-diesel permezz ta’ barges.  Il-problemi li kellna kienu li membri tal-FPC ma kenux identifikati permezz tal-Minuti qabel l-2011.  Fl-2011, is-sistema bdiet titranġa.  

THE CHAIRMAN:  Skużani, Sur Mifsud.  Jekk is-Sinjuri preżenti fil-Kamra għandhom jużaw it-telephone, joħorġu mill-Kamra ħalli ma niddisturbawx lil min qed jixhed u min qed jipprova jisma’ x-xhieda.  Kompli, Sur Mifsud.  

IS-SUR ANTHONY C. MIFSUD:  Mr Chairman, kellna każijiet fejn il-calls mal-MITA biex jingħalaq jew jinfetaħ l-email account fejn jirċievu t-tenders, u li jintuża waqt l-evalwazzjoni tat-tenders, mhux dejjem kienu reġistrati mal-MITA.  Bill of lading wieħed, f’każijiet fejn parti mill-konsenja tkun destinata għal storage tanks tas-supplier, allura mhux dejjem possibbli tirrikonċilja l-kwantità.  Inkomplu fuq ix-xiri taż-żejt, u naraw l-operat tal-FPC.  

Ma kienx hemm l-ebda policy formali bil-miktub fil-perijodu 2008-2010: il-policy formali bdiet topera fis-sena 2011.  Il-Minuti ma kenux dettaljati, u dawn kienu n-nuqqasijiet prinċipali.  Il-verifika tal-proċess tat-teħid tad-deċiżjoni mill-Kumitat fir-rigward tat-tenders kienet diffiċli minħabba nuqqas ta’ dettall u dokumentazzjoni.  Ħalli ngħid xi ħaġa fuq il-Minuti.  

Proċeduri li nbidlu maż-żmien, tliet metodi ta’ kif ittieħdu l-Minuti matul iż-żmien ta’ dan ir-rapport.  Mis-sena 2008 sa nofs l-2009, il-Minuti kienu handwritten, mingħajr ebda spjega u dettall tar-raġuni għalfejn ingħata t-tender lis-supplier partikolari, u lista tal-membri tal-Kumitat preżenti u assenti, kif ukoll l-ismijiet taħt u l-firem.  Imbagħad, min-nofs l-2009 sa nofs l-2011, il-Minuti kienu f’forma ta’ table jew spreadsheet, imma xorta ma kienx fihom dettall tar-raġuni għalfejn ingħata t-tender lis-supplier partikolari, u lista tal-membri tal-Kumitat preżenti u assenti, kif ukoll l-ismijiet taħt u l-firem.  Min-nofs l-2011 ‘il quddiem, kien hemm Minuti formali u dettaljati.  

Inkomplu fuq ix-xiri taż-żejt u niġu għall-analiżi tal-kwalità.  Hawnhekk kien hawn numru ta’ nuqqasijiet, fosthom standards u test methods użati, differenti minn dawk mitluba fil-kuntratt, żbalji tipografiċi, pereżempju typing errors fit-tender document bl-implikazzjoni fuq it-testijiet.  Test methods ikkwotati fuq ċertifikati ta’ kwalità ma jikkorrispondux ma’ ebda test method eżistenti, jew jikkorrispondu ma’ parametri oħrajn, u riżultati neqsin jew mhux fil-limiti aċċettabbli.  Ħalli nidħlu f’iktar dettall.

Pereżempju, fil-port ta’ fejn tgħabba l-fuel, il-load port, inspectors mhux dejjem ġew magħżula mill-Enemalta, u kien hemm każijiet fejn supplier ħallas għal dawn l-inspectors, u allura l-għażla kienet tas-supplier.  Il-proċess ta’ quality control.  Fil-każijiet fejn l-istandards u t-test methods użati kienu differenti minn dawk mitluba fil-kuntratt, ma kienx hemm nota jew dokumentazzjoni oħra li tikkonferma li dawn ġew iċċekkjati u li jagħtu l-istess riżultat meħtieġ.  Każijiet fejn testing sar fuq properties differenti minn dawk imniżżla fil-kuntratt, l-ebda dokumentazzjoni fil-files li turi li dawn ġew iċċekkjati u ċċarati mas-supplier, u numru ta’ każijiet fejn kien hemm żbalji min-naħa tal-Enemalta fl-ispecification sheet tal-kuntratt, iżda ma nstabet l-ebda dokumentazzjoni fil-files li turi li s-suppliers staqsew lill-Enemalta dwar dan.  Numru ta’ każijiet fejn kien hemm testijiet u riżultati ta’ properties neqsin, jew inkella mhux skont l-ispecifications, jew border mal-ispecifications stabbiliti fil-kuntratt.  

Nibqgħu fuq ix-xiri taż-żejt u niġu għat-trasferiment tad-diesel.  Hawnhekk għandna analiżi li kienet ibbażata fuq żewġ aspetti, kuntratti mogħtija lill-operaturi tal-barges matul il-perijodu 2008 sal-2011, u analiżi tal-ispejjeż assoċjati ma’ dawn it-trasferimenti, u kwantitajiet ta’ diesel trasferiti permezz ta’ barges.  Il-kuntratti mogħtija kienu l-istess kuntratt imġedded mal-istess operatur għal tul ta’ żmien bejn is-sena 2008 u l-2011, u perijodu ta’ żmien fejn ma kienx hemm kuntratt fis-seħħ.  Nispjega aktar: l-Island Bunker Oils kellhom kuntratt imġedded bejn l-2008 u l-2011, iżda ma kien hemm l-ebda kuntratt fis-seħħ.  Kien hemm kuntratt one off mogħti lill-Bunker Supplies Limited f’Awwissu 2010.  Mid-dokumentazzjoni li rajna ma jidhirx li kien hemm kuntratt fis-seħħ f’dan il-perijodu – 8 ta’ April 2010 sat-3 ta’ Awwissu tal-2010 – jiġifieri għal erba’ xhur, u mill-1 t’April 2011 sas-6 ta’ Marzu 2012, għal 11-il xahar.  Ir-raġuni mogħtija mill-Enemalta rigward il-fatt ta’ tiġdid kontinwu tal-kuntratt mal-Island Bunker Oils kienet li dan sar minħabba l-privatizzazzjoni eminenti tal-Petroleum Division, però fil-kuntratt stess kien hemm klawsola li tgħid li jekk tidħol fis-seħħ il-privatizzazzjoni, l-Enemalta setgħet tittermina l-kuntratt.  Barra minn hekk, il-privatizzazzjoni kienet ilha tissemma mill-2006 fir-rapporti annwali tal-Enemalta, però din għadha ma seħħitx.  

Ngħaddi issa għat-tieni aspett tar-rapport tagħna dwar il-hedging, u se nipprovaw nispjegaw il-hedging fi kliem faċli.  Il-Korporazzjoni Enemalta taf li għandha bżonn ċertu ammont ta’ żejt fi żmien partikolari fil-futur.  L-Enemalta m’għandha l-ebda kontroll fuq x’se jkun il-prezz taż-żejt fil-futur.  Dan jikkostitwixxi riskju finanzjarju.  Kif tista’ l-Enemalta timmitiga dan?  Dan ir-riskju jista’ jsir permezz ta’ hedging taż-żejt.  Permezz tal-hedging, il-Korporazzjoni Enemalta tista’ tiffissa l-prezz li se tħallas għall-bżonnijiet taż-żejt tagħha.  Il-hedging ma jinvolvi l-ebda xiri ta’ żejt fiżiku, imma huwa biss paper transaction through an intermediary bank.  It-transazzjonijiet relatati maż-żejt huma ġeneralment nominati fid-Dollaru Amerikan, però l-Enemalta tirċievi ħlasijiet tagħha fl-Ewro mill-Arms Limited fejn iħallsu l-konsumaturi il-kontijiet tad-dawl u l-ilma.  Id-differenza fil-munita tikkostitwixxi riskju, u mitigazzjoni ta’ dan ir-riskju jista’ jsir permezz tal-hedging fuq il-forex.  

Il-hedging policy sibna li kien hemm nuqqas tal-qafas neċessarju.  L-istrateġija tal-Korporazzjoni Enemalta kienet tkopri l-proċedura biss.  Dwar id-deċiżjonijiet tar-Risk Management Committee (RMC), nistgħu ngħidu li kien hemm numru twil ta’ xhur, kważi għaxra, bejn Diċembru 2008 u Ottubru 2009, fejn l-RMC li huwa responsabbli għall-hedging, ma ltaqax.  Inkomplu fuq il-hedging policy.

Sibna nuqqas ta’ qafas neċessarju fuq xiex jittieħdu d-deċiżjonijiet, nuqqas ta’ policy formali fir-rigward ta’ proċeduri tal-hedging.  L-NAO, bħala kjarifikazzjoni, tikkonsidra li d-dokument tal-Enemalta dwar l-RMC procedures huwa iktar relatat man-numru ta’ proċeduri, u għaldaqstant ma jitqiesx bħala policy formali fuq xiex dan l-RMC għandu jimxi.  

Issa naraw ftit l-istrateġija tal-hedging.  Sibna nuqqas ta’ distinzjoni ċara bejn dak li huwa policy tal-hedging u l-istrateġija tal-hedging.  L-istrateġija tal-hedging addottata mill-Enemalta relatata mad-difiża tat-tariffa, skont aħna, hija xi ftit dibattibbli għax, fl-opinjoni tagħna, aspett importanti tal-hedging policy għandhom jinkludu mekkanżimu stabbilit ta’ kif jittieħdu d-deċiżjonijiet, konsiderazzjonijiet relatati mal-governanza u kontabilità, il-livell ta’ riskju li l-Korporazzjoni lesta tittollera u azzjoni neċessarja f’każi ta’ varjazzjoni f’dak li għandu x’jaqsam ma’ miri stabbiliti, l-istrumenti tal-hedging għad-dispożizzjoni tal-Korporazzjoni, u fl-aħħar is-sistemi ta’ moniteraġġ ta’ kambjament tas-suq.  

Niġu issa għad-dokumentazzjoni dwar il-hedging.  Sibna nuqqas ta’ dokumentazzjoni importanti, partikolarment f’każ ta’ diskrepanzi bejn il-volum tal-prezz tal-hedging meta mqabbla mal-miri stabbiliti mill-Kumitat, u nuqqas ta’ ġbir ta’ kwotazzjonijiet.  Nuqqas ta’ identifikazzjoni dwar l-irwoli ta’ kull membru tal-RMC, nuqqas ta’ identifikazzjoni ta’ min kien involut fid-deċiżjonijiet, u nuqqas ta’ informazzjoni dwar il-bażi fuq xiex ittieħdu d-deċiżjonijiet.  

Fl-aħħar nett niġu għad-deċiżjonijiet tal-Kumitat.  Sibna okkażjoni fejn membru wieħed tal-Kumitat informa lill-membri l-oħra bid-deċiżjonijiet bħala fatt komplut, u numru ta’ okkażjonijiet fejn il-Kumitat naqas milli jikkapitalizza minn kundizzjonijiet favorevoli fis-suq, anke kontra rakkomandazzjonijiet mogħtija mill-konsulenti tal-forex u tal-fuel.  Kien hemm każijiet fejn ġew konklużi deals mingħajr ma kien preżenti l-Kumitat.  Dak huwa, bejn wieħed u ieħor, x’kelli xi ngħid.  

THE CHAIRMAN:  Grazzi.  Nagħmel ftit domandi ħalli nifhem ftit iktar dak li għedt, imbagħad nagħti l-kelma lill-Membri, nalternaw naħa ma’ oħra.  Dan ir-rapport kopra l-perijodu bejn Frar 2008 u Diċembru 2011.  

IS-SUR ANTHONY C. MIFSUD:  Iva.

THE CHAIRMAN:  Biex l-Uffiċċju tiegħek għamel dan ir-rapport, ovvjament tkellimtu ma’ numru ta’ nies, uffiċjali jew ex-uffiċjali tal-Enemalta.  Kemm kellimtu nies biex sar dan ir-rapport?  

IS-SUR ANTHONY C. MIFSUD:  Se jwieġeb is-Sur Keith Mercieca.

IS-SUR KEITH MERCIECA (Head Special Audit and Investigations, NAO):  Il-contact person prinċipali tagħna kien is-Sur Antoine Galea, iċ-Chief Financial Officer tal-Enemalta stess.  Dan ikkomunikatulna l-Enemalta stess.  Matul l-andament tal-audit kellimna madwar tmien persuni li kienu l-uffiċjali kritiċi responsabbli mill-proċessi rispettivi li aħna għamilna l-audit tagħhom.  

THE CHAIRMAN:  Grazzi.  Sur Mifsud, fuq il-hedging fir-rapport hemm diversi istanzi fejn ir-rapport …  Jekk, pereżempju, inħarsu lejn paragrafu 4.6.21…

ONOR. OWEN BONNICI:  Mr Chairman, xtaqt nagħmel suġġeriment.  Kont qed naħseb jekk għandniex nimxu mar-rapport.

THE CHAIRMAN:  Mar-rapport se nimxi, se nikkwota mir-rapport.  

ONOR. OWEN BONNICI:  Li rrid ngħid huwa ma nafx jekk għandniex nimxu mar-rapport tema tema.  Minflok immorru għall-procurement tal-hedging, nagħmluha b’mod biex ikun hemm ċerta ordni, però jekk inti tħoss li għandek tagħmel id-domanda … 

THE CHAIRMAN:  Sewwa qed tgħid, imma se nagħmel domanda fuq xi ħaġa li qed nipprova nifhem ftit iktar minħabba l-presentation li għamel is-Sur Mifsud.  F’paragrafu 4.6.21, Sur Mifsud, l-Uffiċċju tiegħek jagħmel riferenza għall-fatt li biex sar dan il-hedging, l-RMC ħa, jew kien jieħu, l-pariri ta’ xi uffiċjal tas-Central Bank.  Sur Mercieca, qabel ma tixhed, għall-proċedura biex inkunu in line ma’ dak li ddeċieda l-Kumitat, ħalli nagħtuk il-ġurament.  

IS-SUR ANTHONY C. MIFSUD:  Mr Chairman, ippermettili nagħmel appell finali.  In-nies tagħna ma ġewx mgħajta bħala xhieda.  M’għandna l-ebda biża’ nieħdu ġurament għax il-verità se ngħidu, imma qed noħolqu preċedent ikrah għall-Uffiċċju tagħna.  Nirringrazzjak.  

THE CHAIRMAN:  Grazzi ħafna, Sur Mifsud.  Is-Sur Keith Mercieca.

IS-SUR KEITH MERCIECA: Jiena, Keith Mercieca, naħlef li ngħid is-sewwa, s-sewwa kollha u xejn ħlief is-sewwa.  Hekk Alla jgħini.

THE CHAIRMAN:  Grazzi, Sur Mercieca.  F’dan il-paragrafu u l-kumplament tar-rapport issir riferenza għall-fatt li dan ...  Irrid ngħid li jien dan is-suġġett tal-hedging  l-aħħar li studjajtu 13-il sena ilu, u żgur li m’iniex espert.  Dan l-RMC kien isegwi l-parir ta’ xi ħadd, ta’ uffiċjal rappreżentant tas-Central Bank of Malta (CBM).  Jien fhimt korrett li f’dan ir-rapport qed tgħidu li l-RMC kien isegwi fil-forex hedging, ‘unequivocally positive’ qegħdin tgħidu f’dan il-paragrafu partikolari?

IS-SUR KEITH MERCIECA:  Iva.  L-impressjoni li aħna ħadna tal-input li kien jagħti l-uffiċjal mis-CBM, li kien attached mal-RMC, kienet pożittiva ħafna.  Il-konsulenza li tahom kienet dejjem effettiva, u aħna ħassejna li għenet lill-Kumitat jieħu d-deċiżjonijiet tiegħu.  Dan kien espert fil-field, u kellu xi ħaġa iktar minn membri l-oħra tal-Kumitat.

THE CHAIRMAN:  Grazzi, Sur Mercieca.  M’iniex se nidħol f’iktar dettall ħalli imbagħad, kif qal l-Onor. Bonnici, neħduha b’mod gradat, biex ngħidu hekk.  Ħa ndur għall-Oppożizzjoni.  

Jekk il-Membri jaqblu kont se nissuġġerixxi li, kif wara kollox dejjem sar, nieħdu nofs siegħa naħa u nofs siegħa n-naħa l-oħra.  Tajjeb?  Dan biex dejjem nimxi mal-prassi.  L-Onor. Beppe Fenech Adami.

ONOR. BEPPE FENECH ADAMI:  Jien qed nifhem li nofs siegħa nofs siegħa, ovvjament imbagħad iddum kemm ikun hemm bżonn.

ONOR. OWEN BONNICI:  Mr Chairman, tajjeb li nimxu b’din il-proċedura ta’ nofs siegħa naħa u nofs siegħa n-naħa l-oħra; però irridu naqblu imbagħad, għax jekk se nitkellmu b’mod gradat tagħmel sens, imma jekk m’aħniex se niftehmu li nimxu b’mod gradat ma tagħmilx sens.  Ħalli nispjega xi rrid ngħid:  pereżempju, aħna nkunu qegħdin nitkellmu fuq paragrafu 1.1, imbagħad nimxu fuq paragrafi 2, 3 u 4.  Jekk in-nofs siegħa tispiċċa u l-Oppożizzjoni tmur fuq paragrafi 5, 7, 13,  ikun hemm daqsxejn ta’ nuqqas  ...
THE CHAIRMAN:  Imma hekk dejjem
sar, Onor. Bonnici.

ONOR. OWEN BONNICI:  Kemm jista’ jkun nippruvaw nimxu b’mod gradat.  Għalissa nitkellmu b’mod ġenerali, imbagħad ngħaddu fl-ispeċifiku.

THE CHAIRMAN:  Onor. Bonnici, fl-ideal forsi.  Però personalment inħoss li inkun qed nonqos fuq żewġ livelli; waħda, għax fil-passat ma ġietx segwita dik il-proċedura kif qed tiġi suġġerita – b’mod ġenwin m’għandix dubju min-naħa tiegħek –   u t-tieni, min jien biex il-Membru, huwa min huwa, miż-żewġ naħat ngħidlu fuqiex irid  jagħmel id-domandi?  Naħseb  li nkun qed nonqos jekk nagħmel hekk.  U qed ngħid għaż-żewġ naħat.  

ONOR. OWEN BONNICI:  Allura nistgħu naqbdu paragrafu paragrafu, u kulħadd jistaqsi d-domandi by turns.  Pereżempju ngħidu l-Oppożizzjoni għandha nofs siegħa  ...

ONOR. BEPPE FENECH ADAMI:  Hekk nispiċċaw fil-leġiżlatura li jmiss!

ONOR. OWEN BONNICI:  Le, assolutament mhux hekk!  Li nagħmlu hekk naħseb li huwa ideali: ngħidu, għandna l-ewwel paragrafu, staqsu d-domandi li tridu, l-ewwel l-Oppożizzjoni, imbagħad il-Gvern jekk hemm bżonn.  Però, jekk imbagħad immorru għall-estrem l-ieħor li kulħadd jistaqsi mingħajr ebda  ...

ONOR. BEPPE FENECH ADAMI:  Ħu paċenzja.  Sur President, hawnhekk kull Membru jagħmel il-mistoqsijiet li jidhirlu hu, f’liema ordni li jidhirlu hu, meta jidhirlu hu, jekk jidhirlu hu.  Issa, jekk in-naħa tal-Gvern trid li taqbad il-mistoqsijiet u tagħmilhom bil-mod li trid hi, tagħmilhom, però mhux imbagħad tikkundizzjona lill-Oppożizzjoni kif għandha timxi!  

ONOR. OWEN BONNICI:  Jien biex inkunu strutturati, Onor. Fenech Adami!  M’għandi l-ebda skop ieħor.

THE CHAIRMAN:  Onor. Bonnici, m’għandi l-ebda dubju li l-intenzjoni hija ġenwina, forsi mhijiex prattika.  Ejjew ħa nibdew.  L-Onor. Beppe Fenech Adami u nimxu kif tkellimna.

ONOR. BEPPE FENECH ADAMI:  Bonġu.  Sur Mifsud, inti spjegajtilna li dan il-proċess skatta wara li kien sar id-diskors tal-Onor. Leo Brincat fil-Parlament.  Tista’ tgħidilna eżattament x’kien id-diskors tal-Onor. Brincat?

IS-SUR ANTHONY C. MIFSUD:  Hu kien aċċenna li seta’ kien hemm lok ta’ ... anke semma investigazzjoni.  Aħna wara kellna laqgħa miegħu u spjegalna.  Jien, fil-kariga tiegħi nista’ niddeċiedi nagħmilx investigazzjoni, jew inkella f’dan il-każ  ...

ONOR. BEPPE FENECH ADAMI:  U kien għamel it-talba, jiġifieri kien appellalkom biex tagħmlu investigazzjoni, jew kienet inizjattiva tal-Awditur?

IS-SUR ANTHONY C. MIFSUD:  Hu kien tkellem fil-Parlament, imbagħad wara tkellimna u qalilna li jaħseb li hemm lok ta’ investigazzjoni.  Aħna deherilna li jekk nagħmlu performance audit, iktar naslu biex naslu.  Fil-fatt kif bdejna  ...

ONOR. BEPPE FENECH ADAMI:  Imma kienet inizjattiva tal-Uffiċċju tal-Awditur Ġenerali jew l-Onor. Leo Brincat fil-Parlament kien qal li l-Uffiċċju tal-Awditur Ġenerali għandu jidħol f’din il-materja?

IS-SUR ANTHONY C. MIFSUD:  Oriġinaha huwa billi tħaddet fil-Parlament.

ONOR. BEPPE FENECH ADAMI:  U ma semmiex l-Uffiċċju tal-Awditur Ġenerali?

IS-SUR ANTHONY C. MIFSUD:  Aħna ma rċevejna xejn mill-Public Accounts Committee (PAC) biex nagħmlu investigazzjoni, la min-naħa tal-Oppożizzjoni ta’ dak iż-żmien u lanqas min-naħa tal-Gvern.  Wara li ltqajna miegħu ...

ONOR. BEPPE FENECH ADAMI:  Jiġifieri ħadtu l-inizjattiva biex tiltaqgħu miegħu intom.

IS-SUR ANTHONY C. MIFSUD:   Le, ċemplilna li kellu xi informazzjoni ...

ONOR. BEPPE FENECH ADAMI:  Jiġifieri għamel diskors fil-Parlament, imbagħad intom f’dak l-istadju ma għamiltu xejn.  Sussegwentament, l-Onor. Leo Brincat ċemplilkom.  Ċempel lil min?

IS-SUR ANTHONY C. MIFSUD:  Ċempel lili personalment.

ONOR. BEPPE FENECH ADAMI:  U talbek  ...

IS-SUR ANTHONY C. MIFSUD:  Aħna smajna li...

ONOR. BEPPE FENECH ADAMI:  Aħna min?  Għax importanti din.

IS-SUR ANTHONY C. MIFSUD:  Jien u d-Deputat Awditur konna preżenti għal dak li kellu x’jgħidilna, u ddeċidejna li nagħmlu a performance audit.

ONOR. BEPPE FENECH ADAMI:  F’dik il-laqgħa qalilkom xi ħaġa iktar minn dak li qal fil-Parlament?

IS-SUR ANTHONY C. MIFSUD:  Le.

ONOR. BEPPE FENECH ADAMI:  Irrepeta dak li kien qal fil-Parlament.

IS-SUR ANTHONY C. MIFSUD:  Iva.  Allura bdejna l-approach ta’ performance audit.  Aħna nippreferu dak l-approach għas-sempliċi raġuni li mill-esperjenza tagħna, jagħtina iktar riżultat.  Fil-fatt, kif bdejna dan l-audit, mill-ewwel bdew jitranġaw l-affarijiet.  Ma qagħdux jistennew sena u nofs wara biex joħroġ ir-rapport; l-Enemalta qabdu u bdew jirranġaw l-affarijiet.

ONOR. BEPPE FENECH ADAMI:  Mela intom iddeċidejtu li timxu b’din il-proċedura.  Ejjew nitkellmu b’mod ġenerali. Mela intom sirtu tafu b’din l-istorja, u għedtu li se tibdew tanalizzaw.  L-ewwel isir proċess biex tinkarigaw lil xi ħadd jagħmel din l-investigazzjoni, dan l-audit.  Il-pool ta’ nies kemm huwa kbir?  Hemm sitta?  Hemm għaxra?  Hemm tnejn?  Hemm tlieta?

IS-SUR ANTHONY C. MIFSUD:  F’dan il-każ qabbadna  ...

ONOR. BEPPE FENECH ADAMI:  Le! Bħala regola ġenerali, daħal rapport, daħal whatever, qrajtu storja f’gazzetta, sar diskors fil-Parlament u għedtu: ‘Ejjew ninvestigaw, ejjew nagħmlu audit.’  Bħala Awditur ma tidħolx fih inti personalment, imma tqabbad lil xi ħadd milli hemm fl-Uffiċċju tiegħek.  Il-pool ta’ nies minn fejn tista’ tagħżel kemm huwa kbir?

IS-SUR ANTHONY C. MIFSUD:  Il-performance audit team fil-preżent huwa magħmul minn disa’ persuni.

ONOR. BEPPE FENECH ADAMI:  U dak iż-żmien?

IS-SUR ANTHONY C. MIFSUD:  Dak iż-żmien forsi seta’ kien għaxra, għax aħna nitilfu numru ta’ nies as we go along.

ONOR. BEPPE FENECH ADAMI:  Mela għandek għaxar persuni ...

IS-SUR ANTHONY C. MIFSUD:  Maqsumin f’żewġ teams, Manager u żewġ principal auditors u żewġ senior auditors f’kull team.  

ONOR. BEPPE FENECH ADAMI:  Daħal l-assignment u inti trid tiddeċiedi ...  Min jiddeċiedi liema team jieħu din il-biċċa tax-xogħol?

IS-SUR ANTHONY C. MIFSUD:  Is-Senior Management Committee magħmul mill-Awditur u d-Deputat Awditur Ġenerali u l-Assistent Awditur Ġenerali inkarigat mill-performance audit.  Kien ġie indikat li Manager u żewġ awdituri jieħdu dan l-assignment.

ONOR. BEPPE FENECH ADAMI:  Meta tiġu biex tiddeċiedu lil min tagħtu l-assignment, hemm xi kriterji?

IS-SUR ANTHONY C. MIFSUD:  Iva, ikollna ftit il-background fiex ikunu speċjalizzati jew gradwati in-nies, u normalment nippruvaw nagħmlu t-team li skont l-opinjoni tagħna ikun l-iktar idoneu għal dak l-assignment.

ONOR. BEPPE FENECH ADAMI:  U allura f’dan il-każ għażiltu persuna  ...

IS-SUR ANTHONY C. MIFSUD:  Manager u żewġ awdituri.

ONOR. BEPPE FENECH ADAMI:  Allura x’kien il-background ta’ dawn in-nies li ddistingwihom mis-seba’ jew l-għaxra l-oħra?  

IS-SUR ANTHONY C. MIFSUD:  Se jirrispondik is-Sur Keith Mercieca.

IS-SUR KEITH MERCIECA:  Kif spjega s-Sur Mifsud qabel, dan kien effettivament żewġ audits f’wieħed: ħarisna lejn il-fuel procurement u ħarisna lejn il-hedging, u kif semma s-Sur Mifsud ħadmu żewġ awdituri fuqu, jiġifieri x-xogħol inqasam b’dak il-mod.  Il-fuel procurement ħadet ħsiebu awditur li għandha background fil-B.Com., u l-hedging ħa ħsiebu another B. Com. Graduate, però b’Master’s fil-Financial Management.  

ONOR. BEPPE FENECH ADAMI:  Allura l-potential candidates għal dan l-assignment ma kien hemm ħadd minnhom li kellu B.Com.?  Qed nifhem sew?  Jiġifieri li ddistingwa lil dawn il-persuni hija li waħda kellha B.Com., u waħda kellha B.Com. u Master’s in Financial Management.  L-oħrajn kollha allura, is-sebgħa l-oħra,  xi kwalifiki għandhom?

IS-SUR CHARLES DEGUARA (Deputat Awditur Ġenerali):  Kważi identiċi.

ONOR. BEPPE FENECH ADAMI:  Allura l-fatt li għandhom B.Com. ma jiddistingwihomx mill-oħrajn.  Mela mhux il-kriterju  ...

IS-SUR CHARLES DEGUARA:  Skont il-każ partikolari.  In-nies tagħna huma kollha kwalifikati, mingħajr ebda dubju.

ONOR. BEPPE FENECH ADAMI:  U bl-ebda mod ma jien qed ngħid li mhumiex.  

IS-SUR CHARLES DEGUARA:  Jiddependi anke x’assignments ikunu qegħdin jaħdmu fuqu.  Jekk għandek bniedem għaddej fuq assignment, mhux se taqilgħu minn assignment  ...

ONOR. BEPPE FENECH ADAMI:  Imma jien kont speċifiku.  Jien staqsejt x’inhuwa l-kriterju għalfejn intagħżlu dawn iż-żewġ persuni.  Ir-risposta tas-sinjur kienet li wieħed għax għandu B.Com. u l-oħra għandha  ...

IS-SUR CHARLES DEGUARA:  Le, hu ta x’background għandhom, u mhux qal li ntagħżlu minħabba f’hekk.

ONOR. BEPPE FENECH ADAMI:  Mela tista’ tgħidli x’kien il-kriterju għalfejn intagħżlu dawn iż-żewġ persuni, u mhux is-seba’, tmien persuni l-oħra li kien hemm?

IS-SUR ANTHONY C. MIFSUD:  Għax aħna deherilna li dan it-team kien l-aħjar team li seta’ jaffaċċja dan l-assignment.  Ikkunsidrajna wkoll li awdituri oħrajn kienu avvanzati f’xi rapporti oħra li kienu qegħdin jissottomettu.  Tinsiex li aħna, f’dawn l-aħħar ħames snin, ħriġna 65 rapport, u diffiċli kultant taqla’ n-nies minn rapport għall-ieħor.  Diġà għandna problema kbira bin-nies li jirriżenjaw għax jiġu offruti opportunitajiet aħjar mill-privat, jew minn xi daqqiet anke minn entitajiet pubbliċi.  Allura irridu nibbilanċjaw  ...  Nista’ ngħidlek ukoll li wieħed minn dawn it-team ta’ tlieta illum il-ġurnata qiegħed mal-privat.

ONOR. BEPPE FENECH ADAMI:  Jiġifieri qed tgħidli kważi r-raġuni għalfejn intagħżlu dawn iż-żewġ persuni partikolari ma kenitx minħabba l-kwalifiki, għax by and large kulħadd għandu l-istess kwalifiki, però kienu idle jew ma kenux imħabbtin daqs oħrajn.

IS-SUR ANTHONY C. MIFSUD:  Ejjew ngħidu li kienu qegħdin joqorbu li jikkonkludu assignments oħra u allura kienu se jkunu l-ewwel nies available.  Fil-fatt, għalkemm l-Onor. Brincat tkellem f’Ġunju 2011, qabel Ottubru ma stajniex nibdew.

ONOR. BEPPE FENECH ADAMI:  Jiġifieri qed tgħidli li ntagħżlu dawn iż-żewġ persuni.  Tista’ tgħidli x’assigments kienu waslu biex itemmu?

IS-SUR ANTHONY C. MIFSUD:  Ma niftakarx, imma jekk fil-każ inġiblek l-informazzjoni għada.

ONOR. BEPPE FENECH ADAMI:  Jien nifhem li għamiltu ħafna rapporti, però kien hawn rapporti u rapporti.  Kien hawn rapporti li kienu fl-attenzjoni tal-media, u rapporti li kienu inqas fl-attenzjoni tal-media.  Għal li jista’ jkun – nistaqsi għax ma nafx – il-persuni li kienu involuti f’dan ir-rapport kemm kienu nvoluti, pereżempju, fir-rapport tal-BWSC?

IS-SUR ANTHONY C. MIFSUD:  Ħadd minnhom ma kien involut.

IS-SUR CHARLES DEGUARA:  Fil-każ tal-BWSC, ir-rapport sar min investigations team, filwaqt li dan sar minn performance auditing team, kif qal is-Sur Mifsud.

ONOR. BEPPE FENECH ADAMI:  Jiġifieri m’hemmx konnsessjoni bejn il-persuni?  Jew jista’ jkun hemm?

IS-SUR CHARLES DEGUARA:  Il-metodoliġja tax-xogħol hija differenti.

ONOR. BEPPE FENECH ADAMI:  Però jista’ jkun hemm l-istess nies involuti fiż-żewġ rapporti?

IS-SUR ANTHONY C. MIFSUD:  Le, ma kienx hemm.

ONOR. BEPPE FENECH ADAMI:  Tista’ tgħidilna min kienu l-persuni li qed insemmu li ntagħżlu biex jippreparaw dan ir-rapport li għandna quddiemna?

ONOR. OWEN BONNICI:  Mr Chairman, ippermettili.  Jien ma jien se nżomm lil ħadd milli jistaqsi d-domandi, però fil-bidu rajna x’kien qalilna l-Awditur Ġenerali.  Hu qalilna: ‘Jekk jogħoġbkom, aħna qegħdin hawnhekk biex nixhdu’.  Però issa mhux nispiċċaw hawnhekk induru u nagħmlu xi Voice of the Mediterranean oħra.  Jiġifieri waqt li nifhem id-domandi li għamel l-Onor. Fenech Adami dwar il-kompetenza, dwar il-kwalifika – li huma kollha in order –  imma li nistaqsu għall-ismijiet attwali tal-persuni on the ground li għamlu l-investigazzjoni, nistaqsi: ‘X’benefiċċju ħa noħorġu aħna għall-finijiet ta’ din l-investigazzjoni jew dan is-smiegħ ta’ dan il-PAC?’

THE CHAIRMAN:  L-Onor. Fenech Adami.

ONOR. BEPPE FENECH ADAMI:  Mr Chairman, naturalment jien nifhem li ma kienx l-Awditur li kien qed jaħdem hu direttament fuq dan ir-rapport.  Naturalment, fil-proċess ta’ dan il-hearing quddiem il-PAC, jista’ jkun li nidħlu fin-nitty gritty fuq ċerti mistoqsijiet u kummenti li saru f’dan ir-rapport.  M’iniex konvint li l-Awditur jista’ jkun f’pożizzjoni li jgħidilna eżattament fuq kull ħaġa li hawn fir-rapport, u jistax jikkummenta hu jew le. 
 
THE CHAIRMAN:  L-Onor. Justyne Caruana.

ONOR. JUSTYNE CARUANA:  Forsi, għall-benefiċċju tal-Onor. Beppe Fenech Adami li ma kienx hawn l-aħħar darba, konna ftehemna li jekk ikun hemm xi domandi li l-Awditur Ġenerali ma jkunx f’pożizzjoni li jirrispondi għax ikun hemm persuna oħra li tkun inkarigata mill-fatt, nistgħu, peress li hemm wara nofsinhar ukoll, nirriżervaw li imbagħad iġibilna l-informazzjoni at a later stage.

ONOR. BEPPE FENECH ADAMI:  Jien m’iniex qed ngħid li għandhom jitilgħu jixhdu dawn il-persuni, però naħseb li huwa fl-interess pubbliku li l-poplu Malti jkun jaf min huma l-persuni li kkumpilaw rapport li fih ħafna affarijiet pożittivi u oħrajn negattivi.

THE CHAIRMAN:  L-Onor. Busuttil.

L-ONOR. LUCIANO BUSUTTIL:  Mr Chairman, naturalment kulħadd għandu d-dritt li jagħmel il-mistoqsijiet li jrid, imma are we questioning il-kompetenza ta’ dawn in-nies?  Qed ngħid jien għaliex safejn naf jien – I stand to be corrected – anke l-Kamra tad-Deputati għadha kif approvat lill-Awditur Ġenerali.  Meta aħna approvajna lill-Awditur Ġenerali, approvajna l-ġudizzju tiegħu li jagħżel lin-nies, jimpjega lin-nies u li jqassam in-nies skont kif jaħseb li l-aħjar hu fuq l-istanzi kollha li jkollu quddiemu.  Ma naħsibx li hija kwestjoni ta’ min huma u x’kompetenzi għandhom, għax inkella qisna qegħdin nuru sfiduċja fl-Uffiċċju tal-Awditur Ġenerali nnifsu li jagħżel lin-nies.

ONOR. BEPPE FENECH ADAMI:  Din mhijiex kwestjoni ta’ fiduċja jew sfiduċja.  Li nistaqsi x’inhi l-kompetenza li jippreparaw rapport tekniku fil-livell li hu naħseb li huwa ġustifikat!  

THE CHAIRMAN:  Milli fhimt jien lill-Onor. Fenech Adami – ikkorreġuni jekk fhimt ħażin – mhuwiex qiegħed jiddomanda l-kompetenza jew il-kapaċità teknika, u lanqas qed jitlob li dawn jixhdu.  Hux hekk?

ONOR. BEPPE FENECH ADAMI:  Jien, peress li ma nafx min huma, ma nistax nikkummenta fuq il-kompetenza teknika jew le tagħhom.  Mhux naturali din!  

THE CHAIRMAN:  L-Onor. Bonnici.

ONOR. OWEN BONNICI:  Ħalli nagħti l-benefiċċju lill-Onor. Fenech Adami.  Fis-seduta li għaddiet ma kienx hawnhekk, u f’dik is-seduta aħna konna ftehemna u ddiskutejna fit-tul – u hemm ukoll il-minuti li qed jispjegaw b’mod ċar il-ftehim li konna lħaqna – li biex aħna lill-Awditur Ġenerali nħalluh jaħdem bis-serenità kollha meħtieġa, speċjalment l-istaff tiegħu, irridu noqgħodu attenti u nużaw l-ingwanti tal-ħarir fejn jidħlu l-impjegati tal-Awditur Ġenerali.   L-Awditur Ġenerali qiegħed hawn quddiemna, u kull domanda li se nistaqsu se jweġibha; hija r-responsabilità tiegħu, qiegħed hawn quddiemna u kulħadd jaf min hu.  Kull ħaġa li saret fir-rapport qed jassumi r-responsabilità tagħha.  Però, ejjew ma ndawrux – ħalli nuża kelma ftit goffa – l-kanuni fuq l-impjegati tal-Awditur Ġenerali.  Allura jien qed ngħid li d-domandi dwar il-kwalifiki li kellhom in-nies on the ground ma għedt xejn għaliha, għax deherli illi li wieħed jistaqsi dwar dak li ħadem fuq ir-rapport kienx kwalifikat fil-qasam eċċ, naħseb li dik hija domanda kompetentissima.  Imma imbagħad li, wara li l-Awditur Ġenerali jgħid li kellhom id-degrees u kellhom il-Master’s eċċ, li nistaqsih ukoll l-ismijiet tal-persuni individwali, jien nistaqsi x’benefiċċju se nieħdu aħna f’din il-Kamra li nkunu nafu li dak ismu Ġanni Borg u l-ieħor jismu Tizju u l-ieħor jismu Sempronju?

ONOR. BEPPE FENECH ADAMI:  Onor. Bonnici, fl-ewwel nofs siegħa ta’ dan il-PAC, diġà kellna stanzi ta’ mistoqsijiet li l-Awditur Ġenerali ma setax iwieġeb hu, u għamel sew li ġab l-assistenza biex iwieġbu dawn il-mistoqsijiet.  Kieku ma ġabhomx hawnhekk ma konniex f’pożizzjoni li nistaqsuhom, u probabbilment għall-mistoqsija tiegħi – insejt bħalissa x’kienet – li staqsejt lill-Awditur Ġenerali u wieġeb is-Sinjur, konna nibqgħu bla risposta.  Jista’ jkollna istanzi fejn iva, nista’ nkun tekniku.  Jiġifieri,  jien ma tlabtx biex jitilgħu jixhdu, jien tlabt biex jindikahomli biex, jekk ikun hemm bżonn, jitilgħu.

ONOR. OWEN BONNICI:  M’hemmx għalfejn.  Sur President, meta jkun hemm domandi ...

THE CHAIRMAN:  L-Onor. Agius.  Qed tiġbidli l-attenzjoni l-Skrivana tal-Kumitat li biex l-Onor. David Agius jitkellem, peress li mhuwiex Membru ta’ dan il-Kumitat, għandu bżonn il-permess tal-Kumitat.  Hawn permess?  (Onor. Membri:  Iva)  

L-Onor. Agius.

ONOR. DAVID AGIUS:  Mr Chairman, aħna ftehemna fl-aħħar laqgħa li d-domandi jsiru lill-Awditur Ġenerali, u l-Awditur Ġenerali jwieġeb jew le.  Issa sta għall-Awditur Ġenerali li għandu domanda min-naħa tal-Oppożizzjoni, jekk iħoss li għandu jweġibha, iweġibha, u jekk ma jħossx li għandu jweġibha, ma jweġibhiex.  Imma naħseb li d-domanda għandha ssir, imbagħad inħallu għall-intelliġenza tal-Awditur Ġenerali li jwieġeb, jew li jagħti l-ismijiet jew le.  Għax inkella se nibdew li l-Gvern jiddeċiedi x’mistoqsijiet tagħmel l-Oppożizzjoni.

THE CHAIRMAN:  Jien fil-fatt fhimt li hemm qbil.  Forsi l-kliem li qed jintuża mhux ...  L-Onor. Carmelo Abela, bil-permess tal-Kumitat.

ONOR. CARMELO ABELA:  Sur President, jien l-ewwel parti li qal l-Onor. kollega Agius naqbel miegħu, però ma naqbilx mal-parti finali.  Aħna fil-laqgħa preċedenti tal-PAC qbilna li se jkun l-Awditur Ġenerali li jiddeċiedi jekk itellax l-istaff tiegħu, kif fil-fatt għamel illum –  persuna minnhom – biex ikun jista’ jagħti iktar spjegazzjoni.  Però l-oġġezzjoni għall-mistoqsija tal-Onor. Fenech Adami kienet meta talab l-ismijiet tal-persuni, li ma naħsibx li f’dan il-punt huwa importanti.

ONOR. DAVID AGIUS:  Imma mhux il-Gvern jiddeċiedi x’mistoqsijiet nagħmlu jew le, imma l-Awditur!  Inkella l-Gvern se jiġi jiddeċiedi fuq l-Oppożizzjoni x’domandi nagħmlu.  U dak huwa inaċċettabbli.

ONOR. CARMELO ABELA:  Ippermettili nlesti l-argument tiegħi jekk ma jimpurtax!  Il-Gvern ma huwa qed jiddeċiedi xejn.  Il-Gvern qed jiġbed l-attenzjoni tal-President, li kien hu stess li ppresieda anke l-ewwel laqgħa tal-PAC dwar dan is-suġġett, fejn qbilna li, kemm jista’ jkun, nuża l-istess terminoloġija li uża l-Onor. Bonnici, nużaw l-ingwanti tal-ħarir mal-istaff.  Naturalment, hija fid-diskrezzjoni tal-Awditur Ġenerali u d-Deputat tiegħu li huma jiddeċiedu jekk itellgħux jew le, jekk ikun hemm bżonn min-naħa tagħhom, uffiċjali tagħhom għal iktar spjegazzjonijiet.  Allura naħseb li dak li ddeċiedejna diġà, u li approvajna fil-minuti illum, għandna nirrispettawh u ma nippruvawx nerġgħu inqajjmu l-issue  ...

ONOR. DAVID AGIUS:  Onor. Abela, dak huwa dak li qed ngħid jien eżattament.

ONOR. CARMELO ABELA:  Li huwa importanti huwa ...  Jekk irid jistaqsi fuq il-kompetenzi tagħhom, m’għandix diffikultà,  imma li nistaqsu għall-ismijiet ...

ONOR. DAVID AGIUS:  Imma dak jiddeċiedih l-Awditur Ġenerali, mhux il-Gvern.

ONOR. BEPPE FENECH ADAMI:  Onor. Abela, ħalli naqralek verbatim x’intqal:

“Naqblu li jirrispondi kemm jista’ jkun l-Awditur Ġenerali, imbagħad ikun hemm ċirkostanzi fejn assolutament ikun hemm il-bżonn li xi ħadd mill-istaff jitla’ jixhed, allura naħseb li għandna nużaw dak il-poter.”

ONOR. CARMELO ABELA:  Agreed. Imma inti issa tlabt l-ismijiet!

ONOR. BEPPE FENECH ADAMI:  Jien m’iniex qed ngħid li  għandhom jitilgħu jixhdu, imma qed ngħid li huwa dritt u fl-interess ukoll tal-poplu Malti li jkun jaf min huma l-persuni li għamlu dan ir-rapport.

ONOR. CARMELO ABELA:  X’differenza se tagħmillek?

ONOR. BEPPE FENECH ADAMI:  Dażgur li tagħmel differenza!  Jekk inkunu nafu l-ismijiet, jista’ jkun li tkun rilevanti u jista’ jkun li ma tkunx rilevanti.

ONOR. CARMELO ABELA:  Jiġifieri inti m’intiex qed tafda fil-kompetenza tal-Awditur Ġenerali.

ONOR. BEPPE FENECH ADAMI:  Filwaqt li m’iniex qed ngħid li għandhom jitilgħu jixhdu, huwa fl-interess, u għandu dritt dan il-Kumitat jistaqsi min huma l-persuni li effettivament ikkumpilaw dan ir-rapport.  Issa, jitilgħux jixhdu jew le hija kwestjoni  ...

ONOR. CARMELO ABELA:  Ma kienx ġie deċiż hekk fil-laqgħa preċedenti.  Anke minn dak li qrajt inti, ma jirriżultax li huwa hekk.  (Interruzzjonijiet)  Imma inti tlabt għall-ismijiet!  At this point, l-ismijiet mhumiex importanti.  (Interruzzjonijiet)
THE CHAIRMAN:  Għalxejn qegħdin titkellmu għax il-mics huma mitfija ħlief għal tiegħi. L-ewwel nett, titkellmux f’daqqa, għax la nagħmlu tajjeb u lanqas niftehmu.  It-tieni, jien lanqas fhimt jew smajt ir-risposta tal-Awditur Ġenerali għal din id-domanda.  Sur Mifsud, kellek domanda minn Membru.  Napprezza t-tweġiba tiegħek.

ONOR. OWEN BONNICI:  Mr Chairman, jien noġġezzjona.

THE CHAIRMAN:  Imma mbagħad nimxu skont it-tweġiba!

ONOR. CARMELO ABELA:  Grazzi, Sur President, bil-permess naturalment.  Jien naħseb li qed inpoġġu l-mistoqsija lill-Awditur li naturalment huwa kapaċi jwieġeb, u ma għandi l-ebda dubju fuqha; però aħna dan il-punt diġà qajjimnih fil-laqgħa preċedenti ta’ dan il-Kumitat taħt il-Presidenza tiegħek, fejn diġà għamilniha ċara li kemm jista’ jkun dawn il-persuni ma jitilgħux, u mhux rilevanti li nkunu nafu l-ismijiet ...

ONOR. BEPPE FENECH ADAMI:  Dik qed iżżidha inti.  

ONOR. CARMELO ABELA:  ... jekk l-Awditur Ġenerali jew id-Deputat iħoss li għandhom jitilgħu biex jagħtu iktar spjegazzjoni, jagħmlu huma.  Jekk tinħass il-ħtieġa għada pitgħada, ikunu rilevanti l-ismijiet, imma llum mhumiex rilevanti l-ismijiet.

ONOR. BEPPE FENECH ADAMI:  Onor. Abela, li kien hemm deċiżjoni li ma jiġux disclosed ismijiet qed tivvintaha inti, mhuwiex veru.  Kien hemm deċiżjoni li ma jitilgħux jixhdu persuni mill-Uffiċċju tal-Awditur, ħlief jekk jinħass il-bżonn.  Li ma jissemmewx l-ismijiet imkien ma jirriżulta li kien hemm deċiżjoni f’dan il-każ.  Imkien.  Ara l-minuti u ara t-traskrizzjoni tad-diskussjoni, u mkien ma jirriżulta li kien hemm xi deċiżjoni li ma jissemmewx l-ismijiet.  And it stands to reason.  Mhux fl-interess pubbliku li nkunu nafu min għamel dan ir-rapport?

ONOR. CARMELO ABELA:  Ir-rapport sar mill-Awditur Ġenerali.

ONOR. OWEN BONNICI:  Onor. Fenech Adami, l-idea li qbilna dwarha kollha hawnhekk f’din il-Kamra fl-aħħar seduta kienet li, jekk aħna għandna Uffiċċju tal-Awditur Ġenerali li rriduh jagħmel xogħlu, l-istaff on the ground li jagħmel dak ix-xogħol irridu noqogħdu attenti kif nittrattaw magħhom, għax jekk aħna se noqogħdu nesponu lill-membri tal-istaff iż-żgħir – biex nuża dik il-kelma – meta quddiemna hawn l-Awditur Ġenerali li qed iwieġeb id-domandi kollha li qed nagħmlu, qed nibagħtu messaġġ indirett li meta għada pitgħada – jalla ma jiġrix – ikun hawn bżonn ta’ investigazzjoni fuq xi ħaġa oħra – l-istaff iż-żgħir se joqgħod lura milli jagħmel xogħlu bl-aħjar manjiera, għax jgħidlek: ‘Jien se nitla’ quddiem il-PAC u se niġi espost.’  L-idea hija li aħna mimmilitaw favur li l-Uffiċċju tal-Awditur Ġenerali jkollu l-protezzjoni meħtieġa sabiex ix-xogħol tiegħu jagħmlu bl-aħjar manjiera.  Anke fl-aħħar seduta, Onor. Fenech Adami,  konna ftehemna – u se nikkwota minn dak li qal l-Onor. Abela:

“Jekk qed ngħidu li għandhom jitilgħu mpjegati mill-Uffiċċju tal-Awditur Ġenerali, mhux biex il-Membri tal-Kumitat ikunu jafu li “A” kiteb dik il-parti u “B” kiteb l-oħra, jiġifieri qed neħodha li l-ħsieb ta’ dan il-Kumitat mhuwiex dan u m’għandux ikun dan.”

Mela ftehemna li ma jitilgħux jixhdu l-istaff iż-żgħir biex nagħtuhom is-serenità tal-operat tagħhom.  Issa jekk aħna ftehmna dak, imma ngħidu xorta l-isem tagħhom u nippubbliċizzawh xorta waħda, inkunu qegħdin nimminaw l-iskop għalfejn tajna dan il-privileġġ – biex nuża dik il-kelma – jew inkella dan id-dritt li deherilna aħna, fl-għaqal tagħna, li jkun aħjar jekk nagħmlu hekk.  Aħna bħala Gvern l-eħfef ħaġa li nagħmlu hija li ntellgħuhom u nkunu nafu min huma; però aħna jidhirilna li l-Awditur Ġenerali jrid ikollu s-serenità tal-operat tiegħu, li dik tiġi jekk hu jirrispondi għal dak kollu li jagħmlu ta’ taħtu.  Però ta’ taħtu ma tistax toqgħod titfagħhom f’nofs il-pjazza biex tkun taf min huma, għax inkella għada pitgħada jkollhom investigazzjoni oħra u jkollhom nuqqas ta’ serenità fl-operat tagħhom.

THE CHAIRMAN:  L-aħħar kelma fuq dan il-punt mill-Onor. Agius, imbagħad forsi tippermettuli ngħid kelma jien.

ONOR. DAVID AGIUS:  Sur President, naħseb li jkun żball kbir jekk minn dan il-Kumitat noħorġu li l-Gvern jew Membri tal-Gvern jiddeċiedu x’domandi tagħmel in-naħa tal-Oppożizzjoni lill-Awditur Ġenerali.

ONOR. OWEN BONNICI:  Konna diġà qbilna!

ONOR. DAVID AGIUS:  Jekk għandna fiduċja fl-Awditur Ġenerali, huwa l-Awditur Ġenerali li jiddeċiedi domanda min-naħa tal-Oppożizzjoni tiġix imwieġba jew le. Imbagħad sta għall-Awditur Ġenerali – li aħna għandna l-fiduċja fih – li jwieġeb jew ma jweġibx.  Jien naħseb li ma jistax ikun li jkollna min-naħa tal-Gvern tgħid lil deputat tal-Oppożizzjoni, ‘Din ma tistax tistaqsiha u din tista’’.  Għandna nħallu fl-intelliġenza tal-Awditur Ġenerali – li lkoll kemm aħna fuq din il-Mejda għandna l-fiduċja tagħna fih għax għandna kif approvajnih fil-Kamra –  li jwieġeb accordingly.   Jekk iħoss li għandu jagħti l-ismijiet, jagħtihom, jekk ma jħossx li għandu jagħti l-ismijiet, ma jagħtihomx.  Issa jekk m’aħniex qed inħallu f’idejn l-intelliġenza tiegħu biex iwieġeb domanda min-naħa tal-Oppożizzjoni u qegħdin noġġezzjonaw min-naħa tal-Gvern għal domanda tal-Oppożizzjoni, qed nagħmlu prassi ħażina ġo dan il-PAC, li għada pitgħada jkollna diffikultajiet kbar dwarha.

THE CHAIRMAN:  L-Onor. Abela.

ONOR. CARMELO ABELA:  Mr Chairman, kumment fil-qosor ħafna.  Din hija deċiżjoni tal-Kumitat u mhux tal-Gvern.  Il-Kumitat diġà iddeċieda dan il-punt fil-laqgħa peċedenti.

ONOR. DAVID AGIUS:  Le, mhux hekk iddeċieda l-Kumitat, Mr Chairman.  Il-Kumitat iddeċieda li l-mistoqsijiet isiru lill-Awditur Ġenerali u mhux lill-Gvern, u l-ebda Gvern ma jgħid lill-Opożizzjoni x’għandha tistaqsi u ma tistaqsix.  Imbagħad sta għall-Awditur li jiddeċiedi jweġibx domanda jew le, u mhux il-Gvern jiddeċiedi domanda tal-Oppożizzjoni iweġibhiex l-Awditur jew le.  (Interruzzjonijiet)

THE CHAIRMAN:  Jekk xejn, jekk se nużaw dan il-lingwaġġ min jiddeċiedi xiex, fl-aħħar mill-aħħar, anke hemm ruling f’dan is-sens, jiddeċiedi l-President; però m’iniex se nieħu dik l-attitudni, se mai nirreferu lill-iSpeaker.  Jekk nieħu l-prassi tal-passat u nagħsar dak li ntqal miż-żewġ naħat, Sur Mifsud, se nħalli l-kelma f’idejk: jien fhimt li żgur li mhux il-każ li se jkun hemm naħa li tikkundizzjona lin-naħa oħra fid-domandi li tista’ tagħmel jew ma tagħmilx.  It-tieni punt, jien qed nifhem sew li inti, Sur Mifsud, anke kif ġie espress fl-aħħar seduta, ma ssibx diffikultà li jekk ikun hemm domandi ta’ natura teknika, fejn naf jien, pereżempju jkollok domanda dwar x’inhi d-differenza bejn collar u swap, jew x’inhija d-differenza bejn arbitraġġ u contango, x’inhija t-teorija ta’ Fischer fuq il-hedging, nimmaġina u nassumi li inti ddur fuq il-persuna teknika u titlobha tassistik, u titla’ fil-Kumitat f’seduta oħra.  Rigward il-persuni li huma ħadu sehem, se nħalliha fil-ġudizzju tiegħek; però żgur li l-Onor. Fenech Adami bl-ebda mod, u għamilha ċara għal diversi drabi, li ma huwa qed jitfa’ dell jew dubju fuq il-kapaċità jew il-kompetetenza tal-persuni li rrediġew dan id-dokument.  (Interruzzjonijiet)  Le, mhux tisperaw.  Mhux sew li nimputaw motivi ulterjuri meta kien ċar għal tliet darbiet li mhux qiegħed jiddubita fil-kompetenza teknika u akkademika tal-persuni li ...  (Interruzzjonijiet)  Issa ejjew forsi nirrapurtaw ftit progress.  

ONOR. OWEN BONNICI:  Sur President, jien se nivverbalizza li hawn oġġezzjoni, u nixtieq nagħmel punt ta’ kjarifika.  L-Onor. David Agius qal iktar minn darba li l-Gvern donnu qed jipprova joġġezzjona għal xi domanda li għamel Membru tal-Kumitat, u jien nirreferih għal guideline numru 22 ta’ dan il-Kumitat, fejn tgħid:

“A question put to a witness may be objected to by a Member.”

Li għamilna hawnhekk, fejn jiena l-ewwel wieħed oġġezzjonajt għad-domanda tal-Onor. Fenech Adami, kienet skont il-poter li jagħtuni dawn il-guidelines. Jiġifieri l-Gvern ma huwa qed jipprova jagħmel sarima lil ħadd; għandna dritt nagħmlu u neżerċitaw guideline 22, u jien hekk għamilt.  It-tieni punt li xtaqt insemmi hija dwar li qal iċ-Chairman fejn qal li huwa ċ-Chairman li jiddeċiedi.  Jien ngħid li mhux iċ-Chairman jiddeċiedi, lanqas il-Gvern u lanqas l-Oppożizzjoni, imma l-Kumitat.
THE CHAIRMAN:  Meta jien għedt li s-Sedja – ċ-Chair f’dan il-każ – jiddeċiedi għax hemm żewġ rulings tal-iSpeaker Michael Frendo f’Ottubru u Novembru 2011, fejn intqal li l-proċedura ta’ kif jimxi l-Kumitat, dejjem jekk ikun fil-parametri tal-Ordnijiet Permanenti, jispetta liċ-Chairman tal-Kumitat.  Issa jien lanqas ma qed ngħid li se nagħmel hekk, imma qed nipprova nagħmel sintesi tal-qbil li hemm bejn iż-żewġ naħat, ħalli forsi nimxu u nagħmlu ftit ta’ progress.  Is-Sur Mifsud.  (Interruzzjonijiet) Ħa nħallu lis-Sur Mifsud jitkellem!  Qed nagħmel sintesi bejn iż-żewġ naħat, u naħseb li qed inkun lealissimu lejn iż-żewġ naħat.

L-Onor. Bonnici.

ONOR. OWEN BONNICI:  Mr Chairman, dwar ir-ruling li semmejt, dak kien intalab għax dakinhar kien hawn Membru tal-Gvern li kien qal li għandu jixhed l-Awditur Ġenerali u ħadd aktar.  U kien intalab u allura ingħata r-ruling ta’ Mr Speaker fis-6 ta’ Novembru 2010, f’seduta numru 276, fejn qed jgħid ċar u tond li huwa l-Kumitat li jiddeċiedi l-proceedings ta’ kif għandu jipproċedi.  Jien m’iniex se nidħol iktar fit-tul biex ma nieħux aktar ħin, però, ridt nagħmel dan il-punt ċar u se nerġa’ nagħmlu kull darba li jissemma dan il-punt.

THE CHAIRMAN:  Tajjeb.  Is-Sur Mifsud.

IS-SUR ANTHONY C. MIFSUD:  Jien qabel xejn irrid ngħid li ma nħossx li huwa fl-interess pubbliku li noqogħdu nagħtu l-ismijiet ta’ dawn l-impjegati.  Dan il-Kumitat irid joqgħod attent għax jista’ jkun li b’dan l-atteġġjament ‘il quddiem ma nsibux min jidħol għal dan ix-xogħol.  Ħa nagħti eżempju.  Aħna, kull tant żmien noħorġu tender għal external auditors biex jawditjaw ‘l-Kunsilli Lokali.  L-aħħar darbtejn li ħriġnihom, l-awdituri l-kbar ma applikawx u jien deherli li kelli nindaga ftit, u dawn qaluli li l-istaff tagħhom jiddejqu bil-possibilità li ‘l quddiem irid jidher quddiem  dan il-Kumitat li jidħol jeżamina x-xogħol fid-dettall tiegħu.  Jien naħseb li ċerti domandi mhumiex aċċettabbli għax huma attakk sfrenat fuq l-awtonomija tal-Uffiċċju tiegħi.  Dak li għandi xi ngħid.

THE CHAIRMAN:  Ma naqbilx miegħek, Sur Mifsud, għax l-awtonomija se tkun rispettata u għandha tibqa’ rispettata, però ma jfissirx li ma jsirux domandi leġittimi.  Hawnhekk qed nitkellmu minn Membru Parlamentari.  L-Onor. Membru mhu qed jagħmel la kritika, la attakk, la qed jimputa u lanqas qed jinsinwa ebda mottiv ulterjuri jew allegazzjonijiet, kien ċar ħafna.  Ejjew inkunu leali ma’ xulxin.  L-Onor. Membru mhu qed jagħmel l-ebda attakk jew kritika f’dak is-sens, mhu qed jitfa’ ebda dell f’dak is-sens.  Però tapprezza li Membru Parlamentari – u l-Uffiċċju tiegħek huwa uffiċjal tal-Parlament, mhux Membru Parlamentari huwa uffiċjal tal-Uffiċċju tal-Awditur, imma vice versa – għandu dritt jagħmel domandi leġittimi.  Jekk ikunux aċċettati jew le jew il-mod kif tiġi mwieġba, dak imbagħad jarah ħaddieħor, però li jagħmel domanda għandu dritt Membru, hu  min hu.

ONOR. BEPPE FENECH ADAMI:  Mr Chairman, forsi niżblokka s-sitwazzjoni.  Sur Mifsud, inti tippreferi li ma tiżvelax l-ismijiet ta’ dawn il-persuni.  M’għandix problemi.  Nista’ inkompli bil-mistoqsijiet tiegħi?

ONOR. OWEN BONNICI:  Mr Chairman, aħna interessati fil-fatti mhux fin-nies, u allura li għedt inti huwa korrett; però hemm żieda waħda, dik li d-domanda tkun leġittima, jiġifieri tkun motivazzjoni bona fide li aħna nkunu nafu l-fatti.  Nerġa’ ngħid li aħna jinteressawna l-fatti mhux in-nies.

THE CHAIRMAN:  Ejjew inkomplu ħalli nistaqsu fuq il-fatti. L-Onor. Fenech Adami.

ONOR. BEPPE FENECH ADAMI:  Mr Chairman, mela qed nifhem li kien hemm dawn iż-żewġ persuni li kienu nkarigati biex  jagħmlu l-investigazzjoni tagħhom.  Imbagħad huma, dawn il-persuni, li jingaġġaw terzi biex jassistuhom fl-investigazzjoni tagħhom?  How does it work out?

IS-SUR ANTHONY C. MIFSUD:  Kif aċċennajt fil-presentation tiegħi, f’ċerti areas kellna bżonn mhux biss training, iżda anke expert advice.

ONOR. BEPPE FENECH ADAMI:  Mela għandek dan il-proċess.  Daħal rapport, l-Uffiċċju tiegħek innomina żewġ persuni u dawn iż-żewġ persuni bdew jesegwixxu l-inkarigu li kellhom.  At one point in time, nifhem li dawn ġew għandkom u qalulkom: “This is a bit complex, a bit technical.  We need some expert advice”.  Naqblu?

IS-SUR ANTHONY C. MIFSUD:  Iva.

ONOR. BEPPE FENECH ADAMI:  Jiġifieri, huma ġew għandkom biex talbukom expert advice, u allura l-expert advice kellkom iġġibuha minn barra.

IS-SUR ANTHONY C. MIFSUD: Aħna antiċipajna, għax dan is-suġġett qatt ma kkaverjajnih qabel.

ONOR. BEPPE FENECH ADAMI:  Li nixtieq mingħandek hija l-proċedura how you engage expert advice.  

IS-SUR ANTHONY C. MIFSUD:  L-esperti li kellna ġew mill-Università u minn audit firm.  Fil-każ tal-audit firm, għażilna l-external auditors tal-Korporazzjoni Enemalta, u l-espert tekniku l-ieħor kien individwu li fil-passat kien Chairman tal-Korporazzjoni Enemalta u kien intiż sew fuq ix-xiri taż-żejt.  

ONOR. BEPPE FENECH ADAMI:  Ħalli  nara jekk iniex qed nifhem sew.  Dawn iż-żewġ persuni talbu l-expert advice, u l-expert advice ingħatat minn xi ħadd li kien Chairman tal-Korporazzjoni Enemalta, u allura naħseb pertinenti nkunu nafu għal liema perijodu l-espert kienet Chairman u min hi, għax naħseb issa hija leġittima ħafna li  nkunu nafu min hu l-expert li kien ex-Chairman tal-Korporazzjoni Enemalta.

IS-SUR ANTHONY C. MIFSUD:  Il-Professur Robert Ghirlando.

ONOR. BEPPE FENECH ADAMI:  Mela, l-Professur Robert Ghirlando kien l-espert  li nkariga l-Uffiċċju tagħkom biex jgħinkom tiskopru d-defiċjenzi jew nuqqasijiet jew realtajiet fil-Korporazzjoni Enemalta.

IS-SUR ANTHONY C. MIFSUD:  Le, biex jagħtina parir.

ONOR. BEPPE FENECH ADAMI:  Però, huwa ntgħażel minħabba l-kompetenza jew minħabba l-background tiegħu fil-Korporazzjoni Enemalta.

IS-SUR ANTHONY C. MIFSUD:  Minħabba l-kompetenza u minħabba l-fatt li aħna konna għamilna użu mis-servizzi tiegħu fl-investigazzjoni tal-Power Station, u sibna li kellna a good working relationship miegħu.

ONOR. BEPPE FENECH ADAMI:  Tista’ tgħidilna f’liema perijodu kien Chairman il-Professur Ghirlando?
IS-SUR ANTHONY C. MIFSUD:  Niftakar li meta kien Ministru Josef Bonnici, jiġifieri wisq probabbli bejn l-1998 u l-2003.  

ONOR. BEPPE FENECH ADAMI:  Mela qed nitkellmu fuq dan il-perijodu, imbagħad hemm perijodu preċedenti, imbagħad hemm l-era tal-Professur Ghirlando.  U naturalment l-Uffiċċju tal-Awditur huwa aware li għall-perijodu under scrutiny hawnhekk hemm proċeduri kriminali għaddejjin u hemm każijiet jaħarqu, mhux hekk?

IS-SUR ANTHONY C. MIFSUD:  Għalhekk aħna dħalna fis-sistemi biss, u għalhekk m’għamilniex investigazzjoni.

ONOR. BEPPE FENECH ADAMI:  Allura m’għaddielkomx minn raskom li ċerti proċeduri huma eżistenti f’dan il-perijodu, kienu eżistenti fil-perijodu li qed insemmu fejn illum hemm proċeduri kriminali għaddejjin u proċeduri li kienu wkoll eżistenti fi żmien il-Professur Ghirlando, jista’ jkun li kien hemm konflitt ta’ interess?

IS-SUR ANTHONY C. MIFSUD:  Jekk trid tirraġuna hekk sta għalik, imma aħna l-kompetenza nafuha.  Jiena fuq l-integrità tal-Professur Ghirlando m’għandix dubju.

ONOR. BEPPE FENECH ADAMI:  U jiena naqbel miegħek.  Però naqblu li qed nitkellmu fuq proċeduri li wħud minnhom, jekk mhux il-maġġor parti minnhom, kienu proċeduri li kienu addottati fil-Korporazzjoni Enemalta għal dan il-perijodu under scrutiny, kienu l-istess proċeduri li kienu jintużaw fil-perijodu fejn hemm proċeduri kriminali u kienu wkoll il-proċeduri eżistenti fi żmien il-Professur Ghirlando.

IS-SUR ANTHONY C. MIFSUD:  Imma ma tistax tgħid għax ma nvestigajniex dak il-perijodu.  Għidtlek liema kien il-perijodu li nvestigajna.

ONOR. BEPPE FENECH ADAMI:  Iva, naturalment, però it didn’t occur to lil min  hu konċernat biex jagħżel persuna biex tagħtih pariri li jista’ jkun li qed nitkellmu fuq proċeduri li kienu eżistenti fis-snin sebgħin u fis-snin tmenin, u effettivament, għalkemm dan ir-rapport jikkritika dawn il-proċeduri għal dan il-perijodu, huma proċeduri li ilhom hemmhekk 20 sena jew 25 sena, u allura, nonostante li jirreferi għal perijodu partikolari, in real terms dan ir-rapport japplika għal proċedura li ilha eżistenti mis-snin sebgħin?

IS-SUR ANTHONY C. MIFSUD:  Aħna eżaminajna dak il-perijodu, u l-findings tagħna huma dawk li huma.  Ma nistgħux noqogħdu mmorru 20 sena lura.

ONOR. BEPPE FENECH ADAMI:  Jien qed ngħid li jista’ ikun li l-konsulenti li għażiltu kienu persuni li għamlulkom rapport fuq proċeduri li huma eżistenti għal dan il-perijodu, però huma proċeduri li kienu jeżistu anke fil-perijodu meta kienu huma Chairmen tal-Korporazzjoni Enemalta stess.  

IS-SUR CHARLES DEGUARA:  Ir-rapport ma sarx mill-konsulent imma min-nies tagħna.

ONOR.  BEPPE FENECH ADAMI:  Kollox sew, imma takom il-pariri.

IS-SUR CHARLES DEGUARA: Imma l-performance audit, il-findings u x-xogħol kollu sar mill-impjegati tagħna.  Aħna morna biss għand il-Professur imsemmi f’parti ċkejkna fejn tidħol il-kwalità taż-żejt, kważi teknika, għax huwa inġinier.  Nixtieq nenfasizza li x-xogħol tal-performance audit sar mija fil-mija min-nies tagħna, mill-awdituri tagħna.   Il-Professur la kien involut fl-analisi u lanqas fir-rapport.  Jiġifieri essenzjalment aħna morna għandu biss biex inkunu mija fil-mija siguri li dak li qegħdin ngħidu fuq kwalità ta’ żejt u affarijiet tekniċi, huwa tajjeb.  Jiġifieri daqshekk biss.  Mhux biex inċekken l-input tiegħu, imma dan kien wieħed marġinali ħafna.  

ONOR. BEPPE FENECH ADAMI:  Jien fhimt li dawn iż-żewġ uffiċjali nkarigati talbu l-assistenza mingħand esperti, u allura l-esperti ...  

IS-SUR CHARLES DEGUARA:  Ovvjament f’oqsma tekniċi.

ONOR.  BEPPE FENECH ADAMI:  U x’kienu l-oqsma tekniċi li fuqhom intalab l-expertise?

IS-SUR CHARLES DEGUARA:  F’dan il-każ kienet il-kwalità taż-żejt.

IS-SUR KEITH MERCIECA:  Bażikament aħna ħarisna lejn l-ispecifications taż-żejt li jinxtara.  Hemm numru ta’ parametri li aħna ma nifhmux fihom għax m’aħniex nies tekniċi; ma nifhmux fil-parametri li joħorġu mat-tenders taż-żejt, u allura ma konniex nafu x’inhu importanti u x’mhuwiex importanti.    Jekk ikun hemm istanzi meta r-riżultati tal-evalwazzjoni tal-inspectors jindika li out of spec, ma kellna l-ebda mod kif nikklassifikaw jekk din hijiex ħaġa importanti, jekk din hijiex ħaġa serja u jekk din mhijiex.  Huwa hemmhekk fejn daħal il-Professur Ghirlando li għinna nifhmu x’inhuma l-affarijiet li huma serji, u x’inhuma l-affarijiet li huma inqas serji.  Kien hemm istanzi, pereżempju, fejn kien hemm parameter out of spec, imma qalilna li dik kienet ħaġa sempliċi; iżżid ċertu prodott u malajr jiġi within spec, jiġifieri it was a non-issue.  Dik  kienet l-assistenza li tana l-Professur Ghirlando.
IS-SUR CHARLES DEGUARA: Nixtieq inżid xi ħaġa fuq dan is-suġġett.  Nixtieq li l-Kumitat japprezza kemm mhuwiex easy issib konsulenti f’dan il-pajjiż ċkejken first and foremost li jifhmu u li huma kompetenti fis-suġġett, u – kważi iżjed importanti –  jagħtina analisi oġġettiva.  Għall-Uffiċċju tagħna, dik hija l-iżjed ħaġa importanti: li r-riżultati, l-findings u r-rapporti tagħna jkunu saru b’mod oġġettiv.  Jiġifieri, nerġa’ ngħid li mhuwiex easy li ssib minn dawn in-nies, u jien nixtieq nirringrazzja lill-Professur Ghirlando b’mod uffiċjali tax-xogħol li għamel.  

IS-SUR ANTHONY C. MIFSUD:  U l-iktar ħaġa delikata hija li trid issib esperti li jkunu lesti jitilgħu quddiem dan il-Kumitat.

ONOR. BEPPE FENECH ADAMI:  Però – mingħajr ma nitfa’ ebda dell fuq il-Professur Ghirlando – jekk ma ssibx ikollok taċċetta lil kulħadd, anke jekk jista’ ikollu xi kunflitt ta’ interess, hija konsiderazzjoni, mhux hekk?

THE CHAIRMAN:  L-Onor. Debono.

ONOR. KRISTY DEBONO:  Il-fatt li wżajtu wkoll l-advice tal-external auditor tal-Korporazzjoni Enemalta mhux ukoll huwa kunflitt ta’ interess dirett?

IS-SUR ANTHONY C. MIFSUD:  Aħna qabbadna taqsima oħra, mhux lin-nies tal-accounts.  Għax illum l-audit firms il-kbar għandhom management services, eċċ., ma kenux in-nies li ħadmu fuq l-audit tal-Korporazzjoni Enemalta.

ONOR. KRISTY DEBONO:  Imma l-Korporazzjoni Enemalta xorta waħda hija klijenta tagħhom, jiġifieri l-kunflitt ta’ interess huwa ċar.

IS-SUR ANTHONY C. MIFSUD:   Dawn huma taqsimiet differenti, dipartimenti differenti fl-istess organizzazzjoni.  U biex tkompli tiffaċilita x-xogħol, trid lil xi ħadd li diġà għandu esperjenza.  Jekk ssib lil xi ħaddieħor li jrid jibda mir-radd tas-salib jaħdem man-nies tal-Korporazzjoni Enemalta, kien ikun diffiċli għalih.

ONOR. KRISTY DEBONO:  Jiġifieri ma kienx hemm alternattiva għalihom fl-opinjoni tagħkom?

IS-SUR ANTHONY C. MIFSUD: Fl-opinjoni tagħna, le.  

ONOR. KRISTY DEBONO:  Jiġifieri fl-opinjoni tal-Manager u l-awdituri li ġew  maħtura.

IS-SUR ANTHONY C. MIFSUD:  Le, toqgħodx twaqqagħha fuqhom, nerfagħha jiena r-responsabilità.  Ir-raġuni hija li l-ewwel nett aħna nkunu rridu nlestu r-rapport kemm jista’ jkun malajr – dan ir-rapport kważi ħadna ftit iktar minn sena biex lestejnih – u mill-banda l-oħra hemm il-kwestjoni tal-finanzi.  Aħna nistgħu nġibu esperti barranin, imma l-budget tagħna huwa dak li hu.  

THE CHAIRMAN:  L-Onor. Busuttil.

ONOR. LUCIANO BUSUTTIL:  Mr Chairman, kemm nagħmel kjarifika fuq dan li qalet l-Onor. Kristy Debono.  PwC ġibdulkom l-attenzjoni li jista’ jkollhom xi kunflitt ta’ interess?

IS-SUR ANTHONY C. MIFSUD:  Aħna konna nafu, huma qalulna wkoll u ċċarawlna, imma aħna xtaqna li jkunu huma għax kienu diġà jafu s-sistema, jiġifieri għamilna dan biex inħaffu u niffrankaw il-flus.  

ONOR. BEPPE FENECH ADAMI:  Mela intom ingaġġajtu lill-esperti.  Kif isir dan l-engagement?  Permezz ta’ direct order?  Issir xi sejħa?  Xi jkun l-arranġament?  F’dan il-każ partikolari, jkun sar direct appointment jew direct order?

IS-SUR CHARLES DEGUARA:  Fejn iċ-choice, kif għedt fil-bidu, mhijiex waħda vasta, ikun importanti li aħna nemmnu fl-oġġettività tal-persuni u  morna direttament aħna fuqhom.  

ONOR. BEPPE FENECH ADAMI:  Jiġifieri f’dan il-każ, il-Professur Ghirlando mortu għalih fuqu direttament intom.

IS-SUR CHARLES DEGUARA:  Iva.

ONOR. BEPPE FENECH ADAMI:  Kien hemm persuni oħrajn li kkunsidrajtu?  Xi ex- Chairman ieħor, pereżempju?

IS-SUR ANTHONY C. MIFSUD:  Wara li konna ħdimna mill-qrib mal-Professur Ghirlando fuq il-każ tal-BWSC, dehrilna li kellna  a working relationship ...

ONOR. BEPPE FENECH ADAMI:  Jiġifieri intom mortu direttament għand il-Professur Ghirlando, għamiltu direct order.  U dan tkunu tajtuh terms of reference?

IS-SUR ANTHONY C. MIFSUD:  Nagħtuh terms of reference bi ftehim.

ONOR. BEPPE FENECH ADAMI:  U nimmaġina anke ħlas.

IS-SUR ANTHONY C. MIFSUD:  Għal dak l-assignment.

ONOR. BEPPE FENECH ADAMI:  Allura l-konsulent l-ieħor tista’ tgħidilna, jekk jogħġbok, għal xiex ġie nkarigat?

IS-SUR ANTHONY C. MIFSUD:  L-ewwel bdejna magħhom biex jittrenjaw lin-nies tagħna fuq hedging...

ONOR. BEPPE FENECH ADAMI:  Jiġifieri intom inkarigajtu lill-PwC biex jagħtukom parir, jew biex jgħallmu lin-nies tagħkom biex ikunu  jistgħu jagħmlu dan ir-rapport?

IS-SUR ANTHONY C. MIFSUD:  Biex jagħmlu both: l-ewwel it-training, imbagħad biex jiċċekkjaw ix-xogħol li jagħmlu n-nies tagħna fuq l-assignment.  

ONOR. BEPPE FENECH ADAMI:  U allura jkunu ttrejnjaw lil dawn iż-żewġ persuni, jew ikun hemm persuni oħrajn?

IS-SUR ANTHONY C. MIFSUD:  Aħna, biex nippruvaw niffrankaw, daħħalna team ta’ madwar tużżana min-nies biex jiffollowjaw it-training, għax huwa training interessanti għal kulħadd.

ONOR. BEPPE FENECH ADAMI:  Mill-pool tan-nies tiegħek stess.

IS-SUR ANTHONY C. MIFSUD:  Tal-Uffiċċju.

ONOR. BEPPE FENECH ADAMI:  Jiġifieri ġew tal-PwC u spjegawlkom l-aspetti tekniċi, li huma verament tekniċi, lil pool ta’ 12 min-nies.  Imbagħad x’ġara?  Intagħżlu tnejn minnhom għax kienu fehmu aktar?

IS-SUR ANTHONY C. MIFSUD: Le, dawk kienu diġà intagħżlu. 

ONOR. BEPPE FENECH ADAMI:  Int semmejt li kien hemm pool ta’ 12 min-nies.

IS-SUR ANTHONY C. MIFSUD:  Imma li attendew it-training.  It-team kien diġà ffurmat qabel beda t-training.  

ONOR. BEPPE FENECH ADAMI:  Imbagħad minn dawn it-12 kien hemm tlieta jew erbgħa?

IS-SUR ANTHONY C. MIFSUD:  It-tlieta kienu magħżulin minn qabel u kienu parti minn dawk it-12.

ONOR.  BEPPE FENECH ADAMI:  Jiġifieri intom ġietkom l-opportunità  li tagħtu kors lil ammont kbir ta’ nies, minflok jitgħallmu tlieta jitgħallmu għaxra.

IS-SUR CHARLES DEGUARA:  Biex inkunu cost effective.

ONOR. BEPPE FENECH ADAMI:  Tajjeb.  Dan il-kors sar u ntagħżlu tlieta.

IS-SUR CHARLES DEGUARA:  Le, kienu diġà ntagħżlu. 

ONOR. BEPPE FENECH ADAMI:  U dawn ikkumplimentaw it-tnejn l-oħra.  

IS-SUR CHARLES DEGUARA:  Le, dawk it-tnejn kienu.

ONOR. BEPPE FENECH ADAMI:  Mela dawn tgħallmu, imbagħad wara li tgħallmu x’inhu hedging u whatever .....?

IS-SUR CHARLES DEGUARA:  Tawna ċans anke nistaqsu numru ta’ diffikultajiet u mistoqsijiet, u dawn ġew ikkjarifikati.  Jien kumbinazzjoni attendejt ftit minnu, u nista’ ngħid li s-suġġett huwa tekniku ħafna, u kien hemm bżonn, anke min-naħa tagħna, daqsxejn background reading mhux lakemm tmur il-kors.  

ONOR. BEPPE FENECH ADAMI:   Mela ħalli nikkonkludi l-ewwel round. Jiġifieri dawn bdew jagħmlu r-rapport.  Meta ngħidu li bdew jagħmlu r-rapport: id-deċiżjonijiet ta’ lil min jistgħu jkellmu, jagħmlulu interview, whatever, jistaqsu, jindagaw, huma jkunu ħaduha jekk ikellmux lili jew lilha?  X’inhuma l-kriterji?

IS-SUR CHARLES DEGUARA:  Bħalma jsir f’kull performance audit, inti għandek żewġ aspetti ta’ audit: għandek aspett ta’ analisi ta’ dokumenti, għandek ammont ta’ dokumenti li trid tanalizzahom, tidħol fihom.  F’dan il-każ kienu l-Minuti, kuntratti u ħafna dokumentazzjoni oħra; fil-fatt kien hemm dokumentazzjoni estensiva.  Mela dak huwa analisi ta’ dokumenti.  It-tieni parti hija fejn iġġib l-informazzjoni mingħand persuni.   Dawn huma ż-żewġ aspetti kbar ta’ kull audit. 

ONOR. BEPPE FENECH ADAMI:  Naqblu li l-aħjar sors ta’ informazzjoni tmur f’ras il-għajn, mhux hekk?

IS-SUR CHARLES DEGUARA:  Eżattament.  U aħna morna fuq il-Financial Controller.

ONOR. BEPPE FENECH ADAMI:  Ta’ liema perijodu?

IS-SUR CHARLES DEGUARA:  Ta’ dak iż-żmien u għadu s’issa.  

ONOR. BEPPE FENECH ADAMI:  Mela mortu fuq il-Financial Controller  ta’ dak iż-żmien, li għadu hemmhekk s’issa, u naturalment as you went along bdew jitfaċċaw ċerti realtajiet, problemi, diffikultajiet, nuqqas ta’ kjarezzi.  Kif iddeċidejtu, jew min iddeċieda, lil min tridu tistaqsu biex tiċċaraw dawk il-punti?  Pereżempju din tal-Minuti: hemm jew m’hemmx Minuti, jew il-Minuti humiex tajbin jew mhux tajbin.

IS-SUR CHARLES DEGUARA:  Jien nista’ nikkummenta fuq il-proċeduri normali li jintużaw meta jkun hemm performance audit, għax dan kien performance audit kif diġà qal is-Sur Mifsud.  Inti tibqa’ tistaqsi mistoqsijiet sakemm iġġib l-informazzjoni li għandek bżonn.  Once li inti tħoss li għandek biżżejjed informazzjoni, il-mistoqsijiet tiegħek ġew eżawriti u tħoss li għandek informazzjoni fuqha li tista’ tibni rapport, imbagħad nimxu.

ONOR. BEPPE FENECH ADAMI:  Jiġifieri qed nifhem sew li min kellu jiddeċiedi ddeċieda li ma kienx hemm għalfejn, pereżempju, jistaqsi lil min suppost kien inkarigat biex jieħu l-Minuti jekk ħax Minuti jew le?  

IS-SUR CHARLES DEGUARA:  Ħadu Minuti għax sibnihom il-Minuti.  Kieku ma sibnihomx ...

ONOR. BEPPE FENECH ADAMI:  Qamu kwestjonijiet fuq x’għarukaża ta’ Minuti nżammu.  Jekk dawk il-Minuti li rajna huma l-Minuti, naħseb li qed naqblu li m’huma aċċettabbli għal ħadd, però li tiddeċiedi li ma tistaqsix lil dik il-persuna, tgħidlu: “Inti suppost kont il-persuna li qed iżżomm il-Minuti tajbin, tista’ tispjegalna għalfejn il-Minuti nżammu b’din il-manjiera?  Jew tista’ tispjegalna għalfejn il-Minuti ma ġewx ittajpjati u saru bil-kitba?’.  Jien nifhem li meta tkun trid l-aqwa informazzjoni tmur f’ras il-għajn, għand il-persuna nkarigata.  Xi ħadd iddeċieda li jsir dan il-performance audit, però  ma jistaqsix, jien ngħid ma jkollux id-diċenza li jistaqsi, lill-persuni li fuqhom qed jintefa’ dell – tajjeb jew ħażin – u jgħidilhom x’qed jirriżultalhom mid-dokumenti jew mill-informazzjoni li qed jagħtuhom in-nies li hemm fil-Korporazzjoni Enemalta llum, u jitlob spjegazzjoni għalfejn ġara hekk jew għalfejn qam dak in-nuqqas.  Didn’t it occur to these people – għalija hija very basic – li jistaqsu lill-persuna li suppost kellha tara li dawn l-affarijiet ma jiġrux?

IS-SUR CHARLES DEGUARA:  Imma jekk sibna stat ta’ fatt, l-affarijiet kienu qegħdin hemmhekk?

IS-SUR KEITH MERCIECA:  Aħna tlabna lill-contact person tagħna, iċ-CFO tal-Korporazzjoni Enemalta, biex jagħtina l-Minuti kollha tal-FPC –  qed nassumi li qed tirreferi għall-FPC –  u fil-verità l-Personal Assistant tiegħu ....

ONOR. BEPPE FENECH ADAMI:  Jien qed nirriferi għan-nuqqasijiet kollha li rriżultaw, li ħafna minnhom naħseb li huma nuqqasijiet, però jrid ikollok id-diċenza li tistaqsi lill-persuna, tgħidilha: “Lilna qed jirriżultalna hekk, hekk u hekk, int x’għandek xi tgħidli?”

IS-SUR KEITH MERCIECA:  Aħna li għamilna tlabna għall-Minuti tal-FPC meetings kollha, u huma tawna l-Minuti tal-FPC meetings kollha sealed and signed from the safe of the Chairman’s Office, u aħna assumejna li dawk kienu l-Minuti.

ONOR. BEPPE FENECH ADAMI:  Assumejt.  And to your judgement, and probably rightly so, those were not satisfactory.   U nistgħu naqblu, probabbilment jien naqbel miegħek, li ma kenux sodisfaċenti milli qed nara.  Però li mbagħad tgħid li tawk envelope issiġillat li qed jgħidu li dawn huma l-Minuti,  mad-daqqa t’għajn tinduna li dawn il-Minuti ma jissodisfawx il-kriterji ta’ kif għandhom jinżammu l-Minuti.  Ma jiġikx f’moħħok li tistaqsi lil min hu nkarigat biex iżomm il-Minuti, forsi, għall-argument, għandu kopja tal-Minuti f’kexxun ieħor mhux fis-safe? 
 
IS-SUR KEITH MERCIECA:  Aħna kkuntattjajna liċ-CFO  tal-Enemalta, li kien ġie appuntat mill-Enemalta bħala l-go between tagħna mal-Korporazzjoni, u staqsejnihom diversi drabi jekk hemmx iktar informazzjoni, apparti dawk il-Minuti u r-risposta kienet li, ‘Le, ma kienx hemm iktar informazzjoni.’  Allura aħna f’moħħna we were looking at the complete set of information that we can have access to. 

ONOR. BEPPE FENECH ADAMI:  And it didn’t occur to you li hemm persuni li llum m’għandhom x’jaqsmu xejn mal-Enemalta, li mhumiex iżjed fl-Enemalta, li jista’ ikollhom verżjoni differenti jew informazzjoni addizzjonali għal dak li kien hemm?  

IS-SUR ANTHONY C. MIFSUD:  Onor. Fenech Adami, jekk kellhom xi jqajjmu l-Enemalta setgħu qajjmuh fl-exit meeting li sar wara li aħna ppreżentajnilhom ir-rapport.  Huma ma sabux diffikultà, qablu mal-findings tagħna u aħna mexxejna.  M’aħniex se noqogħdu nerġgħu nibdew mill-bidu wara li nkunu ilna sena naħdmu fuqu!

ONOR. BEPPE FENECH ADAMI:  Però tapprezza li minbarra li ġiet implikata l-Enemalta, ġew impjegati persuni partikolari.

IS-SUR ANTHONY C. MIFSUD:  Jiena ma kontx qed ninvestiga persuni, konna qed nagħmlu analisi tas-sistema, systems analysis għamilna.  Ma konniex qegħdin ninvestigaw individwi.

ONOR. BEPPE FENECH ADAMI:  Però naqblu li dak li rriżulta jista’ jimplika fuq individwi?

IS-SUR ANTHONY C. MIFSUD:  Dak inti qed tgħidu. Aħna għamilna rapport tas-sistemi u l-proċessi, u dak li sibna rrapportajna fuqu.

ONOR. BEPPE FENECH ADAMI:  Meta tgħid li kien hemm “undue Ministerial interference”, mhux fuq individwi qegħdin titkellmu?  Mhux qegħdin titkellmu fuq performance.  Qiegħda ssir allegazzjoni speċifika fil-konfront ta’ persuna.  Qed isiru diversi allegazzjonijiet, fosthom li ċ-Chairman ma jlaqqax il-Kumitat.  Ma nkunux korretti jekk ngħidu li r-rapport ma jindividwax individwi.  Dażgur li r-rapport jindividwa individwi!  Issa jiena, mingħajr ma nidħol fil-merti jekk aġixxewx sew jew le dawn l-individwi – issa nidħlu fiha iktar tard – qed ngħid l-individwi implikati – għax hemm individwi implikati, u nkunu  boloh jekk ngħidu li m’hemmx individwi implikati f’dan ir-rapport – ma ġiehx f’moħħu l-Uffiċċju tal-Awditur li jgħidlu: “Isma’ ħabib tiegħi, inti qed tiġi implikat hekk, hekk u hekk, qed jirriżultaw mid-dokumenti hekk, hekk u hekk, iċ-CFO qed jgħid hekk, hekk u hekk, inti x’għandek xi tgħid fuq dan?”  Jista’ jgħidlek li jaqbel ma’ kollox, jista’ jgħidlek li ma jaqbel ma’ xejn, u jista’ jgħidlek li jaqbel ma’ biċċa.  Imma allura dawn li qegħdin jinvestigaw, li qed jagħmlu dan l-assignment, ma dehrilhomx li għandhom jistaqsu lill-persuni li ħafna drabi mhumiex iżjed involuti fl-Enemalta – min kien Chairman dakinhar m’għadux Chairman illum, min kien Ministru dakinhar m’għadux il-Ministru llum, min kien ma nafx f’liema struttura tal-Enemalta, probabbilment jista’ ikun li m’għadux hemmhekk illum – ...?  Allura d-diċenza ma kenitx titlob li dawn il-persuni tistaqsihom u tgħidilhom: “Hawn dawn l-allegazzjonijiet, qed jirriżulta dan fil-konfront tagħkom, għandek xi ħaġa xi tgħid?”  Dan huwa prinċipju bażiku ta’ fair hearing li tisma’ liż-żewġ partijiet.
IS-SUR ANTHONY C. MIFSUD:  Nirrepeti li din ma kenitx investigazzjoni, imma analisi tal-proċedura.

ONOR. BEPPE FENECH ADAMI:  U l-analisi tinkwadra l-persuni  mingħajr qatt ma kellimnihom.  Tajba din!  Jiġifieri aħna qegħdin ngħidu li f’din l-analisi jirriżultaw allegazzjonijiet fil-konfront ta’ ‘X’, ‘Y’ u ‘Ż’ u, għax hija analiżi,  ‘X’, ‘Y’ u ‘Ż’ jibqgħu bir-rapport ma’ wiċċhom, jibqgħu bl-allegazzjonijiet ma’ wiċċhom, jibqgħu bl-ispin li joħroġ minn tali rapporti għax hija analisi, u lill-persuna tfajnilha t-tajn u ħammiġniha u waqafna hemmhekk.

IS-SUR ANTHONY C. MIFSUD:  It-tajn tefgħetu l-media u mhux aħna.  Li nista’ ngħidlek hu li aħna, meta rajna l-atteġġjament pożittiv tal-Enemalta li immedjatament bdew itejbu l-affarijiet, bqajna mexjin  bl-analisi tagħna.

ONOR. BEPPE FENECH ADAMI:  Mela qegħdin naqblu li hemm numru ta’ persuni, fosthom il-membri tal-bordijiet kollha – qed nitkellmu fuq l-RMC u l-FPC – li kienu jagħmlu parti minn dak il-Bord li fl-ebda mument  ma sar kuntatt magħhom.  Naqblu?

IS-SUR KEITH MERCIECA:  Sar kuntatt ma’ xi wħud minnhom, dawk li kienu għadhom hemmhekk, u r-raġuni għalfejn ma kkuntattjajniex lill-Board Members l-oħrajn hija sempliċi ħafna.  Aħna kellna numru ta’ mistoqsijiet vis-à-vis iż-żmien li kien hemm nies oħrajn fil-Kumitat, però l-uffiċjali li kien hemm preżenti fl-Enemalta tawna risposta li aħna kkunsidrajna li kienet sodisfaċenti, li tat spjegazzjoni biżżejjed għal dak li konna qegħdin nistaqsu.

ONOR. BEPPE FENECH ADAMI:  Nonostante li tawkom risposti sodisfaċenti, dawk li kienu għadhom hemmhekk kellimtuhom u dawk li ma kenux għadhom hemmhekk ma kellimtuhomx.  Mhux hekk?

IS-SUR ANTHONY C. MIFSUD:  Kellna r-risposti kollha li kellna bżonn.

IS-SUR KEITH MERCIECA:  Imma jekk kellna risposta sodisfaċenti, kelli nistaqsi lil xi ħaddieħor biex jagħtini l-istess risposta?  

ONOR.  BEPPE FENECH ADAMI:  Jiġifieri l-kriterju jekk kellimtx ex-Direttur  jew le kienet jekk għadux fl-Enemalta llum jew le.

IS-SUR KEITH MERCIECA:  Le, aħna konna qegħdin inħarsu lejn il-proċess, u kellna risposta sodisfaċenti għal kif kien jaħdem il-proċess.

ONOR. BEPPE FENECH ADAMI:  Però intom ir-risposti ma ġibtuhomx mis-sema, imma ġibtuhom minn x’imkien, mill-Enemalta.  U qed tgħidli li hemm numru ta’ Diretturi li kienu hemm u għadhom hemm u kellimtuhom, però hemm numru ta’ Diretturi li kienu hemm u m’għadhomx hemm u  ma kellimtuhomx.  Allura l-kriterju  hu jekk għadekx hemm jew le.

IS-SUR CHARLES DEGUARA:  Le, Onorevoli mhux hekk.  One can always question the methodology ...

ONOR. BEPPE FENECH ADAMI:  But here the methodology is relevant, because this is a consequence of a methodology.

IS-SUR CHARLES DEGUARA:  M’iniex qed ngħid li l-mistoqsijiet tiegħek humiex validi, but one can always question għalfejn imxejt “hekk” u mhux “hekk”?  With hindsight, tista’ toqgħod tistaqsi dawn il-mistoqsijiet.  Hemm ħaġa importanti li donnu qegħdin ninsew: in-nies tagħna nenfasizzaw li ħaġa nieħdu stand fuqha u nġibuha finding, jekk hemm evidenza jekk jista’ ikun – l-Awditur Ġenerali jħobb jgħid – 150 % mhux 100 %.  Kull fejn aħna sibna dokumentazzjoni – u nixtieq ngħid li kull dokumentazzjoni li hawn hawnhekk tawhielna l-Enemalta – kkummentajna fuqha bħala stat ta’ fatt.  Issa mbagħad, jekk staqsejtx lil Peppi u mhux lil Ġanni, you can question the methodology.   Din l-istess bħal logħba football, għax il-coach ma daħħalx lil dak u daħħal lill-ieħor.  

ONOR.  BEPPE FENECH ADAMI:  Mela let me ask you this question.  Mela the methodology adopted was li taraw id-dokumenti, fid-dokumenti jirriżultaw nuqqasijiet attribwibbli lil min kien responsabbli mill-Enemalta u kkummentajtu fuqhom, però lil dawn il-persuni responsabbli deherilkom li m’għandkomx tkellmuhom.

IS-SUR CHARLES DEGUARA:  Għax aħna, kif diġà qal is-Sur Mercieca ...

ONOR. BEPPE FENECH ADAMI:  Kontu sodisfatti.  Jiġifieri l-kunċett li tisma’ x’għandha xi tgħidli l-parti l-oħra, tisma’ lil min qiegħed fl-iżbarra kważi, it didn’t occur to you li huwa kunċett ta’ fair hearing.  

IS-SUR CHARLES DEGUARA:  Aħna m’aħna qed nakkużaw lil ħadd.

ONOR. BEPPE FENECH ADAMI:  Meta tgħid li ma takkuża lil ħadd mhux veru, għax ir-rapport jimplika nuqqasijiet li jippuntaw lejn diversi persuni. Intom issemmu nuqqasijiet mill-Ministru Austin Gatt. 

IS-SUR CHARLES DEGUARA:  Le, m’aħniex qed ngħidu hekk.

IS-SUR KEITH MERCIECA:  Meta huwa msemmi Austin Gatt  il-punt huwa  wieħed kważi kważi “akkademiku”.  Hemmhekk konna qed nitkellmu fuq hedging policy u hedging strategy, u aħna dehrilna li l-Ministru għandu jidħol f’dak li għandu x’jaqsam ma’ hedging policy, imma m’għandux jidħol f’dak li għandu x’jaqsam ma’ hedging strategy.

ONOR. BEPPE FENECH ADAMI:  Però l-argument huwa li intom ikkummentajtu – insa lil Austin Gatt f’dan l-istadju –fuq iċ-Chairman tal-RMC li naqas li jlaqqa’ il-Kumitat għal diversi xhur, mela implikajtu xi ħaġa, ma ħallejtuhiex fl-arja. Mela intom implikajtu nuqqas, għokritkom għajnejkom – u togħkor għajnejn kulħadd – u kkummentajtu, però il-persuna responsabbli minn dan in-nuqqas li qed tallegaw ma ġiekomx f’moħħkom tistaqsuha kif ma laqqgħax l-RMC għal disa’ xhur.  Allura ma ġietux f’moħħu l-Awditur jaqbad din il-persuna u jgħidilha, “Aħna qed tirriżultalna din l-għarukaża – u jista’ ikun li hija għarukaża – li intom ma ltqajtux għal għaxar xhur, tista’ tagħtini raġuni waħda għalfejn?”  Imbagħad taqbel, ma taqbilx, tgħid li hija raġuni fażulla, tgħid li qed jivvinta, qed jigdeb, imma almenu tistaqsi!  Għax li tgħidli li ma timplikaw lil ħadd I’m sorry I beg to differ; dan ir-rapport jimplika nuqqasijiet fuq diversi persuni, u l-konsegwenza loġika, jekk irridu nitkellmu ...  Il-bieraħ il-Prim Ministru għamel artiklu fejn qal li dan huwa rapport biex issa kulħadd jieħu dak li ħaqqu.  Meta qed ngħidu jieħu dak li ħaqqu, jiġifieri dan ir-rapport jimplika n-nies u mhux ma jimplikax in-nies, dan poġġa lin-nies taħt akkuża.   U issa qed nistaqsi:  ‘Lin-nies li tpoġġew taħt akkuża ma ġietkomx f’moħħkom li tistaqsuhom x’inhuma dawn l-akkużi kontrihom?’  Għax dan għandu konsegwenzi; dan mhux rapport fl-ajru!  

IS-SUR CHARLES DEGUARA:  Imma jekk qegħdin nikkummentaw fuq każi ta’ good governance – aħna at the end of the day fuq good governance qed nitkellmu – li Kumitat ma jiltaqax għal 10 xhur għalina it’s not a case of good governance.

IS-SUR ANTHONY C. MIFSUD:  U huwa stat ta’ fatt.  Ma kellna għalfejn inkellmu lil ħadd, għax huwa stat ta’ fatt li ma ltaqgħax.

ONOR. BEPPE FENECH ADAMI:  Ħalli nkun simplistiku.  L-RMC jista’ ikun ma ltaqgħax għax hemm raġuni valida, forsi għax il-kuntratti li saru kienu jkopru dak il-perijodu u ma kienx hemm għalfejn jiltaqa’ qabel: ma nafx, qed nivvinta!  

IS-SUR CHARLES DEGUARA:  Imma dak żgur li mhuwiex każ ta’ good governance.

ONOR. BEPPE FENECH ADAMI:  Jista’ ipotetikament ikun hemm raġuni għalfejn ma tiltaqax.  Kulmin jaħdem f’kumitat, kulmin qiegħed f’bord ta’ kumpannija  jaf li tista’ tiltaqa’ kull ġimgħa, u jista’ jkun hemm perijodu li ma tiltaqax għal żmien twil.  Però,  jista’ ikun hemm raġuni valida u jista’ ma jkunx hemm raġuni valida.  Issa jien qed nistaqsi:  ‘Għalfejn l-Uffiċċju tal-Awditur deherlu li m’għandux jistaqsi lil min saru  akkużi – jien ngħid serji – fil-konfront tiegħu f’dan ir-rapport?’

IS-SUR CHARLES DEGUARA:  Għax segwejna l-proċeduri li normalment insegwu meta nagħmlu performance audit.  

ONOR. BEPPE FENECH ADAMI:  Jien nieqaf hawnhekk?  Naħseb skadietli n-nofs siegħa.

THE CHAIRMAN:  Iva, però to be fair, kien hemm 20 minuta fejn kien hemm affarijiet proċedurali.  Qabel ma nagħti l-kelma lin-naħa tal-Gvern, nixtieq nagħmel żewġ domandi.  
Sur Awditur, semmejt l-isem tal-Professur Ghirlando.  Jekk fhimt sew, għedt li kien Chairman bejn l-1998 u l-2003.

IS-SUR ANTHONY C. MIFSUD:  I stand to be corrected, imma mingħalija kien bejn l-1998 u l-2003, meta l-Professur Josef Bonnici kien Ministru.

THE CHAIRMAN:  Kont taf jew sirt taf li kien hemm persuni li tressqu l-Qorti b’akkużi serji ħafna li kienu uffiċjali għolja tal-Enemalta meta l-Professur Ghirlando kien Chairman?

IS-SUR ANTHONY C. MIFSUD:  Dak iż-żmien li bdejna r-rapport fl-2011 ma kien għadu tressaq ħadd, ma konna nafu b’xejn.  

THE CHAIRMAN:  Hekk hu, għax il-persuna konċernata, Tarcisio Mifsud, tressaq il-Qorti akkużat b’korruzzjoni fil-21 ta’ Marzu ta’ din is-sena, u proprju l-akkużi ta’ korruzzjoni kienu bejn l-1998 u l-2003.  Jiġifieri inti qed tgħidli li meta bdejtu r-rapport way back in 2011 ovvjament ma kienx għadu tressaq il-Qorti u ma kontux tafu.  Allura with the benefit of hindsight, li kieku dak il-każ kontu aware tiegħu qabel, kontu xorta tqabbduh lill-Professur Ghirlando bħala konsulent f’dan l-audit?

IS-SUR ANTHONY C. MIFSUD:  Lill-Professur Ghirlando ili nafu mill-iskola, nafu bħala bniedem ta’ ċerta integrità.   Qabbadnih f’xogħol professjonali diversi drabi u qdiena tajjeb ħafna.  Ġieli  fil-passat anke tela’ quddiem dan il-Kumitat, u m’għandna l-ebda dubju fil-kapaċitajiet u l-integrità tiegħu.  Tinsiex li aħna noqogħdu attenti li ma nidħlux f’areas fejn seta’ kien hemm, kif qed tgħid inti, affarijiet sub judice.  

THE CHAIRMAN:  Ħalli nkunu ċari.  Jien m’iniex qed nitfa’ dell fuq l-integrità tal-Professur Ghirlando, iżda peress li kien Chairman ta’ entità li wieħed mill-ogħla uffiċjali tagħha tressaq il-Qorti b’akkużi serji ħafna, tifhem li għallinqas ikun hemm il-perception ta’ potential conflict of interest, with the benefit of hindsight.  

IS-SUR ANTHONY C. MIFSUD:  Il-każ tal-Qorti, dan l-iżvilupp ma kienx beda meta aħna ...

THE CHAIRMAN:  U kieku żviluppa qabel, with the benefit of hindsight ...?

IS-SUR ANTHONY C. MIFSUD:  Kieku ipotetiku.  M’aħniex se nwieġbu fuq xi ħaġa ipotetika!

THE CHAIRMAN:  Hekk hu, kieku wara u kiser siequ, għax wara kulħadd bravu!  (Interruzzjonijiet) L-Awditur ta t-tweġiba tiegħu; kieku waqa’ u kiser siequ.  Issa nitolbok tippermettili nagħmel domandi kif nixtieq nagħmilhom, kif se jkollok l-istess dritt intom. 

ONOR. OWEN BONNICI:  Mr Chairman, nitolbok tippermettili nagħmel punt għall-kumment li għamilt int, fejn għedt li wara kulħadd bravu, eċċ.  Nixtieq inkun naf x’inhi r-raġuni għal dawn il-kummenti.  

THE CHAIRMAN:  Onor. Bonnici, jiġifieri l-Gvern qed jitlob Membru tal-Oppożizzjoni, f’dan il-każ iċ-Chairman, jgħid x’inhi l-linja ta’ mistoqsijiet tiegħu?

ONOR. OWEN BONNICI:  Le, assolutament!

THE CHAIRMAN:  Bħalma jien m’iniex se nistaqsi lilek.

ONOR. OWEN BONNICI:  Imma peress li hemm dan il-vires skont il-linja gwida nru. 22 li membru jista’ joġġezzjona għal domanda, allura xtaqt inkun naf għaliex sar dak il-kumment.   

THE CHAIRMAN:  Kieku għandi aktar ħin, però issa ma rridx intellef lill-Gvern mit-turn tiegħu, inkompli d-domandi u niżviluppahom.  Jalla jkolli turns oħrajn u nkun nista’ nagħmel id-domandi.  Sur Awditur, l-aħħar domanda qabel ma ngħaddi għan-naħa tal-Gvern.

ONOR. OWEN BONNICI:  Mr Chairman, aħna m’għandniex diffikultà li nonostante għaddew it-30 minuta u saru 40, tkompli għaddej bid-domandi tiegħek, imbasta tispjega x’inhi din ir-raġuni.

THE CHAIRMAN:  Le, irrid inżomm ma’ dak l-arranġament.  Sur Awditur, it-training fuq il-fuel procurement lill-Uffiċċju tagħkom min tah?

IS-SUR ANTHONY C. MIFSUD:  In-nies ta’ PwC.

THE CHAIRMAN: Anke fuq il-fuel procurement?

IS-SUR CHARLES DEGUARA:  Le, fuq il-hedging.  Fuq fuel procurement ma kienx hemm bżonn.  

THE CHAIRMAN:  Mela fhimt ħażin jiena. Fuq hedging iva, fuq fuel procurement le.  Nieqaf hawnhekk għalissa u nħalli f’idejn in-naħa tal-Gvern.

ONOR. OWEN BONNICI:  Aħna l-ewwel nett se niffukaw fuq il-fatti kif ġraw.  L-interess tagħna huma l-fatti, u m’iniex se noqgħod nuża kliem bħal diċenza u mhux diċenza.  Naf li l-Uffiċċju tiegħek għandhom diċenza kbira, jiġifieri m’iniex se noqgħod nistaqsi u nagħmel dawk it-tip ta’ kummenti.  Intom, meta bdejtu twieġbu d-domandi tal-Onor. Beppe Fenech Adami, semmejtu li tkellimtu ma’ bejn wieħed u ieħor tmien persuni.  Tistgħu tgħidulna min kienu dawn il-persuni li tkellimtu magħhom u x’karigi kellhom?

IS-SUR KEITH MERCIECA:  Il-persuni li kellimna jikkorrispondu ma’ diversi proċessi li analizzajna, jiġifieri naħseb l-aħjar kważi nsibu sistema strutturata kif nistgħu narawhom kollha. Fir-rigward tal-hedging kellimna liċ-CFO tal-Enemalta, is-Sur Antoine Galea, u lil Ms. Janice Mercieca li hija l-Financial Risk Manager.

IS-SUR CHARLES DEGUARA:  Dawn it-tnejn kienu kemm fl-entry meeting  kif ukoll fl-exit meeting.  

ONOR. OWEN  BONNICI:  Is-Sur Antoine Galea u Ms. Janice Mercieca t-tnejn huma xhieda li se jixhdu aktar tard.

IS-SUR KEITH MERCIECA:  That was hedging.  Dwar fuel procurement kellimna lill-Inġinier Philip Borg, lil Frank Cilia, kif ukoll lill-Power Station Managers tal-Marsa u ta’ Delimara, però kellhom rwol minuri ħafna,  u isimhom ... 

ONOR. OWEN BONNICI:  Illejla se terġgħu tiġu, tgħidilna llejla x’jisimhom?

IS-SUR KEITH MERCIECA:  Mela le, bil-qalb kollha!  Kien hemm xi persuna jew tnejn oħra li kellimnihom darba għal xi kjarifikazzjoni minuri.

ONOR. OWEN BONNICI:  Inti indikajt li huma l-Power Station Managers ta’ Delimara u l-Marsa hux hekk?

IS-SUR KEITH MERCIECA:  Hekk hu.  

ONOR. OWEN BONNICI:  Ħalli tkompli ftit l-Onor. Caruana.

ONOR. JUSTYNE CARUANA:  Meta kellimt dawn il-persuni, x’tip ta’ koperazzjoni sibt?  Kien hemm xi affarijiet li stennejt aktar jew forsi kien hemm xi dettalji li tlabt u ma ngħatawlekx, jew ma ngħatawlekx b’mod sodisfaċenti?

IS-SUR KEITH MERCIECA:  Inġenerali, sibna koperazzjoni tajba ħafna min-naħa tal-Enemalta.  Id-dokumenti li tlabna kienu kollha forthcoming.  Aħna bħala metodoloġija – u din hija ħaġa inġenerali fil-performance audits kollha li nagħmlu meta jkollna meetings  ma’ individwi – wara l-meeting ovvjament nagħmlu l-Minuti u nibagħtuhom lill-persuna ma’ min inkunu ltqajna.  B’hekk tkun qed tassigura l-validità tal-informazzjoni li tkun ġbart, li ma tkunx fhimtu jew fhimtha ħażin inti u allura ma tkunx korrett f’dak li qed tgħid.  Jiġifieri nagħtu l-auditee l-opportunità  li jikkorreġi kulma nkunu ktibna fil-Minuti li mbagħad huma l-building blocks tal-audit innifsu.  

ONOR. JUSTYNE CARUANA: Ovvjament biċċa xogħol mhux ħażin.  Il-meetings fejn kienu jsiru?

IS-SUR KEITH MERCIECA:  Ġeneralment l-Enemalta stess, jiġifieri jew il-Marsa jew Birżebbuġa.

ONOR. JUSTYNE CARUANA:  Id-dokumenti li ġew fornuti lilkom minn fejn ġabuhom?  Mill-uffiċini fejn kienu jkunu jew riedu jiġu trasportati minn bnadi oħrajn?

IS-SUR KEITH MERCIECA:  Minn diversi postijiet.  Matul l-audit tlabna diversi dokumenti, jiġifieri skont id-dokumenti li konna qed nitolbu.  Kien hemm dokumenti li ġew mitluba u pprovduti minn Birżebbuġa, oħrajn mill-Head Office stess tal-Marsa, jiġifieri jiddependi x’dokument konna qegħdin nitolbu.

ONOR. JUSTYNE CARUANA:  Pereżempju d-dokumenti tal-FPC fejn kienu jinżammu?

IS-SUR KEITH MERCIECA:  Id-dokumenti tal-FPC kienu jinżammu fl-uffiċċju taċ-Chairman, kellu safe u kienu kollha ssiġillati u ffirmati.

ONOR. JUSTYNE CARUANA:  U tal-RMC?

IS-SUR KEITH MERCIECA:  Tal-RMC ma  nafx fejn kienu jinżammu, imma pprovdewhomlna  Janice Mercieca u Antoine Galea.

ONOR. JUSTYNE CARUANA:  U l-uffiċċju tal-RMC fejn hu stabbilit?

IS-SUR KEITH MERCIECA:  Proprjament l-RMC m’għandux uffiċċju, dan huwa kumitat, jiġifieri qisu embodied fiċ-CFO.  Aħna dejjem tlabna liċ-CFO, u ċ-CFO dejjem għaddielna d-dokumenti.  

ONOR. JUSTYNE CARUANA:  Però għandkom indikazzjonijiet fejn kienu jiltaqgħu?

IS-SUR KEITH MERCIECA:  Il-Head Office tal-Marsa, imma ma nafx b’mod partikolari.

ONOR. JUSTYNE CARUANA:  Jiġifieri tafu li kienu jiltaqgħu ġewwa l-Head Office fil-Marsa.

IS-SUR KEITH MERCIECA:  Safejna nafu aħna, iva.

ONOR. OWEN BONNICI:  Semmejna li ltqajtu ma’ dawn it-tmien persuni.  L-Enemalta, waqt il-proċess tax-xogħol tagħkom, kienu qed jiġu kontinwament infurmati b’dak kollu li kien qed jiġri, jiġifieri bl-investigazzjoni jew inkella bl-auditing li kontu qed tagħmlu intom?  Jiġifieri l-Enemalta setgħet, waqt dan il-proċess, tikkonsulta ma’ kulmin dehrilha li għandha tikkonsulta?

IS-SUR KEITH MERCIECA:  Hekk hu.  Diversi drabi aħna tkellimna mal-Enemalta u, kif diġà għedt, bgħatnilhom lura l-working papers tagħna.

ONOR. OWEN BONNICI:  Meta tgħid bgħattulhom il-working papers tagħkom, jiġifieri tagħmlu meeting magħhom u tibgħatulhom il-Minuti?

IS-SUR KEITH MERCIECA:  Eżatt, dan huwa rendikont ta’ kif qed nifhmu aħna l-affarijiet li ġraw, u l-mod kif għamlu l-proċessi.  

ONOR. OWEN BONNICI:  Meetings bħala frekwenza kemm kienu jsiru?

IS-SUR KEITH MERCIECA: Ma kienx hemm frekwenza stabbilita b’mod regolari, imma kull numru ta’ xhur aħna ltqajna mal-Enemalta, u, once li lestejna parti mill-istudju, dejjem imbagħad inkomplu biċċa oħra, jiġifieri ma kienx hemm xi sistema stabbilita ta’ frekwenza.

ONOR. OWEN BONNICI:  U ġieli l-Enemalta ġiet lura b’xi emendi għall-Minuti?

IS-SUR KEITH MERCIECA:  Iva, anzi kien hemm ħafna emendi.  Imbagħad, l-obbligu tagħna hu li naraw li  l-emendi li qed tagħmel l-Enemalta jagħmlu sens, huma konsistenti ma’ dokumenti oħrajn li qed naraw.  Imma ladarba jkun hemm spjegazzjoni razzjonali ta’ għalfejn qed isiru l-emendi, m’għandna l-ebda problema biex indaħħluhom.

ONOR. OWEN BONNICI:  Jiġifieri kontu tibagħtu l-workings lill-Enemalta, u l-Enemalta ġieli kienet temenda, tbiddel, toġġezzjona jew tikkonferma?

IS-SUR KEITH MERCIECA:  Iva, u m’għandna l-ebda problema b’li għamlet l-Enemalta, għax din hija d-distinzjoni kritika bejn investigazzjoni u performance audit.

ONOR. OWEN BONNICI:  Jiġifieri dan x’inhu?

IS-SUR KEITH MERCIECA:  Din mhijiex investigazzjoni, din hija performance audit.

ONOR. OWEN BONNICI: U għalfejn hija performance audit u  mhux investigation?  X’inhi d-differenza bejn it-tnejn?

IS-SUR KEITH MERCIECA:  Essenzjalment, kif semma s-Sur Mifsud qabel, investigazzjoni toħroġ wara talba formali mill-PAC jew mill-Ministru tal-Finanzi.  F’dan il-każ, ma kien hemm l-ebda talba mill-PAC u lanqas mill-Ministru tal-Finanzi, u allura s-Sur Mifsud ħass li dan kellu jsir f’forma ta’ performance audit li mbagħad ikollha r-ramifikazzjonijiet tagħha fuq il-metodoloġija wżata.  

ONOR. OWEN BONNICI:  Jiġifieri kieku dan kien investigation – naf li “kieku” hija ipotetika – x’kien ikun hemm differenti?  Nitolbok tgħini nifhem sewwa.

IS-SUR KEITH MERCIECA:  Kieku kien investigation, l-ewwel ħaġa li kien isir hu li t-terms of reference kienu jiġu stabbiliti mal-PAC, u allura ma konniex inkunu f’din is-sitwazzjoni li qed ngħidu għalfejn m’għamiltux hekk u għalfejn m’għamiltux hekk.

IS-SUR ANTHONY C. MIFSUD:  U ta’ min isemmi wkoll li fl-investigazzjoni x-xhieda li nieħdu tkun ġuramentata – għax il-liġi tippermettielna – u nirrekordjawha, nagħmlu t-transcript ta’ dak kollu li jintqal, u  jintbagħat anke lill-individwu fejn jingħata ċ-ċans li jikkorreġi.  Ovvjament, f’każ hekk ir-rapport idum ħafna iktar biex jitlesta. 

ONOR. OWEN BONNICI:  Il-kelma li tintuża fir-rapport hija “an analysis of the effectiveness”.  Jiġifieri inti “an analysis  of the effectiveness” tifhem biha performance audit?

IS-SUR KEITH MERCIECA:  Effettivament hija performance audit. 

ONOR. OWEN BONNICI:  Technically hekk hi?

IS-SUR KEITH MERCIECA:  Hekk hu.

IS-SUR CHARLES DEGUARA:  U anke f’investigazzjoni ma ssirx exit conference.  Jekk issir investigazzjoni, mhux se tiltaqa’ ma’ min hu investigat u toqgħod tfehmu x’sibt u ma sibtx.

ONOR. OWEN  BONNICI:  Jiġifieri intom f’dan ix-xogħol li għamiltu f’kull stadju kontu tibagħtu lill-Enemalta x’sibtu u tistaqsu għaliex.  Qed nifhem sewwa jien?

IS-SUR CHARLES DEGUARA:  Eżatt, imbagħad finalment lill-Enemalta tajnihom kopja tar-rapport biex jikkummentaw fuqu.  

ONOR. OWEN BONNICI:  Jiġifieri l-Enemalta faċilment setgħet fi kwalunkwe stadju tieħu l-opinjoni ta’ min kien  hemm.  Qed nifhem sew?  

IS-SUR KEITH MERCIECA:  Fil-fatt, kif qal is-Sur Deguara, fl-exit meeting l-Enemalta kkummentat fuq diversi punti tar-rapport, u tatna diversi kjarifikazzjonijiet oħra u, fejn ma qablitx magħna, aħna ndikajna fir-rapport li mhijiex qed taqbel magħna.  Jiġifieri aħna l-feedback tal-Enemalta nkorporajnih fir-rapport in total.

ONOR. OWEN BONNICI:  Jiġifieri qed nifhem sew li fl-exit meeting biss kellha din il-faċilità l-Enemalta?

IS-SUR KEITH MERCIECA: Le, throughout.  Kif għedt qabel, il-Minuti tal-meetings bgħatnihomlhom kull darba wara kull meeting, u dejjem ġew ikkonfermati mill-Enemalta.  Anke fl-analisi tad-dokumentazzjoni li kienet il-bażi prinċipali tal-audit, aħna kellna numru ta’ mistoqsijiet u kjarifikazzjoni li xtaqna li jipprovdulna l-Enemalta, u l-Enemalta willingly ipprovdiethomlna l-kjarifikazzjonijiet.

ONOR. OWEN BONNICI:  Tista’ tgħidilna – jekk tafx inti, mhux xi smajt –  jekk l-Enemalta kkonsultatx ma’ persuni esterni mill-Enemalta fuq xi punti?  Qalulek, pereżempju, ‘Hawnhekk ħadna l-parir tat-tali’.

IS-SUR KEITH MERCIECA:  Qatt ma ndikawlna li ħadu pariri.

ONOR. LUCIANO BUSUTTIL:  Sur Mercieca, inti għedtilna li kontu tmorru l-Marsa jew Birżebbuġa.  Għedtilna wkoll li dan l-envelope li kien issiġillat inti rajtu ssiġillat u fetħuh quddiemek.  Hekk hu?

IS-SUR KEITH MERCIECA:  Ma kontx hemmhekk preżenti.  

IS-SUR CHARLES DEGUARA:  Fetħuh quddiem in-nies tagħna.

ONOR. LUCIANO BUSUTTIL:  Imma taf jekk dawn in-nies tagħkom daħlux l-uffiċċju u raw jekk dan l-envelope ħariġx minn dan is-safe, jew qagħdu sempliċement fuq min tahom dan l-envelope, qalulhom li ħarġuh mis-safe, kien issiġillat u dak kien biss dak li kellhom?

IS-SUR KEITH MERCIECA:  Naħseb idealment nikkonsulta magħhom biex nara eżattament x’ġara dak il-ħin.

ONOR. LUCIANO BUSUTTIL:  Meta f’din il-kwestjoni kollha tal-investigazzjoni li bdiet issir, ovvjament inti m’għandekx poter li tmur tkaxkar id-dokumenti u l-computers li seta’ kien hemm.  Inti sempliċement titlob dokumenti partikolari, anzi nimmaġina li tibgħat titlobhomlhom minn qabel u huma jkunu lesti bihom, u toqogħdu biss fuq dawk li jagħtukom huma.  

IS-SUR KEITH MERCIECA:  Din hija limitazzjoni partikolari, imma li aħna nippruvaw nikkorreġuha permezz ta’ triangulation, li aħna dejjem nippruvaw inġibu dokumentazzjoni that supports l-evidenza l-oħra li għandna, jiġifieri ma noqogħdux fuq sors wieħed biss. imma nippruvaw  inġibu l-istess informazzjoni minn diversi sorsi biex aħna jkollna moħħna mistrieħ li l-informazzjoni li tawna hija kompluta u valida.  

ONOR. LUCIANO BUSUTTIL:  Minn dak li rriżulta anke fir-rapport fuq l-FPC, irriżulta li l-Minuti kienu laxki ħafna, jekk effettivament kienx hemm Minuti jew le.  Meta ngħatajtu dawn il-Minuti, minn dawn il-Minuti – jekk m’iniex sejjer żball, I stand to  be corrected – ma stajtux tkunu tafu min kienu l-persuni li kienu preżenti waqt dawn il-laqgħat.  Intom tlabtu informazzjoni lill-persuna li tatkom dawn id-dokumenti dwar min kienu l-persuni li setgħu kienu fuq l-FPC f’dawn il-laqgħat?   

IS-SUR KEITH MERCIECA:  Iva, tlabna informazzjoni lill-Enemalta, u eventwalment l-informazzjoni waslet dwar min kienu l-persuni nvoluti fuq il-Kumitat.

ONOR. LUCIANO BUSUTTIL:  U għedt li kontu kellimtu xi nies li jissemmew li kienu fl-FPC.  Meta kellimtuhom, ġbidtulhom l-attenzjoni waqt dawn il-meetings li anke f’każin tal-banda jinżammu l-Minuti, aħseb u ara f’xi ħaġa bħal din li hemm daqshekk ammont ta’ flus involuti, u allura kif ma kenux iżommu l-Minuti?

IS-SUR KEITH MERCIECA:  Aħna li assigurajna huwa li dik hija l-informazzjoni kollha li hemm vis-à-vis il-Kumitati, jiġifieri li m’hemm l-ebda Minuti u l-ebda notamenti oħrajn.  Li għamilna mbagħad – inkella ma nkunux ġusti mal-proċess li nieqfu, li ngħidu li ma kienx hemm Minuti u allura ma nistgħu nagħmlu xejn aktar – kien li  ħarisna lejn it-tender documents infushom, jiġifieri lejn il-files infushom, u qisna ppruvajna npoġġu lilna nfusna fil-pożizzjoni tal-Kumitat, kieku l-Kumitat lejn xiex qed iħares.  Però irrid ngħid hawnhekk ukoll li dan huwa eżerċizzju li għandu l-limitazzjonijiet tiegħu, għax la m’għandekx rendikont ta’ x’qal fil-verità il-Kumitat tal-2008, diffiċli.

ONOR. LUCIANO BUSUTTIL:  L-aħħar punt.  Inti għedt li l-Uffiċċju tagħkom kontu tagħmlu meeting  u tibagħtu l-Minuti tagħkom lill-Enemalta.  Fir-rapport joħroġ ċar li, fl-2011 bdew jiġu implimentati ċertu miżuri. Jiġifieri intom kontu tagħtu r-rakkomandazzjonijiet tagħkom f’dawn il-Minuti li kontu tibagħtu?  Kif saret taf l-Enemalta li hemm ċerti nuqqasijiet?

IS-SUR KEITH MERCIECA:  Jista’ ikun li l-indikazzjoni qabduha l-Enemalta għax konna qed nistaqsu ċerti mistoqsijiet, jiġifieri hija implied rather milli explicit li ngħidulhom “agħmlu hekk” u “agħmlu hekk”.  

ONOR. JUSTYNE CARUANA:  Jiġifieri intom kontu tagħmlu meeting, kontu tibagħtu l-Minuti, imbagħad tistennew lura.   Nimmaġina li mhux dejjem kien ikun hemm oġġezzjonijiet.  Tista’ tikkwantifika, pereżempju jekk saru 10 laqgħat, kemm-il darba ġew lura b’oġġezzjonijiet minn naħa tal-Enemalta?  

IS-SUR KEITH MERCIECA:  Diffiċli nikkwantifika assolutament: imma, kull darba li aħna bgħatna l-Minuti, l-Enemalta kellhom xi ħaġa xi jgħidu dwarhom b’mod pożittiv li komplew jispjegawlna u komplew jikkjarifikaw il-mod kif aħna qed nifhmu l-proċess.  Jiġifieri kienet ħaġa konsistenti min-naħa tal-Enemalta li kellhom xi tip ta’ input fuq kif aħna qed nifhmu s-sitwazzjoni.

ONOR. JUSTYNE CARUANA:  U dwar timeframes, nagħmlu mod iltqajtu llum,  wara kemm bgħattulhom il-Minuti?

IS-SUR KEITH MERCIECA:  Forsi  a couple of working days, two or three working days.

ONOR. JUSTYNE CARUANA:  Imbagħad lura kemm kienu jdumu biex jiġu?

IS-SUR CHARLES DEGUARA:  Mhux dejjem l-istess, jiddependi mix-xogħol tal-uffiċjal.

ONOR. JUSTYNE CARUANA:  Imma importanti.

IS-SUR KEITH MERCIECA:  Inġenerali, sodisfatti bl-input tal-Enemalta f’dan is-sens.

ONOR. JUSTYNE CARUANA:  Mhux f’dak is-sens qiegħda ngħid, għax inizjalment, kif rajt fuq ir-rapport, intom indikajtu a timeframe within which  kellu jkun lest ix-xogħol, allura nimmaġina li kellkom speċi ta’ set timetable.

IS-SUR CHARLES DEGUARA:  In-nies tagħna, meta jkunu qed jagħmlu audit, mhux jistaqsu mistoqsijiet u joqogħdu jistennew dawk l-answers sakemm jiġu idle.  Ikunu qegħdin jaħdmu fuq xogħol ieħor.  Meta tant hawn issues kumplikati hawnhekk, tkun qed taħdem fuq ħafna areas fl-istess ħin.

ONOR. JUSTYNE CARUANA:  Però intom kontu, bl-effiċjenza kollha bħal dejjem, within two working days, tagħtuhom il-Minuti.  M’iniex qed ngħid li kien hemm ineffiċjenza għax ma kienux jiġu lura in two working days, però irrid nistabbilixxi on average kemm kienu jdumu biex jiġu lura.  

IS-SUR CHARLES DEGUARA:  Nistgħu niċċekkjaw u nagħtuk risposta.

IS-SUR KEITH MERCIECA:  Nista’ nara kull darba li aħna bgħatnilhom il-Minuti jew bgħatnilhom xi request, kemm damu on average biex jiġu lura.  

ONOR. JUSTYNE CARUANA:  U f’dan il-każ intom kontu tikkorrispondu ma’ persuna partikolari biex tibagħtu l-Minuti u ovvjament tirrispondikom lura?

IS-SUR CHARLES DEGUARA:  Jiddependi x’area kienet tkun.  

IS-SUR KEITH MERCIECA:  Dejjem, dejjem u dejjem kien ikkupjat fl-emails, jekk ma kenux indirizzati speċifikament lejh, Antoine Galea; però imbagħad kultant, pereżempju ridna, nkellmu lill-Head tal-Petroleum Division, lill-Inġinier Philip Borg, u allura nikkomunikaw direttament miegħu, imma lil Antoine Galea konna dejjem inżommuh infurmat b’dak li qegħdin nitolbu aħna.  

ONOR. CHRIS AGIUS:  L-analisi tagħkom bdiet f’Ottubru 2011, u intom ħdimtu b’mod strutturat.  Tista’ forsi tgħidilna l-laqgħat kif bdew isiru b’mod kronoloġiku, kif iltqajtu?  L-ewwel maċ-Chairman, imbagħad ma’ min imexxi l-fuel procurement?  Tista’ tgħidilna l-mod kif iltqajtu f’dawn ix-xhur sabiex ħejjejtu r-rapport tagħkom?

IS-SUR KEITH MERCIECA:   Aħna nifformulaw dak li nsejħulu issue analysis, li huwa bażikament ir-rapport kif qed tarawh hekk, imma in point form, skeleton tar-rapport ta’ kif aħna naħsbu li se jiġi r-rapport, u naqbdu issue issue u nibdew nindagaw fuq dik l-issue, nibdew nidħlu iktar fid-dettall fuq dik l-issue.  Jiġifieri l-iskeda toħroġ  mill-issue analysis, minn kif aħna naħsbu li se tkun l-istruttura tar-rapport.  Ovvjament dan huwa subject li wieħed ibiddel skont ma jsib.

ONOR. CHRIS AGIUS:  Meta kontu tagħmlu laqgħat ma’ nies tal-Enemalta, nifhem li kienu jkunu avżati  minn qabel ma’ min se tiltaqgħu, jiġifieri intom kontu tibagħtu pre-avviż, tgħidulhom li se tiltaqgħu maċ-Chairman jew mal-FPC, u kontu tgħidulhom fuq xiex se titkellmu?

IS-SUR KEITH MERCIECA:  Eżatt, u aktar minn hekk; biex ma naħlu ħin ta’ ħadd għax konna nistaqsuhom affarijiet dettaljati u tekniċi ħafna, konna nibagħtulhom minn qabel x’inhuma l-mistoqsijiet tagħna u x’inhuma l-issues tagħna ħalli huma jkollhom iċ-ċans kollu jagħmlu r-review tagħhom tal-mistoqsijiet tagħna.

ONOR. CHRIS AGIUS:  Voldieri intom ma kontux tmorru hemmhekk b’mistoqsijiet li tagħmlulhom dak il-ħin, imma tibagħtulhom sett ta’  mistoqsijiet u jippreparaw ir-risposti għalihom?

IS-SUR KEITH MERCIECA:  Skont xi jkunu l-mistoqsijiet.  Fil-bidu, meta konna qed nitkellmu inġenerali, konna qed nippruvaw nifhmu l-proċess li m’hemmx għalfejn wieħed jipprepara xejn minn qabel: konna mmorru u nagħmlulhom sett ta’ mistoqsijiet ġenerali li wieħed jista’ faċilment jirrispondihom, għax essenzjalment huwa fuq kif taħdem u x’inhu xogħolhom.  Imma iktar tard, meta mbagħad kellna nidħlu fid-dettall, konna nibagħtu l-mistoqsijiet minn qabel.  

Forsi tippermettuli nagħmel bracket żgħir.  Għandi l-ismijiet tal-iStation Managers li tlabtu aktar qabel.  Tal-Marsa huwa l-Inġinier Edwin Gauci, u ta’ Delimara huwa l-Inġinier Jesmond Drago.

ONOR. OWEN BONNICI:  Jiġifieri ara iniex qed nifhem sewwa.  Għad-domanda li għamiltlek fil-bidu, in-nies li intom tkellimtu magħhom huma Antoine Galea, Janice Mercieca, Philip Borg, Frank Cilia, Edwin Gauci u  Jesmond Drago.

IS-SUR KEITH MERCIECA:  U anke, għalkemm kellu rwol minuri ħafna ċ-CCO, Allan Micallef.

ONOR. OWEN  BONNICI:  Dan inġinier ukoll?

IS-SUR KEITH MERCIECA:  M’iniex ċert jekk hux inġinier jew le. Allan Micallef kellu rwol fil-bidu fejn għenna nifhmu l-proċessi tal-Enemalta.

ONOR. OWEN BONNICI:  X’inhi l-funzjoni ta’ CCO fl-Enemalta?  X’jagħmel?

IS-SUR KEITH MERCIECA:  Responsabbli mill-commercial processes tagħhom.

ONOR. OWEN BONNICI:  Skużani qed nistaqsi domandi li jidhru sempliċi, imma agħdirni, nitkellem għalija.  L-esperti li semmejtu, jiġifieri CwP u l-Professur Ghirlando, meta kontu tiġu biex tagħmlu d-domandi lill-Enemalta, kontu tutilizzaw l-expertise tagħhom f’dak il-punt, jew inkella wara li jiġu r-risposti mill-Enemalta, jew strada facendo?  Jiġifieri dawn l-esperti kif kienu nvoluti fil-proċess kollu?

IS-SUR KEITH MERCIECA:  Skont il-każ, skont l-eżerċizzju.  Ħalli nagħtik eżempju prattiku.  Naqbdu l-Professur Ghirlando: aħna analizzajna l-ispecifications tal-fuel li jinxtara mill-Enemalta, u l-analisi tagħna kienet abbażi tad-dokumentazzjoni li pprovdewlna l-Enemalta, jiġifieri rajna l-ispecifications kollha tal-fuel.  Għamilna eżerċizzju fejn essenzjalment kien compliance testing, imma staqsejna jekk dawn l-ispecifications humiex skont it-tender, iva jew le.  U ħriġna b’lista ta’ istanti  meta l-ispecifications tal-fuel li nġab Malta ma kienx skont kif kien mitlub fit-tender fl-ispecifications.  Imbagħad din il-lista għaddejniha lill-Professur Ghirlando.    Allura, f’dak il-każ, il-Professur Ghirlando kien qed jassigura li l-analisi tagħna hija waħda valida, u kien qed jindikalna wkoll x’inhu l-importanti u x’mhuwiex importanti.  Jiġifieri l-involviment tal-konsulent huwa skont l-eżerċizzju partikolari li konna qed nagħmlu dak il-ħin, però li huwa żgur hu li meta bgħatna lill-Enemalta għall-kjarifikazzjonijiet, il-konsulent ikun ovvjament daħal fil-proċess minn qabel ħalli t-talba lill-Enemalta tkun waħda raġunata.  Min-naħa l-oħra, għar-rigward tal-hedging, l-analisi tagħna ħarġet numru ta’ issues  li huma ttrattati fir-raba’ kapitlu tar-rapport.  Dawn l-issues ġew abbażi tal-Minuti tal-meetings tal-Enemalta, kif ukoll il-laqgħat li kellna mal-konsulenti tagħna.  Jiġifieri l-konsulenti fil-każ tal-hedging għenuna nkunu żguri li l-analisi tagħna hija tajba.  Huma m’għamlulniex l-analisi huma, imma tawna dik l-assigurazzjoni li qed nirraġunaw b’mod sew.

ONOR. OWEN BONNICI:  Intom ħadtu parir ta’ esperti oħrajn apparti l-Professur Ghirlando u l-PwC?  Jiġifieri kien hemm istanzi fejn fuq xi punt ridtu tieħdu xi opinjoni diversa, taqraw u tistudjaw letteratura barranija ...?

IS-SUR KEITH MERCIECA:  L-iktar l-iktar utilizzajna r-riżorsi interni tal-Uffiċċju fejn dak li jkun jistaqsi parir lil kollega jekk ikunx qed jirraġuna sew jew le.

ONOR. OWEN BONNICI: Internament, jiġifieri ma kienx hemm persuni oħrajn.  Taf kif jiġri, hux hekk?  Tgħid: “Ħalli nistaqsi  lill-Professur li kien jgħallimni l-Università”.  Imma ma ġarax hekk.

IS-SUR KEITH MERCIECA:  Le, le.  

ONOR. OWEN BONNICI:  Jiġifieri dawk iż-żewġ persuni li ndikajtli.  Dwar il-kumitati li semmejt, Sur Mercieca, l-FPC u l-Kumitat dwar il-hedging, tista’ tfehemni ftit x’inhuma?

IS-SUR KEITH MERCIECA:  Huma żewġ kumitati li m’għandhom x’jaqsmu kważi xejn ma’ xulxin.  L-uniku punt importanti li jiltaqgħu l-funzjonijiet ta’ żewġ kumitati huwa f’dak li għandu x’jaqsam mal-volum stabbilit ta’ fuel li se jinxtara mill-Enemalta; allura mbagħad il-hedging isir abbażi ta’ dak il-volum.  Imma dak huwa l-uniku punt ta’ kuntatt taż-żewġ kumitati.  L-FPC, kif spjegat fir-rapport, huwa responsabbli mill-aġġudikazzjoni tat-tenders f’dak li għandu x’jaqsam maż-żejt, u l-RMC huwa responsabbli għall-hedging function tal-Enemalta, kemm fuel  kif ukoll forex.

ONOR. OWEN BONNICI: U meta twaqqfu dawn il-kumitati?

IS-SUR KEITH MERCIECA:  Iż-żewġ kumitati kienu eżistenti meta aħna bdejna l-audit – jista’ ikun li għandna miktub fir-rapport – però offhand ma nafx ngħidlek.

ONOR. OWEN BONNICI:  Jiġifieri dawn huma kumitati mwaqqfin  mill-bidu  nett tal-Enemalta, jew meta beda jinxtara l-fuel?  Jiġifieri dawn huma kumitati antiki ħafna?

IS-SUR KEITH MERCIECA:  Ma nafx ngħidlek bl-amment, imma hemm rapport li jipprepara l-FPAC li jindika li għandu jiġi stabbilit l-RMC fih. 

ONOR. OWEN BONNICI:  Jiġifieri hawnhekk qed nitkellmu fuq kumitati li qishom institutions, fis-sens fil-qasam tal-enerġija; mhumiex kumitati li twaqqfu l-bieraħ, imma kumitati li ilhom ħafna għaddejjin.

IS-SUR KEITH MERCIECA:  Ma nafx eżattament meta twaqqfu.

IS-SUR ANTHONY C. MIFSUD:  Żġur li ilhom eżistenti.  Meta kont naħdem fl-Uffiċċju tal-Prim Ministru (OPM), wieħed min-nies tagħna kien nominat Direttur tal-Oil Exploration, u kien jattendi għal dan il-FPC.  

IS-SUR CHARLES DEGUARA:  Jista’ ikun b’ismijiet differenti, imma l-funzjoni kienet dik.

ONOR. OWEN BONNICI:  Jiġifieri din xi ħaġa li ilha stabbilita.  Il-Kumitat dwar il-hedging l-istess ħaġa, ilu stabbilit żmien?

IS-SUR KEITH MERCIECA:  Il-Kumitat dwar il-hedging joħroġ mir-rakkomandazzjoni li kien għamel l-FPAC.  Hemm indikat fir-rapport, però bl-amment ma nafx ngħidlek.

ONOR. OWEN BONNICI:  Jiġifieri l-FPAC  stess kienu taw parir għall-ħolqien ...

IS-SUR KEITH MERCIECA:  ... li għandhom bżonn jiżviluppaw il-hedging function fl-Enemalta.

ONOR. OWEN BONNICI:  U meta kien  bejn wieħed u ieħor?   M’hemmx għalfejn eżatt.

IS-SUR KEITH MERCIECA:  Jidhirli bejn l-2005 u l-2006, imma I stand to be corrected.  

ONOR. OWEN BONNICI:  Jiġifieri żvilupp riċenti dan.  Qed nitkellmu qisu 10 snin ilu kienet ittieħdet deċiżjoni li għandu jkun hemm ...

IS-SUR CHARLES DEGUARA:  Iżjed viċin, inqas minn 10 snin.

ONOR. OWEN BONNICI:  Kemm fuq il-kwestjoni tal-flus – għax, kif qal is-Sur Mifsud, Malta tixtri bid-dollaru, però indaħħlu lura l-flus bħala Korporazzjoni f’ewro – u anke fuq il-kwestjoni l-oħra tal-fuel.

ONOR. JUSTYNE CARUANA:  Semmejt xi ħadd fuq l-FPC mill-OPM ...

IS-SUR ANTHONY C. MIFSUD:  Kien id-Director Oil Exploration li mingħalija mniżżel bħala wieħed mix-xhieda – Dr. Godwin Debono.

ONOR. JUSTYNE CARUANA:  Għandek idea meta kien iż-żmien?

IS-SUR ANTHONY C. MIFSUD:  Jien ili li spiċċajt mill-OPM mill-2004, u wisq probabbli mill-1998 sa dak iż-żmien kien jirrappreżenta ...

ONOR. JUSTYNE CARUANA:  Mill-1998 sal-2004?

IS-SUR ANTHONY C. MIFSUD: Imma subject to correction, għax ma niftakarx eżatt ...

ONOR. JUSTYNE CARUANA: Nixtieq li forsi tagħtina ftit iktar dettalji, bħal pereżempju lil min kien jirrispondi u x’tip ta’ deċiżjonijiet kien jieħu.

IS-SUR ANTHONY C. MIFSUD:  Hu kien in his personal capacity, kien jirrappreżenta lilu nnifsu bħala l-esperjenza li għandu fuq iż-żejt jgħin lill-Enemalta, bħalma kien jgħin fuq affarijiet finanzjarji lir-rappreżentant tas-Central Bank.

ONOR. BEPPE FENECH ADAMI:  Forsi għall-korrettezza, għax hawn dubju fuq iż-żmenijiet.  Kemm l-RMC kif ukoll il-Fuel Advisory Committee saru meta kien Ministru Austin Gatt.    (Interruzzjonijiet)  Jien qed nagħmel l-istatement, għax l-Uffiċċju tal-Awditur m’humiex ċerti meta twaqqfu dawn il-kumitati.  

IS-SUR CHARLES DEGUARA:  Imma jien aktar kmieni għedt li b’dawn l-ismijiet twaqqfu issa, imma l-funzjoni tagħhom kienet diġà.  

ONOR. BEPPE FENECH ADAMI:  Kemm l-RMC kif ukoll il-Fuel Advisory Committee twaqqfu, u allura ma kenux jeżistu qabel, fi żmien li kien Ministru Austin Gatt.

IS-SUR ANTHONY C. MIFSUD:  Kienu jeżistu, imma b’ismijiet differenti.  

ONOR. JUSTYNE CARUANA:  Jiena staqsejt għax saret riferenza għall-OPM.

ONOR. OWEN BONNICI:   Nixtieq nagħmel daqsxejn ordni għax li qed jgħid l-Onor. Fenech Adami u li qal is-Sur Mercieca huma daqsxejn differenti.  Jiġifieri l-FPC ilu hemm minn mindu l-pajjiż beda jixtri l-fuel.  Qed nifhem sew?

IS-SUR KEITH MERCIECA:  Mill-2008 żgur ilu hemmhekk.  Qabel dak il-perijodu huwa barra mill-audit tagħna.  

ONOR. OWEN BONNICI:  L-FPC jew l-FPAC ...

IS-SUR KEITH MERCIECA:  Le, t-tnejn huma differenti. 

ONOR. OWEN BONNICI:  Mela spjegalna ftit.

IS-SUR KEITH MERCIECA: L-FPC huwa l-kumitat responsabbli mill-aġġudikazzjoni tat-tenders, li jikkorrispondi ma’ chapter 2 tar-rapport.  Il-FPAC huwa l-precursor tal-RMC li għandu x’jaqsam mal-hedging.  L-FPC  u l-FPAC m’għandhom x’jaqsmu xejn ma’ xulxin.

ONOR. JUSTYNE CARUANA:  Però għadni ma fhimthiex.  L-irwol tal-OPM f’din x’inhi?

IS-SUR ANTHONY C. MIFSUD:  Ma kien hemm l-ebda role tal-OPM.  L-individwu li kellu l-esperjenza f’dawn l-affarijiet kien inzerta qiegħed fl-OPM dak iż-żmien.   Pereżempju, fl-2004 l-uffiċċju tiegħu kien jifforma parti mill-Ministeru tar-Riżorsi u l-Infrastruttura, u l-individwu ċċaqlaq hemmhekk.  L-Oil Exploration Department kien taħt l-OPM sal-elezzjoni tal-2003, imbagħad mar taħt il-Ministru għar-Riżorsi u l-Infrastruttura.

ONOR. OWEN BONNICI:  Għall-istatement li għamel l-Onor. Fenech Adami, meta qed jgħid li l-RMC twaqqaf fi żmien il-Ministru Austin Gatt, bħala stat ta’ fatt m’iniex se mmerih, però r-risposta li tajtni, Sur Mercieca, hija li qabel l-RMC kien hemm l-FPAC li kien iwettaq dik l-istess mansjoni.  Qed nifhem sew?

IS-SUR KEITH MERCIECA:  Mhux eżattament.  L-irwol tal-FPAC kien biex qisu jagħti konsulenza u parir lill-Enemalta, fost pariri oħrajn, ta’ kif jistgħu jiżviluppaw il-hedging function.  Imma vis-à-vis dan l-audit dak huwa l-irwol tiegħu, jiġifieri li qisu kien il-kumitat li wassal biex jitwaqqaf l-RMC.  

THE CHAIRMAN:  Fuq id-domanda tal-Onor. Bonnici, dan l-FPAC għandi l-impressjoni li kien twaqqaf fl-2006 – fil-każ ikkorreġini, u anke nagħmlu d-domanda lill-uffiċjal tal-Enemalta, jiġifieri by hook or by crook naslu – u l-ewwel Chairman tiegħu kien Roderick Chalmers.  Does it make sense?

IS-SUR KEITH MERCIECA:  It makes sense; però l-unika ħaġa hi li l-FPAC li qed issemmi inti huwa referred to by Enemalta Corporation as FPAC2, jiġifieri jista’ ikun li hemm another FPAC qabel dak il-Kumitat.  Però li qed issemmi inti huwa minnu.

ONOR. OWEN  BONNICI:  Ħalli nkompli fuq dak li qalet l-Onor. Justyne Caruana. Jiġifieri dan l-individwu li kien jaħdem l-OPM, Dr. Debono, l-expertise tiegħu x’kienet?  Ipprova ifhem lili, Sur Mifsud.  Li persuna taħdem l-OPM,  tkun appuntata – bla ma nitfa’ ebda dubju jew dell fuq ħadd, tifhimnix ħażin – fuq kumitat bħal dan ...
IS-SUR ANTHONY C. MIFSUD:   Hu kien geophysicist u kien imexxi Dipartiment żgħir tal-Oil Exploration magħmul minn xi tmienja minn nies: kumbinazzjoni kienu jaqgħu taħti meta kont Direttur Ġenerali u, kif għedtlek, wara l-elezzjoni tal-2003 l-portfolio ma baqax jagħmel parti mill-OPM u mar għand il-Ministru għar-Riżorsi u l-Infrastruttura.

ONOR. OWEN  BONNICI:  Jiġifieri fi żmien meta l-portafoll kien taħt l-OPM, naturalment dak il-unit kien taħt l-OPM?

IS-SUR ANTHONY C. MIFSUD: Imma rridu ngħidu li hu kien imur hemmhekk fil-kapaċità personali tiegħu, ma kienx rappreżentant tal-OPM, minħabba l-expertise teknika tiegħu u kien ukoll lecturer l-Università.

ONOR. BEPPE FENECH ADAMI:  Jiġifieri din il-persuna kienet il-persuna inkarigata fuq l-Oil Exploration, u allura l-iktar ħaġa loġika hija li tpoġġiha f’kumitat bħal dan.  U meta qed nirreferu għall-OPM, għax inzerta li d-Dipartiment tal-Oil Exploration, kif nissopponu li għadu llum …  (Interruzzjonijiet)  Għandek raġun, illum qiegħed taħt il-Ministru Konrad Mizzi.  

ONOR. OWEN BONNICI:  Allura Dr. Debono għal liema perijodu kien ...  

IS-SUR ANTHONY C. MIFSUD:  Jien għamilt 35 sena l-OPM, u lil Dr. Debono dejjem nafu l-OPM sal-2003.  Telaq mill-OPM wara l-2003 meta d-Dipartiment sar parti mill-portfolio tal-Ministry for Resources and Infrastructure.  

ONOR. OWEN BONNICI:  Qed nifhem li kompla bix-xogħol tiegħu li kellu l-OPM, u ġie trasferit taħt Ministeru ieħor?  

IS-SUR ANTHONY C. MIFSUD:  Ġie trasferit taħt Ministeru ieħor għax l-Oil Exploration ma baqax taħt l-OPM.  

ONOR. OWEN BONNICI:  Issa x’inhi r-relazzjoni bejn l-Oil Exploration u xiri taż-żejt?  

IS-SUR ANTHONY C. MIFSUD:  Strictly speaking ma tantx għandhom x’jaqsmu, imma min hu espert fl-oil exploration isegwi u anke meta jitħaddet, pereżempju, mal-AGIP kienu jsiru laqgħat regolari, jiġifieri jkun jaf ukoll x’inhu għaddej fil-kamp internazzjonali.  

ONOR. OWEN BONNICI:  L-ewwel tajtni x’nifhem li waħda mir-raġunijiet għalfejn hu f’ismu personali ġie nominat fuq dan il-kumitat, l-expertise tiegħu fl-esplorazzjoni taż-żejt.  Allura d-domanda tiegħi hija jekk wieħed li jifhem fl-esplorazzjoni taż-żejt jifhimx ukoll fix-xiri taż-żejt.  

IS-SUR ANTHONY C. MIFSUD:  Huwa obbligu tiegħu li jżomm ruħu up-to-date, ma jillimitax ruħu għall-oil exploration, imma jkun jaf x’inhu għaddej fil-qasam taż-żejt.  

ONOR. LUCIANO BUSUTTIL:  Jiġifieri xi ħadd li suppost qiegħed fl-Oil Exploration biex Malta ssib iż-żejt qiegħed fil-Kumitat biex nixtru ż-żejt minn barra minn Malta.  

IS-SUR ANTHONY C. MIFSUD:  Iva, tista’ tgħid hekk.  

ONOR. JUSTYNE CARUANA:  Mela aħjar ma nsibux iż-żejt!  

THE CHAIRMAN:  Għamilt domanda lill-Awditur u weġibni l-Awditur, imma l-microphone ma kienx mixgħul, għalhekk b’sens ta’ lealtà lejn il-kollegi, se nerġa’ nagħmel id-domanda.  Sur Mifsud, inti għedt li Dr. Debono huwa geophycisist, u inti għedtli iva, u għedt ukoll li f’Malta ma tantx hawn minnhom.  

IS-SUR ANTHONY C. MIFSUD:  Safejn naf jiena, hawn xi wieħed jew tnejn oħra.  

THE CHAIRMAN:  Sur Mercieca, għandek raġun – sadanittant għamilt ftit riċerka minn fuq l-internet – li l-FPAC kien ġie appuntat l-ewwel darba fl-2004 u l-ewwel Chairman tiegħu kien il-Prof. Joe Falzon tal-Università, tal-FEMA.  Imbagħad, fl-2006, twessa’ r-remit tiegħu u kien hemm Roderick Chalmers, u għalhekk inti kont qed tirreferi għall-FPAC1 u l-FPAC2.  Jidher li l-RMC kien twaqqaf wara rakkomandazzjoni tal-FPAC mwaqqaf fl-2004.  Tista’ tikkonfermali?  

IS-SUR KEITH MERCIECA:  Iva, nikkonferma.  

ONOR. CHRIS AGIUS:  Sur Mifsud, fil-preżentazzjoni li tajt, hawnhekk għandna li dan l-eżerċizzju beda fil-3 ta’ Ottubru, imma mbagħad għidtilna li l-exit meeting sar fid-9 ta’ Lulju.  Jista’ jkollna informazzjoni meta tlesta x-xogħol kollu, meta tlestiet l-analisi tagħkom?  Imbagħad, qed tgħid ukoll li l-kitba tar-rapport saret bejn nofs l-2012 u nofs l-2013, jiġifieri hawnhekk qed ngħidu li ħadna disa’ xhur sabiex għamilna l-analisi kollha, imbagħad kważi sena biex  sar il-compilation tar-rapport.  Jiġifieri aħna qed ngħidu li r-rapport tlesta f’nofs 2013 ftit qabel sar l-exit meeting?  

IS-SUR ANTHONY C. MIFSUD:  Kif inlestu r-rapport nibagħtuh lill-Enemalta, tajnihom ħmistax, tliet ġimgħat biex jarawh – għax minbarra r-rapport tagħna jkollhom ix-xogħol ta’ kuljum tagħhom – u ftehemna li nagħmlu exit meeting.  Imbagħad, wara li spiċċa l-exit meeting, għamilna l-korrezzjonijiet u l-emendi li semmewlna l-Enemalta, imbagħad preżentajnih lil Mr Speaker.  

THE CHAIRMAN:  Fuq din id-domanda tal-Onor. Agius, meta preċiżament ġie ppreżentat lill-Enemalta r-rapport finali?  

IS-SUR CHARLES DEGUARA:  Wara nofsinhar nistgħu nġibu d-data.  Kien qabel m’għamilna dak l-exit meeting, biex huma jilħqu jarawh sew u jduruh.  

ONOR. CHRIS AGIUS:  Meta ressaqtu r-rapport lill-Enemalta, your final report, huma għamlu l-kummenti tagħhom u forsi bidliet li xtaqu li jsiru?  

IS-SUR CHARLES DEGUARA:  Bagħtulna feedback.  

ONOR. CHRIS AGIUS:  Fil-final printed report kien hemm bidliet li saru mir-rapport oriġinali li ressaqtulhom? 
 
IS-SUR KEITH MERCIECA:  Iva, jekk trid, nista’ nipprovdilkom kopja tal-kummenti tagħhom, tar-reazzjonijiet tagħna u l-mod kif aħna biddilna r-rapport following il-kummenti tagħhom.  Jiġifieri aħna għandna spreadsheet fejn qed tara l-proċess, ir-rapport jinbidel.  

ONOR. CHRIS AGIUS:  Jiġifieri dan ir-rapport finali li għandna f’idejna huwa dak li, wara li ltqajtu mal-Enemalta, ġie maqbul li jiġi ppreżentat lil din il-Kamra?  

IS-SUR CHARLES DEGUARA:  Din mistoqsija tajba ħafna.  Kien hemm issues fejn l-Enemalta ma qablitx magħna u aħna xorta żammejna l-istand tagħna u fosthom, diġà semmiha s-Sur Mifsud, il-kwestjoni tar-recording.  Jiġifieri aħna mhux irċevejna l-feedback tal-Enemalta u bdilna kollox biex nakkomodawhom, ħalli nkun ċar, jiġifieri fejn ħassejna li oġġettivament kellhom raġun, kollox sew, b’mod matur; imma kien hemm punti fejn żammejna l-pożizzjoni oriġinali tagħna.  

ONOR. LUCIANO BUSUTTIL:  Fl-2011, meta beda jsir il-performance audit, l-Enemalta stess bdiet timplimenta dak li intom kontu qegħdin tissuġġerixxu f’dan ir-rapport?  Jiġifieri l-persuni konċernati kienu jafu diġà bin-nuqqasijiet u x’kellhom jagħmlu biex jirrimedjaw?  F’dan il-perijodu, fejn il-PwC kienu l-external auditors, għandkom dettalji jekk sarux audits minn PwC li ħarġu dawn in-nuqqasijiet jew jekk għamiltux cross reference għalihom?  

IS-SUR CHARLES DEGUARA:  PwC financial audit jagħmlu tal-Enemalta, mentri tagħna kien performance audit.  Nistgħu naqbdu diskussjoni fuq id-distinzjoni bejn performance audit u financial audit, imma żgur li huma żewġ kategoriji ta’ audits differenti.  Nixtieq nenfasizza, kif qal is-Sur Mifsud fil-bidu, it-team li għamel il-financial audit ma kienx l-istess team li tana l-advice fuq il-hedging.  Dak huwa importanti.  

ONOR. LUCIANO BUSUTTIL:  Il-fatt li llum għandek osservatur indipendenti biex josserva l-oil procurement taħseb li huwa tajjeb?  

IS-SUR CHARLES DEGUARA:  Ovvjament iżjed ma tiżdied it-trasparenza, iżjed l-NAO ikun kuntent.  Tinsiex li l-intenzjoni tagħna hija biss li tiżdied it-trasparenza biex jiġi assigurat il-good governance.  Dik hija l-unika intenzjoni tagħna, xejn iżjed.  

IS-SUR KEITH MERCIECA:  Nixtieq infakkar li l-analisi tagħna waqfet sal-aħħar tal-2011, jiġifieri l-affarijiet li nbidlu wara 2011 ma naħsibx li jkun fair li nikkummentaw fuqhom.  

ONOR. OWEN BONNICI:  Jiena mgħallem li huwa importanti x’tgħid u anke x’ma tgħidx, forsi aktar it-tieni waħda.  Fil-fatt, fir-rapport indikajt lejn xiex ma ħaristx, mhux lejn xiex ħarist imma lejn xiex ma ħaristx, u għandek tliet punti ewlenin, kif il-costs tal-Enemalta jiġu riflessi fil-prezzijiet tal-konsumaturi, prezzijiet ta’ kemm jinbiegħ il-fuel, u l-istock control u l-management.  Għaliex ma ħaristx lejhom?  Meta ġejtu biex taħdmu, xi ħadd iddeċieda x’inhuma l-parametri ta’ din il-mansjoni?  

IS-SUR ANTHONY C. MIFSUD:  Fil-bidu, aħna nagħmlu scoping tal-audit, inkella ninfirxu fuq kollox – hemm ruxxmata ta’ affarijiet li wieħed jista’ jara – u ma naslu qatt.  Trid tiffoka fuq elementi li jkunu iktar rilevanti.  

ONOR. OWEN BONNICI:  Dan li teknikament jissejjaħ scoping, dan isir fil-bidu jew strada facendo tgħid …?

IS-SUR ANTHONY C. MIFSUD:  Fil-bidu.  

ONOR. OWEN BONNICI:  Jiġifieri jekk ikun hemm xi ħaġa …

IS-SUR ANTHONY C. MIFSUD:  Aħna li ġejna mitluba huwa li nanalizzaw il-proċedura tax-xiri taż-żejt.  

ONOR. OWEN BONNICI:  Jiġifieri, jekk strada facendo tgħid li jidhirlek li ċerta kwestjoni timmerita iktar investigazzjoni u studju, mentri fil-bidu ma kellekx dik l-idea dwarha ...?  Pereżempju, l-kwestjoni ta’ kif il-costs tal-Enemalta jiġi rifless fil-konsumaturi, naħseb li huwa rilevanti ħafna.  

IS-SUR ANTHONY C. MIFSUD:  Iva rilevanti, però aħna għamilna l-parametri tagħna u wasalna għall-konklużjonijiet li wasalna.  Tinsewx li, towards the end ta’ dan ir-rapport, inqalgħu każijiet dwar l-Enemalta li għadhom sub judice, u dik ovvjament kompliet tixgħelilna l-bozza biex noqogħdu attenti fejn se nirfsu li ma mmorrux nidħlu f’xi area li mhijiex kompetenza tagħna.  

IS-SUR KEITH MERCIECA:  Biex inkompli nżid, kif indika l-Onor. Fenech Adami qabel, ir-riżorsi tagħna huma li huma, jiġifieri aħna rridu nkunu l-iktar effettivi.  Aħna ħarisna lejn affarijiet bħall-materjalità, imma ma jfissirx li l-mod kif jiġu trasposti il-costs tal-Enemalta fil-kontijiet taċ-ċittadini mhumiex materjali, imma kellna naħdmu bir-riżorsi li kellna available.  Fejn qtajna linja u għedna li ma konniex se nħarsu lejn stock management, għamilna hekk għax għedna li procurement huwa sakemm jasal għand l-Enemalta u hi tassumi ownership tal-fuel, x’jiġri wara dak hija kwestjoni oħra.  Jiġifieri hemmhekk ħassejna li huwa importanti li naqtgħu linja u ngħidu li se nieqfu sa hemmhekk.  Però, biex inkompli nżid ma’ dak li forsi aċċennajt għalih qabel, irrid ngħid li kultant ħassejna waqt li qed nagħmlu l-audit li kien hemm aspetti mill-audit li m’aħniex qed nidħlu fid-dettall biżżejjed, għax il-concern li toħroġ mill-fatti li konna qed insibu titlob li wieħed jidħol f’iktar dettall.  Fil-fatt, fl-analisi tat-trasferimenti tad-diesel, għamilna proprju hekk, jiġifieri dħalna iktar fid-dettall tal-mod kif jiġi trasferit id-diesel permezz ta’ barkuni, jiġifieri wessajna ftit l-iscope biex nolqtu area li aħna dehrilna li kien hemm ċertu riskju fiha.  

ONOR. OWEN BONNICI:  Jiġifieri dan huwa vjaġġ sħiħ, jiġifieri mhux lakemm tagħfas is-switch u jiġik id-dawl id-dar, jiġifieri intom għafastu fuq parti żgħira ta’ dan il-vjaġġ kollu.  

IS-SUR KEITH MERCIECA:  Fil-verità l-iscope tfasslu fil-bidu, imma l-mod ta’ kif tfasslu huwa xi ftit jew wisq flessibbli.   Jiġifieri taf li sejjer hemmhekk imma, as you go along, tibda tiskopri u tifhem l-affarijiet iktar fid-dettall, u huwa kważi fl-aħħar li tista’ tgħid, ‘L-iskop tagħna kien dan.’  

ONOR. OWEN BONNICI:  Hawnhekk hawn kumment indikat fir-rapport, l-ewwel paragrafu, f’paġna 9, fejn qed tgħidu:  

“During 2012, Enemalta’s overall fuel procurement amounted to €578 million, accounting for 910,645 metric tonnes of assorted fuels imported to support and service various economic functions. The effectiveness of this process assumes critical importance and bears direct impact upon numerous avenues of Malta’s socio-economic and political landscape.”

Għalfejn ħassejtu l-ħtieġa li tinkluduha?  

IS-SUR KEITH MERCIECA:  L-importanza tas-suġġett.  Hija funzjoni kritika li r-ramifikazzjonijiet tagħha jimpattaw f’diversi aspetti tal-mod kif ngħixu u tas-soċjetà inġenerali.  

ONOR. OWEN BONNICI:  Allura se nkun daqsxejn crude – għax il-politika hija ftit crude,   mhux bħaż-żejt!  Allura ma dehrilkomx li, fil-kuntest ta’ dan ix-xogħol kollu, tagħmlu analisi ta’ kif dan kollu jimpatta fuq il-kontijiet?  

IS-SUR CHARLES DEGUARA:  Skużani se nirrepeti ftit.  Aħna qegħdin niddiskutu performance audit.  Jista’ jsir audit, kif qed tgħid inti, fejn jidħol ammont ta’ costings u dak ikun financial audit, tip ta’ audit totalment differenti minn dan.  L-enfasi ta’ dan l-audit hija good governance.  Għandek sistema qed tiċċekkja kemm hija governanza tajba, kemm tista’ ssir trasparenti, kemm hemm accountability, u dak huwa dan l-audit.  Nistgħu naqbdu financial audit fejn tidħol, pereżempju, fil-qasam ta’ accountancy, costings u costs, imma dak huwa ġeneru totalment differenti ta’ audit.  

ONOR. OWEN BONNICI:  Jiġifieri kieku kelli nistaqsik dawn id-defiċjenzi li elenkajtu f’dan ir-rapport, kemm sewa bħala impatt fuq il-kontijiet?  

IS-SUR CHARLES DEGUARA:  Mhux faċli tgħid.  

ONOR. OWEN BONNICI:  Imma qed tgħidli li tista’ ssir.  Qed ngħid dan biex wieħed jifhem il-portata, qegħdin nitkellmu fuq €578 miljun.  

IS-SUR CHARLES DEGUARA:  Imma dik hija biex tagħti idea ta’ kemm huwa estensiv dan il-procurement process.  Aħna m’aħniex qegħdin nitkellmu fuq proċess ta’ ftit cents, jiġifieri hemmhekk biex tagħti stampa li 99% huwa l-akbar procurement fil-pajjiż.  

ONOR. JUSTYNE CARUANA:  Għaliex semmejtu biss tal-2012 bħala ammont ta’ xiri ta’ żejt?  

IS-SUR KEITH MERCIECA:  Dik kienet l-aħħar figura available ta’ sena sħiħa fil-punt tal-kitba tar-rapport.  

ONOR. JUSTYNE CARUANA:  Imma tas-snin ta’ qabel ma kienx hemm?

IS-SUR CHARLES DEGUARA:  Dak huwa indikattiv ta’ kemm huwa estensiv dan il-procurement.

IS-SUR KEITH MERCIECA:  Hemm indikat fir-rapport kemm swew l-imports tas-snin ta’ qabel.  Dan bħala introduzzjoni biex wieħed jagħti rilevanza.  

ONOR. JUSTYNE CARUANA:  Imma anke f’partijiet oħra tar-rapport, dejjem issemmu dawn il-€578 miljun. 

IS-SUR CHARLES DEGUARA:  Onor. Caruana, għax dik kienet ta’ sena sħiħa.  Dak huwa indikattiv biex turi kemm kien estensiv dan il-procurement process.  

IS-SUR KEITH MERCIECA:  F’tabelli 1 u 2 li hemm f’paġna 47 hemm imports in metric tons and imports in euro tal-audit period.  

ONOR. JUSTYNE CARUANA:  Imma kieku tajtuna figura bħalma tajtu tal-2012 kien ikun aħjar.  Intom ġibtu lill-PwC biex tkunu tistgħu tifhmu aħjar, aħseb u ara aħna!  Almenu nitkellem għalija.  

IS-SUR KEITH MERCIECA:  L-audit scope kien mill-2008 sal-2011, u allura aħna dħalna fid-dettall mill-2008 sal-2011.  Ħassejna li jagħmel sens li nippreżentaw tal-2012 għax, immaġina inti reader, qed taqra r-rapport, u nikkwotaw il-figura tal-2011, meta qegħdin fl-2013.  Qisu tagħmel iktar sens li tikkwota tal-2012.  

IS-SUR CHARLES DEGUARA:  Tikkwota l-aħħar figura.  

ONOR. JUSTYNE CARUANA:  Jiġifieri jekk qed ninterpreta tabella 2 sew, fl-2008 kien hemm €467 miljun, fl-2009 kien hemm €252 miljun?  

IS-SUR KEITH MERCIECA:  Tabella 2 tirreferi għall-imports translated in Euro terms.  

ONOR. JUSTYNE CARUANA:  Imma għal din it-tip ta’ tabella rrid nirreferi biex inkun naf …

IS-SUR CHARLES DEGUARA:  Waħda tirreferi għal tunnellaġġ, u l-oħra għal flus.  

ONOR. JUSTYNE CARUANA:  Fi flus irrid inkun naf.  

IS-SUR KEITH MERCIECA:  Flus għandek: fl-2008 - €467 miljun, €252 miljun, €359 miljun, €504 miljun u €578 miljun.  

ONOR. LUCIANO BUSUTTIL:  Jiġifieri dawn huma l-flus li ntefqu biex inxtara ż-żejt, inkluż forex trading u hedging? 

IS-SUR KEITH MERCIECA:  Le, għax-xiri taż-żejt.  

ONOR. LUCIANO BUSUTTIL:  Però l-ammont totali għax-xiri taż-żejt, fejn jidħol jekk inxtarax bi prezz iktar għoli jew seta’ nxtara bi prezz iktar baxx, seta’ kellu xi effett …?

IS-SUR KEITH MERCIECA:  L-impatt tal-hedging imbagħad ikollu effett fuq din il-figura, imma din il-figura ma tinkorporax fiha l-effett tal-hedging.   

ONOR. LUCIANO BUSUTTIL:  Il-fatt li l-prezz huwa wieħed sostanzjali, jista’ jkollu impatt soċjo-ekonomiku fuq is-soċjetà Maltija?  Tista’ tgħidilna x’setgħu jkunu dawn l-impatti soċjo-ekonomiċi fuq il-pajjiż?  

IS-SUR KEITH MERCIECA:  Permezz tal-hedging, l-Enemalta tkun qed tillimita l-cost li se tħallas fuq iż-żejt.  

ONOR. BEPPE FENECH ADAMI:  F’dan il-kuntest, tista’ tgħidilna bħalabottom line, kien riżultat favorevoli jew mhux favorevoli dan il-hedging li sar?  Jiġifieri l-prezzijiet kienu jorħsu jew jogħlew kieku ma sarx il-hedging?  

ONOR. LUCIANO BUSUTTIL:  Imma l-mistoqsija tiegħi ma kenitx dik.  Il-mistoqsija tiegħi hija jekk setax kien hemm hedging li bqajna bl-istess prezz, meta stajna xtrajna b’irħas speċjalment f’dawk l-10 xhur li ma operax il-Kumitat.  Id-domanda hija din:  ‘Fejn jidħol il-hedging, speċjalment f’dawk l-10 xhur fejn il-Kumitat tal-hedging waqaf, stajna xtrajna ż-żejt b’irħas u b’hekk konna nraħħsu l-kontijiet?’  Ma dħaltux f’analisi jekk il-prezz kienx inqas jew …?

IS-SUR KEITH MERCIECA:  Hija sitwazzjoni ipotetika, però li jista’ jgħinkom biex forsi tiffurmaw opinjoni hija t-tabella li hemm f’paġna 32, f’paġna 280, dwar il-movimenti tal-prezzijiet  tas-suq.  

ONOR. JUSTYNE CARUANA:  Qabel naqilbu l-paġna, ħalli nistaqsi domanda oħra.  Fl-2012, għandna €578 miljun, imma mbagħad fl-2009, għandna €252 miljun, u fis-sena ta’ qabel għandna €467 miljun.  

IS-SUR CHARLES DEGUARA: Kien hemm żidiet u tnaqqis fil-prezzijiet internazzjonali.  

ONOR. BEPPE FENECH ADAMI:  Onor. Caruana, il-prezz taż-żejt kien irdoppja.

ONOR. JUSTYNE CARUANA:  Imma mbagħad trid tqabblu mal-kwantità!  

IS-SUR KEITH MERCIECA:  Iż-żewġ tabelli jirrelataw ma’ xulxin.  Jekk tħarsu lejn tabella 32, taraw fl-2009 kemm on average huwa baxx il-prezz taż-żejt.  Il-prezz taż-żejt qisu laħaq peak f’Lulju 2008, imbagħad beda nieżel.  

ONOR. JUSTYNE CARUANA:  Tabella 2 hija relatata ma’ tabella 1. (Interruzzjonijiet)  

THE CHAIRMAN:  Minflok nagħmlu dibattitu bejnietna, id-domanda lill-Awditur jew lis-Sur Mercieca saret?  Ir-risposta tiegħek, Sur Mercieca?  

IS-SUR KEITH MERCIECA:  Ir-risposta għal dak li staqsa l-Onor. Busuttil hija li l-prezz taż-żejt fl-2009 kien baxx.  

IS-SUR CHARLES DEGUARA:   F’Lulju tal-2009 kien in-nofs ta’ dak fl-2008.  

ONOR. BEPPE FENECH ADAMI:  Imma ħa nagħmillek domanda matematika.  Meta l-prezz jirdoppja, jfisser li trid tħallas id-doppju biex tixtri?  

THE CHAIRMAN:  L-Onor. Luciano Busuttil ikompli d-domanda tiegħu.  

ONOR. LUCIANO BUSUTTIL:  Fejn semmejt li kien in-nofs il-prezz, kien fiż-żmien meta l-Kumitat ma kienx jiltaqa’ u l-prezz tax-xiri taż-żejt baqa’ l-istess?  

IS-SUR KEITH MERCIECA:  Iż-żmien meta l-Kumitat ma kienx jiltaqa’ kien lejn l-aħħar tal-2008 sa Ottubru tal-2009.

ONOR. LUCIANO BUSUTTIL:  Fejn il-prezz kien baxx, u dak iż-żmien baqa’ jinxtara bl-istess prezz ta’ hedging tal-2008.  

IS-SUR KEITH MERCIECA:  Le, dak iż-żmien, meta ma kienx jiltaqa’ l-Kumitat, ma sarx hedging, u allura l-prezz li bih kien jinxtara kien at the spot rate, ħlief għal dak il-fuel li kien diġà hedged meta sar il-hedging fl-2008.  Jiġifieri, l-Enemalta kellha tħallas id-differenza bejn il-prezz tal-fuel tal-2008 għall-prezz tal-fuel tas-suq skont il-hedge.  A very general explanation.  

THE CHAIRMAN:  In-naħa tal-Gvern ħadet kważi 55 minuta.  (Interruzzjonijiet) Altru: bonus u surplus, bl-injury time b’kollox!  Fil-każ, ngħaddu għall-aħħar sessjoni u nieqfu għal break qasir li għandna.  Indur fuq in-naħa tal-Oppożizjoni.  Min se jkompli?  

L-Onor. Debono.  

ONOR. KRISTY DEBONO:  Mingħajr ma nirripeti, meta tara s-serjetà tar-rapport u semmejtu diversi drabi l-FPC u r-RMC.  With hindsight, temmnu li kienet  deċiżjoni tajba li ma ntervistajtux lill-Kumitati rispettivi?  

IS-SUR KEITH MERCIECA:  L-audit team li ħadem fuq ir-rapport huwa konvint li l-metodoloġija li uża hija sodisfaċenti, u r-risposti li ngħatawlna mill-Enemalta kienu validi li għamlu sens mal-kumplament tad-dokumentazzjoni li analizzajna, kienu kredibbli u kienu plawsiblli.  Jista’ jkun li hemm affarijiet oħra apparti dak li rajna, però aħna dehrilna li jekk nieqfu hemmhekk kellna spjegazzjoni li tagħmel sens li hija kredibbli u plawsibbli.  

ONOR. KRISTY DEBONO:  Imma kummenti bħal “blatant violation of the principles of management, good governance” huwa l-feedback li ħadtu mingħand iċ-CFO?  

IS-SUR KEITH MERCIECA:  Le: pereżempju meta l-Kumitat ma ltaqax għal 10 xhur, u l-unika spjegazzjoni li tawna l-Enemalta kienet għax ingidmu bil-hedges ħżiena li għamlu fil-perijodu ta’ qabel, dik dehrilna li …

ONOR. KRISTY DEBONO:  F’dan il-każ, taking a particular person’s word for it, huwa kredibbli?  

IS-SUR KEITH MERCIECA:  But it’s not a particular person’s word we’re taking, it’s the CFO of Enemalta.  

ONOR. KRISTY DEBONO:  Jiġifieri dawn huma quotations taċ-CFO.  

IS-SUR KEITH MERCIECA:  Yes, confirmed by them.  

ONOR. KRISTY DEBONO:  U fuq hekk intom ibbażajtu l-analisi tagħkom?

IS-SUR KEITH MERCIECA:  Il-fatt li ma ltaqgħux għal 10 xhur huwa fattwali.  Ir-raġuni għalfejn hija spjegazzjoni tal-Enemalta li aħna qgħadna fuq l-ispjegazzjoni tal-Enemalta ...

IS-SUR CHARLES DEGUARA: U bbażajna l-analisi tagħna fuq id-dokumentazzjoni, mhux fuq min staqsejna biss. 

ONOR. KRISTY DEBONO:  Imma ċerti deċiżjonijiet li ħadtu, u anke rakkomandazzjonijiet li għamiltu huwa –  studju dwar l-FPC pereżempju – imma l-feedback dirett tieħdu mingħand il-Kumitat.  

IS-SUR CHARLES DEGUARA:  Fejn inħass  il-bżonn, ħadna.

ONOR. KRISTY DEBONO:  Imma ma ħadtuhx il-feedback.  

IS-SUR CHARLES DEGUARA:  Minn xi wħud minnhom.  

ONOR. KRISTY DEBONO:  U allura kif għamiltu l-għażla dwar liema membri tkellmu?

IS-SUR CHARLES DEGUARA:  Il-mistoqsijiet tagħna ġew eżawriti, u ħassejna li r-risposti li kellna kienu biżżejjed biex nistgħu nipproċedu.  Kif għedt fil-bidu, you can always question the metodology, fis-sens ta’ għax m’għamiltx hekk u hekk.

ONOR. KRISTY DEBONO:  Jien għalhekk fil-bidu għedt “with hindsight”.  Jiġifieri issa temmnu li kienet deċiżjoni għaqlija li għamiltu hekk?  

IS-SUR CHARLES DEGUARA:  Kienet, għax imxejna ma’ proċeduri ta’ performance audit kif dejjem għamilna; performance audit ma noħorġux waħda fis-sena!  

ONOR. KRISTY DEBONO:  Fil-fatt, li rajt ukoll huwa li s-soltu t-titlu ta’ performance audit ta’ rapport ikun proprju hekk, performance audit.  Għalfejn dan ma semmejtuhx performance audit?  Hija oversight?  

IS-SUR CHARLES DEGUARA:  Le, m’hi oversight xejn.  Jekk tħares lejn il-Press Release li ħriġna mar-rapport tara li kien hemm il-kliem “performance audit”.  Jiġifieri huwa ċar li kien performance audit; hija l-metodoloġija li tindika x’inhu mhux just l-isem.  Il-fatt li għamilna entry conference u exit conference u żammejna kuntatt mal-auditees jindika li kien performance audit.  

IS-SUR KEITH MERCIECA:  Din hija distinzjoni importanti ħafna, għax li kieku din kienet investigazzjoni, allura t-terms of reference kienu jiġu maqbula mal-PAC, u allura nkunu qegħdin fil-pożizzjoni li qed nippruvaw niddefendu lilna nfusna għalfejn ħarisna lejn din u ma ħarisniex lejn xi ħaġa oħra.  Jiġifieri d-distinzjoni bejn performance audit u investigation hija importantissima.  

ONOR. KRISTY DEBONO:  Imma f’rapporti oħra preċedenti kien aktar indikat ċar li huma performance audits.  

IS-SUR KEITH MERCIECA:  Il-performance audit jagħti lok lill-auditor li jiżviluppa l-metodoloġija, lejn xiex se jħares u lejn xiex mhux se jħares hu stess.  Jien naħseb li dik hija distinzjoni fundamentali.  

IS-SUR ANTHONY C. MIFSUD:  Irridu nżommu quddiem għajnejna li f’performance audit irridu nistabbilixxu l-aħjar proċeduri u mhux l-ħtija ta’ xi ħadd.  Dik issir f’investigazzjoni biex naslu għall-ħtija.  Din hija xi ħaġa li nixtieq li l-PAC iżomm quddiem għajnejh.  (Interruzzjonijiet)  Imma jien m’iniex responsabbli għall-media.  

ONOR. OWEN BONNICI:  Noġġezzjona, Mr Chairman.  Jgħidilna min immanipula lil min u x’immanipula.  

ONOR. BEPPE FENECH ADAMI:  Onor. Bonnici, ħalli nagħtik eżempju ta’ manipulazzjoni.  Il-Partit Laburista qed jgħid li Austin Gatt indaħal fix-xiri taż-żejt, l-FPC.  Mhu veru xejn.  Hija gidba.  Imkien ma jirriżulta f’dan ir-rapport ta’ 300 paġna li Austin Gatt, ex-Ministru responsabbli mill-Enemalta, indaħal fil-procurement taż-żejt.  Gidba sfaċċata.  Iftaħ is-Super One illum, u tismagħhom jgħidu li Austin Gatt indaħal fix-xiri taż-żejt.  Hija gidba!  Jien nistieden lilek tgħidli f’dan ir-rapport ta’ 350 paġna fejn hemm li Austin Gatt indaħal fl-FPC.  Dak huwa l-ispin.  

ONOR. OWEN BONNICI:  Mr Chairman, jien se nagħmel dibattitu mal-Onor. Fenech Adami, jew se nkomplu bid-domandi u r-risposti?  Il-kummenti tal-manipulazzjoni naħseb li kien kumment out of order.  Issa jew se nagħmlu ping pong politiku li ma niddejjaq xejn nagħmel, u nagħmel partita football politika, kemm trid nagħmilha, imma jien jidhirli li hawnhekk ġejna biex nagħmlu d-domandi u jkun hawn it-tweġibiet.  Jekk ikun hemm kummenti tipo tal-manipulazzjoni, huma assolutament out of order, u nitlob liċ-Chairman li, l-ewwel nett jiddefendi lil min fil-konfront tiegħu saru dawn l-allegazzjonijiet u nkomplu bil-proceedings ta’ dan il-Kumitat.  

THE CHAIRMAN:  M’għandix diffikultà.  Nassumi jien ir-responsabilità tal-kelma li jiena wżajt - manipulazzjoni.  Iva, ċerta sezzjoni tal-media immanipulat il-konklużjonijiet ta’ dan ir-rapport.  Dik għedtha jien u nikkonfermaha.  (Interruzzjonijiet) In-naħa tal-Oppożizzjoni ma nterrompietx lin-naħa tal-Gvern waqt id-domandi tagħha għal 55 minuta.  It is only fair li nibqgħu mexjin bl-istess riga.  

L-Onor. Debono baqagħlha iktar domandi?  

ONOR. OWEN BONNICI:  Skużani, imma ċ-Chairman għandu obbligu li jipproteġi lill-Membri tal-Kumitat. u mhux ikun hu li jitfa’ l-ewwel ġebla.  Mexjin tajjeb, qed nagħmlu d-domandi u qed ningħataw ir-risposti, u nappella biex nibqgħu għaddejjin b’dik il-manjiera.  

ONOR. LUCIANO BUSUTTIL:  Bir-rispett kollu, min-naħa tal-Gvern ħadd ma semma ‘l Austin Gatt u jekk, bħalma qal l-Onor. Fenech Adami …  (Interruzzjonijiet)  Bir-rispett kollu lejn kulħadd, jekk kien hemm xi sezzjoni tal-media li mmanipulat, Austin Gatt seta’ jitkellem fil-media u jispjega l-pożizzjoni tiegħu, u mhux qagħad lura milli jitkellem għax qal li issa qiegħed  barra mill-politika.  

THE CHAIRMAN:  Point taken.  L-Onor. Debono.  

ONOR. KRISTY DEBONO:  Intom rajtu xi attività li setgħet qamet li kienet ta’ natura kriminali?  

IS-SUR ANTHONY C. MIFSUD:  Jekk kellna dak l-iżvilupp, aħna meta nkunu għaddejjin b’rapport bħal dan li ma kienx investigazzjoni, naqbdu  – kif ikollna suspett – u mmorru dritt għand il-Pulizija u nieqfu.  

ONOR. KRISTY DEBONO:  F’dan il-każ ma kien hemm l-ebda ...  

IS-SUR ANTHONY C. MIFSUD:  Għax aħna konna qegħdin naraw il-proċeduri, u mhux min hu ħati u min mhux ħati.  

ONOR. KRISTY DEBONO:  Jiġifieri intom, skont il-performance audit li għamiltu, l-analisi li għamiltu, ma rajtu l-ebda sinjal ta’ kriminalità?  

IS-SUR ANTHONY C. MIFSUD:  Nerġa’ ngħid li aħna analizzajna l-proċeduri.  

ONOR. KRISTY DEBONO:  Jiġifieri, mill-analisi tagħkom, hija konfemra li ma rajtu l-ebda att kriminali?  

IS-SUR CHARLES DEGUARA:  That was outside the scope of our audit.

ONOR. KRISTY DEBONO:  Imma m’hemm l-ebda sinjal li jidher li kien hemm xi att kriminali?  

IS-SUR CHARLES DEGUARA:  That was outside the scope of our performance audit.  

ONOR. KRISTY DEBONO:  Imma kieku ltqajtu ma’ xi ħaġa hekk, kif qed jgħid l-Awditur Ġenerali, kontu tagħmlu rapport lill-Pulizija.  F’dan il-każ fil-fatt ma sarx?  

IS-SUR KEITH MERCIECA:  Jekk wieħed jaqra l-konklużjonijiet u r-rakkomandazzjonijiet, il-punti li nqajmu aħna huma punti, kif semma s-Sur Deguara wkoll, ta’ good governance, jiġifieri hemm negliġenza amministrattiva: li wieħed ma jagħmilx Minuti kif suppost mhuwiex att kriminali, imma lanqas huwa good governance.  

ONOR. BEPPE FENECH ADAMI:  Però tapprezza li dan ir-rapport skatta lill-Ministru Konrad Mizzi biex jitlob lill-Pulizija tinvestiga.  Jiġifieri good governance u mhux good governance, u x’kienu l-intenzjonijiet ta’ dan ir-rapport, as a matter of fact, konsegwenza ta’ dan ir-rapport il-Ministru Konrad Mizzi talab lill-Pulizija jinvestigaw.  Issa għandi żewġ mistoqsijiet.  Qabel il-pubblikazzjoni ta’ dan ir-rapport, kontu tlabtu lill-Puliizja jinvestigaw lil xi ħadd?  Wara dan ir-rapport, ġejtu approached mill-Pulizija biex tagħtu xi spjegazzjoni eċċ?  

IS-SUR CHARLES DEGUARA:  Ma stajniex nitolbu lill-Pulizija għax konna nafu li kienu għaddejjin investigazzjonijiet kriminali.  Meta ġejna biex nikkonkludu …

ONOR. BEPPE FENECH ADAMI:  F’dan il-perijodu ma jirriżultax li kien hemm proċeduri kriminali. 

IS-SUR CHARLES DEGUARA:  Imma kif qal is-Sur Mifsud, meta ġejna biex nikkonkludu, ħareġ dak li ħareġ u li kulħadd jaf bih, jiġifieri li l-Pulizija qed tagħmel l-investigazzjonijiet tagħha in parallel.  

ONOR. BEPPE FENECH ADAMI:  Sal-lum li huwa magħruf huwa li l-Pulizija ħadet proċeduri kriminali kontra persuni li ma jirrigwardjax dan il-perijodu.  Il-mistoqsija tiegħi hija, għal dan il-perijodu li qiegħed fl-ispotlight, intom fil-proċess li qegħdin tippreparaw dan ir-rapport, irriżultalkom xi illegalità, xi ksur tal-liġi u iktar minn hekk xi ksur tal-liġi kriminali?  Iva jew le.  

IS-SUR CHARLES DEGUARA:  Le, ma kienx l-iskop tal-performance audit.  

ONOR. BEPPE FENECH ADAMI:  Imma ‘l hinn mill-iskop, kieku rriżultalkom li “X” tefa’ €1 miljun fil-but – ma jkunx l-iskop, imma rriżultakom – bħalma rriżultawlkom ħafna affarijiet li ma kontux qed tistennew, kontu tirrappurtaw lill-Pulizija?  

IS-SUR CHARLES DEGUARA:  Kif qal is-Sur Mifsud, kieku konna mmorru għand il-Pulizija.  

ONOR. BEPPE FENECH ADAMI:  Ngħid sew, allura, li fl-ebda mument m’għamiltu rapport lill-Pulizija, la qabel il-pubblikazzjoni u lanqas wara, fejn allura kienet skattat l-istruzzjoni tal-Ministru biex il-Pulizija jinvestigaw?  

IS-SUR ANTHONY C. MIFSUD:  Għax aħna eżaminajna l-proċeduri.  

ONOR. BEPPE FENECH ADAMI:  Intom għedtu li jekk jirriżultalkom illegalitajiet u kriminalitajiet, għandkom obbligi.  Naqblu li l-Uffiċċju tal-Awditur huwa obbligat li, jekk ikun hemm xi reat, jirrapportah?  

IS-SUR ANTHONY C. MIFSUD:  Iva.

ONOR. BEPPE FENECH ADAMI:  Allura l-konklużjoni loġika hija li ġaladarba ma kienx hemm rapporti lill-Pulizija, allura lilkom ma rriżultalkom ebda reat kriminali.  Qed inkun korrett fil-loġika tiegħi?  

IS-SUR ANTHONY C. MIFSUD:  Aħna ma konniex qegħdin infittxu l-ħtija ta’ xi ħadd.  Aħna rajna l-proċeduri.  

ONOR. BEPPE FENECH ADAMI:  Imma xorta seta’ rriżultalkom!  Intom ftaħtu Pandora’s box u kien hemm ħafna affarijiet li stennejtu li mhux se ssibuhom, oħrajn sibtu dak li kontu se ssibu u sibtu affarijiet li ma kontux tafu li se ssibu.  

IS-SUR CHARLES DEGUARA:  Mhux eżatt Pandora’s box għax aħna kellna scope, diġà semmejniha, jiġifieri mhux bdejna u għedna issa naraw fejn nispiċċaw, qisha se tibda mixja u  ma tafx fejn se tispiċċa.  

ONOR. BEPPE FENECH ADAMI:  Però bħala fatt il-Puliizja ma daħħaltuhom qatt.  Dan hu l-argument tiegħi.  

THE CHAIRMAN: Sur Mifsud, naf li għamilt mossa b’rasek li kienet iva, però  tapprezza li għal fini ta’ records ma tinżilx bħala iva.  Jekk jogħġbok, għad-domanda tal-Onor. Fenech Adami, biex inkun korrett.  

ONOR. BEPPE FENECH ADAMI:  Jien kont qed ngħid li, la fil-preparazzjoni ta’ dan ir-rapport, u lanqas sussegwenti għall-pubblikazzjoni ta’ dan ir-rapport, intom ma għaddejtux xi informazzjoni lill-Pulizija għax irriżultalkom li  kien hemm xi ksur ta’ liġi, u mmur pass oltre, ksur tal-liġi kriminali.  Taqbel?

IS-SUR ANTHONY C. MIFSUD:  Aħna ma morniex għand il-Pulizija la qabel u lanqas wara.  

ONOR. BEPPE FENECH ADAMI:  Kieku rriżultalkom, kellkom obbligu jew ma kellkomx obbligu?  

IS-SUR ANTHONY C. MIFSUD:  Kellna obbligu kieku rriżultalna hekk.  
THE CHAIRMAN:  Grazzi.  Onor. Bonnici.

ONOR. OWEN BONNICI:  Is-Sur Mifsud kien se jagħti risposta, fis-sens li wara dan ir-rapport seta’ kellem lill-Pulizija.  Le?  Mela fhimt ħażin jien.  

IS-SUR ANTHONY C. MIFSUD:  Aħna ma kellimnihom qatt, la qabel u lanqas wara.  

ONOR. DAVID AGIUS:  Sur Mifsud, qed nifhem li la inti u lanqas ħadd mill-Uffiċċju tiegħek ...  

THE CHAIRMAN:  Kompli, Onor. Debono.  

ONOR. KRISTY DEBONO:  Ir-rapport jagħmel ċerti spjegazzjonijiet, bħal pereżempju il-mod kif kienu jinżammu l-Minuti, u li kien hemm 10 xhur fejn ma ltaqax il-Kumitat.  Dawk huma nuqqasijiet strateġiċi jew nuqqasijiet politiċi?  Hija policy failure jew inkella strategy failure?  

IS-SUR KEITH MERCIECA:  Huma nuqqasijiet amministrattivi.  Kieku kelli ngħid jiena, l-istrategic management tal-Enemalta mhux qed tiffunzjona sew peress li l-Kumitat huwa daqshekk high level.  

ONOR. KRISTY DEBONO:  Il-politiku ma kellux jidħol fiha, jew inkella kellu jidħol fiha f’dan il-każ?  

IS-SUR KEITH MERCIECA:  Hija ħaġa strateġika mhux politika, kieku kelli nagħżel bejn it-tnejn.  Governance hija strateġija mhux politika.  

ONOR. KRISTY DEBONO:  Fuq liema bażi wasaltu għall-konklużjonijiet li l-Enemalta over hedged?

IS-SUR KEITH MERCIECA:  Mill-analisi tal-informazzjoni.

ONOR. KRISTY DEBONO:  U dik hija riżultat ta’ politika jew inkella hija riżultat amministrattiv?

IS-SUR KEITH MERCIECA:  Hija amministrattiva, operattiva u m’għandha x’taqsam xejn mal-politika.

ONOR. KRISTY DEBONO:  Li kieku daħal fiha l-politiku kienet tkun undue interference?

IS-SUR KEITH MERCIECA:  Jien ma nistax nikkummenta fuq sitwazzjoni ipotetika, imma fl-Enemalta aħna ħassejna li kien il-kompitu u r-responsabilità tal-RMC li jiżviluppa strateġija; imbagħad dik l-istrateġija tiġi translated f’operat.  Jiġifieri aħna ħassejna li l-politiku għandu jkun ‘il hinn minn dik l-istrateġija u mill-operat; għandu rwol importanti, imma ‘il hinn mill-istrateġija.  

ONOR. KRISTY DEBONO:  U allura meta tajtu l-implikazzjoni li l-Ministru indaħal fil-proċess tax-xiri taż-żejt, dak ...

IS-SUR KEITH MERCIECA:  Le, aħna qatt m’għedna li ndaħal fil-proċess tax-xiri taż-żejt.  M’hemm indikat l-ebda punt fir-rapport li l-Ministru indaħal fil-proċess tax-xiri taż-żejt.

ONOR. KRISTY DEBONO:  Jiġifieri l-undue interference tal-Ministru għal liema eżatt ...?

IS-SUR KEITH MERCIECA:  Ir-riferenza għal undue interference, kif semmejtu qabel, hija kważi akkademika. Jiġifieri aħna qed ngħidu li l-hedging policy għandu jkollu rwol il-Ministeru inkarigat mill-Enemalta, għax ovvjament huwa fl-interess tal-Ministeru li l-Enemalta tiffunzjona u tiffunzjona tajjeb.  U aħna għamilna diversi punti dwar what a hedging policy should include fir-rapport.  Però, hedging strategy fejn inti taqbad dawk il-parametri u qed tidħol iktar fid-dettall, u safejn għandek tasal, u min huwa responsabbli li jagħlaq deal sa “X”, u min huwa responsabbli li jagħlaq deal sa “X+5”, dak id-dettall naħsbu li huwa l-irwol tal-RMC: inkella l-RMC huwa hemmhekk għalxejn.  Jiġifieri aħna naħsbu li l-istrateġija hija l-kompitu tal-RMC li imbagħad, eventwalment, ġiet tradotta fl-execution tal-hedgings mit-team ta’ Ms Janice Mercieca, Head Finance Risk Management Team.

ONOR. KRISTY DEBONO:  Jiġifieri fejn jemmen politiku li għandu jinterfjeri għall-ġid taċ-ċittadin fl-aħħar mill-aħħar, hemmhekk ikun undue interference?

IS-SUR KEITH MERCIECA:  Li nista’ ngħid jien huwa li mill-analisi li għamilna aħna, l-expertise tal-RMC hija proprju fuq hedging.  Allura aħna naħsbu li l-RMC għandha tiġi empowered li tieħu ħsieb tfassal l-istrateġija tal-hedging hi stess.

THE CHAIRMAN:  Is-suġġett li se nistaqsi dwaru huwa l-hedging.  Jien fhimt sew li fir-rapport hemm żewġ tipi ta’ hedging li l-Enemalta għamlet u tagħmel: waħda currency, l-forex, għax iż-żejt huwa traded in dollars però tixtrih in euro, u t-tieni nett il-hedging għall-crude oil innifsu?  Fil-perijodu in kwestjoni, l-iskop ta’ dan l-audit, jiġifieri 2008-2011, bottom line, x’kien ir-riżultat għall-Enemalta u għall-public coffers, għall-erarju pubbliku, tal-hedging li għamlet jew m’għamlitx l-Enemalta?

IS-SUR KEITH MERCIECA:  Ir-riżultat nett tal-2008, 2009, 2010 u l-2011 vis-à-vis crude u vis-à-vis forex, huma provduti f’tables 33, 34, 35, f’pages 282 sa 284.

THE CHAIRMAN:  Agħdirni ftit, għax jien irrid naħseb f’min qed isegwina u m’għandux ir-rapport quddiemu.  Jekk immorru għal paġna 299, paragrafu 4.6.40, insibu hekk: 

“In sum of all the above, Enemalta’s crude oil hedging activity with respect  to the period 2008 up to 2011 resulted in a net gain of approximately €744,000, while corresponding forex hedging activity similarly resulted in a gain of approximately €18.6 million.”

Jiġifieri – jien ma nifhimx f’dan is-suġġett –  bottom line, meta tagħmel plus u tagħmel minus, kien hemm net gain għall-Enemalta grazzi għal dan il-hedging li għamlet, minkejja li qed nitkellmu fuq perijodu fejn id-dinja rat taqlib li qatt ma rat bħalu fis-swieq finanzjarji fl-aħħar 100 sena.  Qed nifhem sew?

IS-SUR KEITH MERCIECA:  Li forsi wieħed jista’ iżid mal-kumment tiegħek huwa, immur għat-tabelli li rriferejt għalihom qabel ...  Dak huwa t-total fuq erba’ snin.

THE CHAIRMAN:  Fair enough.

IS-SUR KEITH MERCIECA:  Ir-riżutati annwali jvarjaw minn telf ta’ €47 miljun għal gain ta’ €53 miljun.  Imma when you net it, ir-riżultat ...

THE CHAIRMAN:  Fil-fatt, f’paragrafu 113, f’paġna 43, jgħid hekk:

“...  NAO commends the positive performance registered by Enemalta with respect to crude oil and forex hedging undertaken throughout the period under review, that is, 2008 up to 2011.”

Jiġifieri to the extent li l-NAO ħasset li it had to commend.  Daqshekk kienet performance ...  Jiġifieri meta tqis dak li kien għaddej madwarna, m’aħniex qegħdin ngħixu f’bozza ovvjament, why did you feel the need to commend?  Forsi hija domanda retorika, imma naħseb tifhimni.

IS-SUR KEITH MERCIECA:  Li joħroġ mill-proċess ta’ skrutinju tagħna kien it-titjib progressiv li esperjenzat l-Enemalta.  Mill-2008 sal-2011, kemm fuq oil procurement, kif ukoll fuq hedging, kien hemm notable improvements.  Jekk tara l-Minuti tal-FPC, huma evidenza biżżejjed; tmur minn stat fejn m’għandek Minuti kważi ta’ xejn, għal stat fejn għandek Minuti kif suppost.  U l-istess nistgħu ngħidu għall-RMC.  Forsi kien hemm xi nuqqasijiet żgħar, imma perijodu ta’ assenza tal-Kumitat ta’ 10 xhur ma reġgħetx irrepetiet ruħha.  Jiġifieri qisu kien hemm sens ta’ tibdil u ta’ titjib.

THE CHAIRMAN:  Ħalli issa nieħdok, jekk jogħġbok, għal paġna 62, paragrafu 1.5.2.  

“... information was obtained by means of in-depth interviews held with key officials of the Corporation, mostly hailing from the Petroleum, Commercial and Finance Divisions.”

Fuq l-istess punt nieħdok f’paġna 67, paragrafu 1.5.17 fejn jingħad:

“... the audit team gathered ample information through a series of meetings with key Enemalta officials from the Finance Division.”

Jien qed nifhem li l-NAO għamlet għarbiel dettaljat, u ltaqgħet, tkellmet, u ħadet is-sodisfazzjon li kellha bżonn tieħu, u l- informazzjoni mingħand il-key officials.  Fil-fatt, inti dalgħodu użajt il-frażi, ħa nkun leali miegħek, ‘persuni kritiċi’.  Korrett?  Hekk hu?

IS-SUR KEITH MERCIECA:  Iva, nikkonferma.  Il-key persons li kienu responsabbli minn dak il-proċess.

THE CHAIRMAN:  Min kien iċ-Chairman tal-FPC?  Mhux l-isem, m’iniex interessat fl-isem s’issa, imma x’kariga kellu fi ħdan l-Enemalta?

IS-SUR KEITH MERCIECA:  I stand to be corrected, għax jista’ jkun li rrid niċċekkja r-records tiegħi, imma safejn jien, iċ-Chairman tal-Enemalta huwa ċ-Chairman tal-FPC.  Però aħna kellimna liċ-CFO u mhux liċ-Chairman, għax l-Enemalta stess indikawlna li għall-fini ta’ dan l-audit kellna nkellmu liċ-CFO.

THE CHAIRMAN:  U inti antiċipajt id-domanda b’mod perfett.  L-NAO ma ħassx il-ħtieġa li jitkellem maċ-Chairman tal-Enemalta, li kien ukoll iċ-Chairman tal-FPC.  Id-Deputy Chairman tal-Enemalta matul iż-żmien, jew inkella, fejn naf jiena, iċ-CEO tal-Enemalta ġew mitkellma fuq il-perijodu in kwestjoni?

IS-SUR KEITH MERCIECA:  Le, aħna prinċipalament kellimna liċ-CFO f’dan ir-rigward.  Ir-raġuni li ma kellimniex persuni oħrajn hi li ċ-CFO dejjem tana risposti li aħna ħassejna li kienu spjegazzjoni sew.  Fil-verità, ċ-CFO ninsab ċert li kien jikkonsulta maċ-Chairman, imbagħad jagħtina r-risposti.  Jiġifieri fil-verità, b’mod indirett, iċ-Chairman kien involut.  Aħna ħassejna li ladarba l-Enemalta qiegħda tirrispondi l-mistoqsijiet li qed nagħmlulha aħna, ma kellna l-ebda raġuni għalfejn għandna nistaqsu persuna oħra biex tagħtina risposta għal affarijiet li diġà konna nafu.

ONOR. DAVID AGIUS:  Qed tasal għal din il-konklużjoni inti, jew għax qalhielek hu?

IS-SUR ANTHONY C. MIFSUD:  Mr Chairman, jien għandi diffikultà jekk il-Whip jistax jagħmel domandi f’dan il-Kumitat.

THE CHAIRMAN:  Sur Mifsud, kif tkellimt fil-bidu jien, ovvjament, l-Onor. Agius tkellem bil-permess tal-Membri tal-Kumitat.  Hawn xi Membru li qed joġġezzjona li l-Whip, kif għamlu ż-żewġ Whips diġà, jagħmlu intervent?

ONOR. DAVID AGIUS:  Mr Chairman, mhux il-Whip biss, imma kull Membru tal-Kamra, hu min hu, jista’ jiġi hawn, jitlob il-permess tal-Kamra, u jekk il-permess tal-Kamra jingħatalu, jitkellem.  Dan ma jgħoddx għall-Whip biss, imma għal kull Membru.

THE CHAIRMAN:  Onor. Agius, fil-fatt għandek raġun.  Ma fhimtx li hawn diffikultà minn xi Membru.  Wara kollox diġà tkellmu ż-żewġ Whips qabel issa, Sur Mifsud.  Kompli, Onor. Agius.

ONOR. DAVID AGIUS:  Inti ħadt il-feeling li ċ-CFO kien qed jitkellem maċ-Chairman, jew qallek hu li kien qed jikkonsulta maċ-Chairman?

IS-SUR KEITH MERCIECA:  M’għandi l-ebda prova konkreta, però kemm-il darba fil-laqgħat semmielna li jrid jikkonsulta maċ-Chairman; jekk fil-fatt ikkonsultax maċ-Chairman jew le, ma nafx.

THE CHAIRMAN:  Grazzi.  Ħalli nieħdok, jekk jogħġbok, f’paġna 164, paragrafi 2.6.13 u 2.16.14.  Hawnhekk intom qegħdin tgħidu li:

“In essence, NAO’s verification resulted in complete reconciliation, indicating that Enemalta accurately established and checked submitted invoices. NAO has no concern in this regard.”

U kliem simili, biex ma nirrepetix, fil-paragrafu ta’ wara fejn għedtu li:

“...  no concerns are held in this respect.”

Jekk jogħġbok, tista’ tispjegali ftit x’inhu l-kuntest ta’ din ir-reconciliation, li kienet accurate u complete?

IS-SUR KEITH MERCIECA:  Essenzjalment dan jorbot mal-punt li għamel is-Sur Mifsud fil-bidu tal-preżentazzjoni.  Aħna meta ħarisna lejn il-fuel li kienet responsabbli minnha l-Enemalta biex tixtri, ħarisna lejn żewġ binarji; lejn il-kwantità u lejn il-kwalità.  Għamilna diversi punti qabel dwar il-kwalità, u r-raġuni għalfejn m’għamilniex punti dwar il-kwantità hi għax ma kienx hemm issue.  Għamilna rikonċiljazzjoni tal-fuel li nxtara mill-Enemalta, rajna dokumenti li kienu preżenti fil-files bħala evidenza għal x’fuel wasal Malta, bir-riżultat li aħna deherilna, mill-analisi tagħna, li bejn wieħed u ieħor, għax dan qatt ma tista’ tkun perfett, il-kwantità irrikonċiljat sewwa.

THE CHAIRMAN:  Ħalli nieħdok f’paġna 177 paragrafu 2.8.22.  Hawnhekk hawn qisu tifħir lill-Enemalta għax għamlet dejjem follow-up kif suppost meta kien hemm diskrepanzi.  Jiġifieri meta jkun hemm varjazzjoni ta’ konsenja, jekk fhimt ħażin ikkorreġini:

“...  variations exceeded the 0.5 per cent threshold ...”.

Mela l-Enemalta ordnat tant żejt, wasal bil-vapur, però il-kwantità effettivament li ġiet supplied kienet ta’ iktar minn 0.5% ta’ dak li kien hemm il-bill of lading għalih, u allura tagħmel il-proċedura tal-letters of protest li intom tidħlu fid-dettall fuqha.  Meta hawn qed tgħid li kien hemm:

“...  follow-up of instances of major quantity discrepancies has been consistent ...”

kif qed nifhem jien, jew qed nifhem ħażin?

IS-SUR KEITH MERCIECA:  Qed tifhem sew.  Fil-każijiet fejn id-diskrepanza hija inqas minn 0.5%, l-Enemalta m’għandha l-ebda dritt tagħmel ebda claim għal dik id-diskrepanza; però ladarba taqbeż il-0.5%, l-Enemalta tista’ tagħmel claim mal-insurance tagħha biex tiġi kumpensata għal dik id-diskrepanza.  Fil-każijiet kollha, meta l-Enemalta innutat li kien hemm – għall-inqas fil-case studies li rajna aħna – iktar minn 0.5% quantity discrepancy, l-Enemalta dejjem għamlet insurance claim.

THE CHAIRMAN:  Nieħdok ftit għal paġna 249 paragrafu 4.3.30, fejn qed titkellmu dwar:

“...a marked improvement when reviewing presentations compiled towards the end of 2008 and throughout 2009 ...”,

komparat ma’ dawk tal-2011.  Dan x’tip ta’ improvement qegħdin nitkellmu dwaru?

IS-SUR KEITH MERCIECA:  Bażikament, il-Kumitat kellu l-assistenza ta’ diversi persuni li kienu qed jipprovdu lill-RMC market data, informazzjoni ta’ kif qed jiżviluppa s-suq taż-żejt, u forex ukoll.  Persuna kritika f’dan ir-rigward kienet il-Financial Risk Manager tal-Enemalta, li kienet tipprovdi dawn il-presentations lill-kumplament tal-Kumitat li kienet tifforma parti minnu hija stess.  Aħna, mir-rivista tad-dokumenti li hija stess kienet tipprovdi lill-Kumitat, aħna ħassejna li kien hemm ċertu żvilupp u titjib għal dak li għandu x’jaqsam mal-livell ta’ dettall.  Jiġifieri lejn l-aħħar tal-audit period, jiġifieri l-2011, l-informazzjoni pprovduta lill-RMC biex tgħinhom jaslu għal deċiżjonijiet kienet ferm iktar dettaljata, u allura ferm iktar effettiva.

THE CHAIRMAN:  Fil-paragrafu ta’ wara tgħidu li l-Enemalta qaltilkom li l-feedback regarding market outlook hi ħaditu sourced from five different banks.  Jien fhimt li dawn il-five different banks mhumiex banek żgħar lokali, iżda huma banek kbar internazzjonali.  Tista’ tipprovdi l-ismijiet tagħhom jew l-entità?  Qed nistaqsi biex nara s-sors tal-informazzjoni tal-feedback li minnu kienet iġġib l-Enemalta.

IS-SUR KEITH MERCIECA:  Ħa nara jekk iniex qed nifhmek sew: inti qed tistaqsi għall-konsulenti li kienu jiġu minn dawn il-banek?  

THE CHAIRMAN:  Mhux l-ismijiet tal-konsulenti, imma l-ismijiet ta’ dawn il-ħames banek.  Min kienu?  Barclays?  Goldman Sachs? Min kienu?

IS-SUR KEITH MERCIECA:  Irrid nikkonsulta mad-dokumenti tiegħi.  

THE CHAIRMAN:  Tista’ tipprovdili l-informazzjoni wara nofsinhar?

IS-SUR KEITH MERCIECA:  Iva.

THE CHAIRMAN:  Indipendentament mill-ismijiet, huma min huma, żgur li huma banek internazzjonali.  Għamlet tajjeb jew ħażin, miżura ta’ good governance jew traskuraġni li l-Enemalta kienet tieħu l-parir fuq il-market outlook ...  Issa biex tbassar is-suq jgħidulek li lanqas l-aqwa analista ma huwa kapaċi, però biex tbassar is-suq mhux minn sors wieħed, lanqas tnejn, imma ħamsa.   X’urikom dan?

IS-SUR KEITH MERCIECA:  Għandi żewġ punti x’nagħmel vis-à-vis il-mistoqsija tiegħek.  L-ewwel punt hu li żgur li aħjar mix-xejn.  Fejn qabel ma kellhom l-ebda konsulenza, l-input tal-konsulenti barranin huwa żgur titjib fuq ix-xejn, però r-riskju li rajna f’din ...  Veru, l-argument tal-Enemalta huwa li billi jistaqsu diversi konsulenti, allura m’għandhomx ir-riskju tas-suġġettività; però fil-verità l-konsulenti nfushom qed jirrepreżentaw l-ażjenda tagħhom, u l-interessi tal-ażjenda tagħhom allura.  Jiġifieri, fil-verità jista’ jkun li l-Enemalta qed tibbilanċja bejn ħafna subjective views.  Kulħadd qed jiddefendi l-interessi tiegħu, li altrimenti tmur a skapitu tal-Enemalta.  Having said that, naħseb jien diffiċli ssib mod aħjar kif wieħed jista’ jagħmilha.  Fl-2008, l-Enemalta kienu jutilizzaw konsulent ddedikat fuq il-fuel.  Possibilment, l-Enemalta – u fil-fatt hekk irrakkomandajna fir-rapport – għandha tesplora dik il-possibilità.  

THE CHAIRMAN:  Jiġifieri hawnhekk qed nitkellmu fuq suġġett, u anke s-Sur Mifsud dalgħodu għadda kumment sotto voce, fejn m’hawnx an infinite pool minn fejn inti tista’ tieħu l-pariri, jekk trid toqgħod fuq parir suret in-nies.

F’paġna 251 paragrafu 4.3.36, qed titkellmu fuq l-options.  Kif nafu, options hemm various types, però ovvjament option huwa l-buyer għandu dritt jekk irid jixtri, waqt li s-seller għandu l-obbligu jbegħlu.  Iva jew le?

IS-SUR KEITH MERCIECA:  Skont kif tiġi strutturata l-option.  

THE CHAIRMAN:  Sewwa.  Allura tqum il-kwestjoni tal-premuim.  

IS-SUR KEITH MERCIECA:  Għax ovvjament hemm options li għandhom premium, u options li m’għandhomx premium.

THE CHAIRMAN:  Ħalli nieħu l-options li għandhom il-premium.  Premium huwa, ħalli nitkellem b’lingwa li jien nifhem, upfront payment.  Korrett?

IS-SUR KEITH MERCIECA:  Korrett.

THE CHAIRMAN:  Fuq xiex qed nitkellmu hawn?  Fuq cents jew fuq ammonti kbar ta’ premium li jintalab?

IS-SUR KEITH MERCIECA:  Miljuni.

THE CHAIRMAN:  Jien fhimt sew li f’dan il-paragrafu, and rightly so, l-NAO esprimiet dubju – is-Sur Deguara qed jgħidli concern – fis-sens li staqsiet għalfejn l-Enemalta ma eżerċitatx call option?  Ir-risposta tal-Enemalta kienet li ma kien hemm xejn ħażin kieku għamlu hekk, imma kieku għamlu hekk kien ikollhom iħallsu l-premium.  U inti qed tgħidli li l-premium iqum il-belli liri, il-miljuni.  Qed nitkellmu bil-benefit of hindsight, wara kulħadd bravu, però meta tqis dak it-turmoil kollu li kienet għaddejja minnu d-dinja, il-fatt li entità statali bħalma hija l-Enemalta tkun prudenti u ma tonfoqx jew toqgħod lura milli tinfoq miljuni f’premium, dak huwa sinjal ta’ risk averse approach, ta’ traskuraġni, ta’ nonchalance, ta’ prudenza?  Kif tħares lejha inti?
IS-SUR KEITH MERCIECA:  Huwa konsistenti mar-risk averse approach tal-Enemalta ...

THE CHAIRMAN:  I see; mela l-Enemalta għandha risk averse.

IS-SUR KEITH MERCIECA:  Però, l-uniku punt li rrimarkajna dwaru f’dak il-kuntest, almenu l-aktar punt importanti huwa n-nuqqas ta’ workings u dokumentazzjoni li kien hemm available li tiġġustifika li ma tħallasx il-premium.  Għax jista’ jkun li huwa l-każ li tħallas il-premium u xorta jaqbillek; però ma kien hemm l-ebda kalkolazzjoni ta’ dak it-tip.  Għax, at face value, jista’ jkun li tgħid li l-premium jiswa’ l-miljuni u allura ma jaqbillekx; imma jista’ jkun li jaqbillek, inkella ma jeżistiex l-istrument.  Ma kien hemm l-ebda dokumentazzjoni biex jgħinna naslu għal hekk.

THE CHAIRMAN:  Fair enough.  U meta staqsejtu lil min konċernat – forsi tgħidli lil min, ħalli wara nagħmillu domanda – x’ġustifikazzjoni takom dwar għalfejn wasal għal dik id-deċiżjoni?  Għax inti qed tgħid li d-deċiżjoni mhux bilfors kienet ħażina, probabbilment kienet deċiżjoni tajba, però abbażi ta’ xiex wasal għaliha, il-ħsieb warajha, il-motivazzjoni ma tistax ngħid għax ma sibtuhiex.  X’raġuni takom u min kien?

IS-SUR KEITH MERCIECA:  Il-persuna li kellimna huwa ċ-CFO, Antoine Galea, flimkien mal-Finance Risk Manager, Janice Mercieca.  L-ispjegazzjoni li tawna kienet li dik l-approach kienet iktar konsistenti mar-risk averse approach tal-Enemalta, u kienet deċiżjoni strateġika tal-Enemalta.

THE CHAIRMAN:  Grazzi ħafna.  Jien ħa nieqaf hawnhekk.  Jekk jaqblu l-Membri, naġġornaw f’dan il-ħin, għax kellna nieqfu fis-1.00 pm.  Skużani, Sur Mifsud, trid tgħid xi ħaġa?

IS-SUR ANTHONY C. MIFSUD:  Xtaqt nistaqsik, Mr Chairman, jekk huwiex possibbli li l-laqgħa ta’ nhar il-Ġimgħa filgħodu nġibuha ġurnata ‘l quddiem, il-Ħamis.

THE CHAIRMAN:  Jien m’għandix diffkultà, imma rrid nistaqsi lill-Membri l-oħra.

IS-SUR ANTHONY C. MIFSUD:  Ir-raġuni hija li s-Sur Mercieca se jkun msiefer fuq tieġ tal-familja.

THE CHAIRMAN:  Jidher li mhux il-Membri kollha jistgħu, allura se tibqa’ l-Ġimgħa.  L-iktar l-iktar, jekk ikun hemm bżonn ta’ kjarifika, ssir f’seduta oħra.  L-Iskrivana xtaqet tiġbed l-attenzjoni tal-NAO għal xi informazzjoni li ntalbet.  Ms. Brincat.

L-ISKRIVANA TAL-KUMITAT:  Din hija informazzjoni li ġiet mitluba minn diversi Membri tal-Kumitat waqt id-diskussjoni ta’ dalgħodu:  

· liema rapporti kienu nvoluti fihom l-impjegati tal-NAO waqt li kien għaddej dan ir-rapport;

· wara kemm żmien minn meta l-NAO kienu jibagħtu l-Minuti lill-Enemalta, l-Enemalta kienu jibagħtu l-feedback tagħhom;

· id-data ta’ meta kien ġie ppreżentat ir-rapport lill-Enemalta finalment għall-kummenti tagħhom, u x’kienu l-kummenti tagħhom għall-feedback lura tal-NAO; 
· l-ismijiet tal-banek li hemm riferenza għalihom f’paġna 249 li ġew ikkonsultati mill-RMC tal-Enemalta.

THE CHAIRMAN:  Kollox sew, Sur Mifsud, min-naħa tiegħek?

IS-SUR ANTHONY C. MIFSUD:  Fuq l-ewwel waħda se jkollna diffkultà.  Ikollna nagħtukom l-informazzjoni nhar l-Erbgħa.

IS-SUR KEITH MERCIECA:  Ħa nara fhimtx sew.  Jiġifieri r-rapport li ħadmu fuqhom l-istess impjegati li ħadmu fuq dan ir-rapport?

L-ISKRIVANA TAL-KUMITAT:  Meta l-Onor. Fenech Adami staqsa għalfejn ġew imqabbda ċerti impjegati u mhux oħrajn, l-Awditur wieġeb li kien hemm impjegati li kienu qed jaħdmu fuq rapport ieħor, u allura ma setax iqabbadhom jaħdmu fuq dan ir-rapport.  L-Onor. Fenech Adami imbagħad talab informazzjoni dwar liema kienu dawk ir-rapporti li kienu qed jaħdmu fuqhom dawn l-impjegati.

IS-SUR KEITH MERCIECA: OK.

THE CHAIRMAN:  Tajjeb.  Il-Kumitat huwa aġġornat għal-lum fl-4.00p.m.

Fis-12:58p.m. il-Kumitat aġġorna.

